
پێشه‌كی‌ وه‌رگێڕی‌ عه‌ره‌بی‌

له‌ پاش مانگ‌و نیوێك له‌ رووداوی‌ 11ی‌ سێپته‌مبه‌ری‌ 2001، جان بۆدریار 
ل������ه‌ رۆژنامه‌ی‌ لۆمۆنددا وتاری‌ »رۆحی‌ تیرۆریزم«ی‌ بڵاوكرده‌وه‌. وتاره‌كه‌، 
له‌ لایه‌نی‌ شیكاری‌ ئه‌و رووداوه‌ی‌ كه‌ له‌و رۆژه‌دا روویدا و له‌ لایه‌نی‌ روانین 
له‌ رووداوه‌كه‌ و ش������رۆڤه‌كردنییه‌وه‌ به‌ جۆرێك گرنگ بوو كه‌ من هه‌س������تم به‌ 
پێویس������تیی وه‌رگێڕانی‌ كرد بۆ سه‌ر زمانی‌ عه‌ره‌بی‌، بۆ ئه‌و خوێنه‌رانه‌ی‌ كه‌ 
بۆیان نه‌ره‌خس������اوه‌ به‌ زمانی‌ فه‌ره‌نسی‌ بیخوێننه‌وه‌ یان ئه‌و كه‌سانه‌ی‌ كه‌ هه‌ر 
له‌ بنه‌ڕه‌تدا به‌ فه‌ره‌نس������ی‌ ناخوێننه‌وه‌. ئیدی‌ به‌م چه‌شنه‌ له‌ پاش مانگێك له‌ 
بڵاوكردنه‌وه‌ی‌ له‌ رۆژنامه‌ی‌ لۆمۆنددا له‌ به‌رواری‌ 3ی‌ تش������رینی‌ دووه‌می‌ 
2001دا، گۆڤاری‌ »أخب������ار الا‌دب« له‌ قاهیره‌و »الفكر العربي المعاصر« 
ل������ه‌ به‌یروت‌و رۆژنامه‌ی‌ »الق������دس« له‌ له‌نده‌ن تا ڕاده‌ی������ه‌ك له‌ یه‌ك كاتدا 
ئ������ه‌و وه‌رگێڕانه‌یان بڵاوكرده‌وه‌ ك������ه‌ من بۆ وتاره‌كه‌م كردب������وو، كه‌ له‌ ناوه‌نده‌ 
رۆش������نبیریی‌‌و سیاسییه‌كانی‌ فه‌ره‌نس������ادا گفتوگۆ و مشتومڕێكی‌ گه‌رمی‌ 
دروس������تكرد. دوابه‌دوای‌ ئه‌وه‌ش بڵاوكراوه‌كانی‌ گالیله‌ وتاره‌كه‌ی‌ له‌ دوتوێی‌ 
كتێبێكدا چ������اپ‌و بڵاوكرده‌وه‌، هێنده‌ی‌ نه‌برد بۆدریار كتێبێكی‌ به‌ ش������وێندا 
هێنا به‌ ناوی‌ »ده‌س������ه‌ڵاتی‌ دۆزه‌خیی‌« كه‌ س������ێ‌ وتاری‌ له‌خۆگرتبوو تێیدا 
درێژه‌ به‌ رامانه‌كانی‌ خۆی‌ سه‌باره‌ت به‌ ده‌ره‌نجام‌و واتاكانی‌ 11ی‌ سێپته‌مبه‌ر 
ده‌دات. ئینجا ئه‌وه‌بوو سه‌ره‌تای‌ س������اڵی‌ 2003 مانگه‌كانی‌ سازكردنی‌ رای‌ 
گش������تیی‌ جیهانیی‌ بوو بۆ ش������ه‌ڕی‌ دووه‌می‌ كه‌نداو و داگیركردنی‌ عێراق، 
ئه‌م پرس������ه‌ش هانی‌ بۆدریاری‌ دا وتاری‌ »ده‌مامكی‌ ش������ه‌ڕ« بنووسێت كه‌ 
تێیدا په‌ڵپه‌ بانگه‌شه‌ئاس������اكانی‌ ئه‌مه‌ریكا به‌ درۆ ده‌خاته‌وه‌ و په‌رده‌ له‌ س������ه‌ر 
ئه‌و ش������ته‌ هه‌ڵده‌ماڵێ‌ كه‌ به‌ پاڵنه‌ره‌ راسته‌قینه‌كانی‌ ئه‌و شه‌ڕه‌ی‌ ده‌زانێت، كه‌ 
ته‌نانه‌ت ناوێرێت ئامانجی‌ راسته‌قینه‌ی‌ خۆشی‌ ئاشكرا بكات كه‌ ته‌قه‌للایه‌كه‌ 

بۆ س������ڕینه‌وه‌ی‌ شوره‌یی‌ ئه‌و س������ووكایه‌تییه‌ی‌ كه‌ به‌ تاكه‌ زلهێزه‌ مه‌زنه‌كه‌ی‌ 
جیهان‌و له‌سه‌ر خاكی‌ خۆی‌ كرا. ئه‌وجا رووداوی‌ ئابڕووچونی‌ به‌ندیخانه‌كانی‌ 
عێ������راق‌و به‌تایبه‌تی‌ به‌ندیخانه‌ی‌ ئه‌بوغرێبی‌ به‌ دوادا هات‌و دروس������تیی‌ ئه‌و 
شیكارییه‌ی‌ سه‌لماند كه‌ بۆدریار له‌ وتاره‌كه‌ی‌ پێشوویدا پێشچاوی‌ خستبوو. 
ئه‌مه‌ش ئه‌و پرس������ه‌ بوو كه‌ هانی‌ بۆدریاری‌ دا وتاری‌ پۆرنۆگرافیای‌ ش������ه‌ڕ 
بنووسێ‌، هه‌ڵبه‌ت نه‌ك وه‌ك درێژدادڕییه‌ك به‌ڵكو وه‌ك به‌رده‌وامبوونێك له‌ سه‌ر 

شیكارییه‌كه‌ی‌ خۆی‌ له‌ وتاری‌ ده‌مامكی‌ شه‌ڕدا.

هه‌ر ئه‌م یه‌كێتی‌ بابه‌ت )بابه‌تی‌ 11ی‌ سێپته‌مبه‌ر(و یه‌كانگیریی‌ له‌ شیكاریی‌‌و 
میتۆد و روانین دا بوو، به‌ لێكدی‌ دووریی‌ به‌رواری‌ بڵاوكردنه‌وه‌ی‌ ئه‌و وتاره‌ 
هه‌مه‌جۆران������ه‌ی‌ كه‌ ئاماژه‌یان بۆ كراوه‌، هانی‌ ئێمه‌یدا وه‌ریانبگێڕین‌و پێكه‌وه‌ 
له‌ دوتوێی‌ كتێبێك‌و له‌گه‌ڵ‌ وه‌رگرتنی‌ ره‌زامه‌ندیی‌ نووس������ه‌ر، چاپ‌و بڵاویان 

بكه‌ینه‌وه‌.

ئامانج له‌م به‌راییه‌ كه‌ چی‌ تر نییه‌ جگه‌ له‌ روونكردنه‌وه‌ی‌ پاڵنه‌ری‌ وه‌رگێڕان‌و 
بڵاوكردنه‌وه‌ی‌ ئه‌م لێكۆڵینه‌وه‌ گرنگانه‌ ده‌رباره‌ی‌ رووداوێك كه‌ هیچ گومانی‌ 
تێدا نییه‌ بووه‌ مۆركێك بۆ س������ه‌ره‌تای‌ سه‌ده‌ی‌ بیست‌و یه‌ك، ته‌نها ئه‌وه‌یه‌ كه‌ 
خوێنه‌ر تێبینی‌ ئه‌وه‌ ده‌كات جان بۆدریار، بێ‌ ئه‌وه‌ پێ‌ بزانێت، وه‌ڵامی‌ زۆرێك 
له‌و گریمانانه‌ ده‌داته‌وه‌ كه‌ ژماره‌یه‌ك له‌ بیریاران‌و گه‌وره‌ رۆژنامه‌نووس������انی‌ 
عه‌ره‌ب له‌ پاش 11ی‌ سێپته‌مبه‌ر ده‌رباره‌ی‌ دووان، ئێمه‌ش پرسی‌ هه‌ڵهێنجانی‌ 

واتاكان بۆ خودی‌ خوێنه‌ر خۆی‌ جێده‌هێڵین.

به‌دره‌دین عه‌رودكی‌
 
 



   11   12

)1(    
رۆحی‌ تیرۆریزم

زۆر رووداوم������ان بینی‌، هه‌م له‌ رووداوه‌ جیهانیی������ه‌كان، له‌ رووداوی‌ مه‌رگی‌ 
دایان������ا ـ وه‌ ت������ا پاڵه‌وانێتی‌ جیهانی������ی‌ تۆپی‌ پێ‌، ی������ان رووداوه‌ توندوتیژ و 
كرده‌ییه‌كان له‌ نموونه‌ی‌ شه‌ڕ و كۆمه‌ڵكوژییه‌كان. به‌ڵام هه‌رگیز به‌ رووداوێكی‌ 
س������ه‌مبولیكیی‌ زایه‌ڵه‌داری‌ جیهانیی‌ ئاشنا نه‌بووین، واته‌ رووداوێك كه‌ نه‌ك 
ه������ه‌ر ته‌نها ناوبانگێكی‌ جیهانیی‌ له‌ خۆ بگرێت، به‌ڵكو خودی‌ جیهانگیریی‌ 
خۆشی‌ تووشی‌ شكست بكات. به‌ درێژایی‌ ئه‌م ماوه‌ی‌ داوه‌ستانه‌ی‌ ساڵانی‌ 
 Macedonie Fernandez نه‌وه‌ده‌كان، به‌ ده‌ربڕینی‌ ماس������یدۆنیۆ فێرناندیز
ی‌ نووس������ه‌ری‌ ئه‌رجه‌نتینیی‌، »مانگرتن������ی‌ رووداوه‌كان«مان بینی‌، به‌ڵام 
مانگرتنه‌كه‌ كۆتایی‌ هات. رووداوه‌كان ده‌ستیان له‌ مانگرتنه‌كه‌یان هه‌ڵگرت. 
به‌ڵكو ئه‌وه‌ت������ا ئێمه‌ له‌گه‌ڵ‌ ته‌قینه‌وه‌كانی‌ نیویۆرك‌و س������ه‌نته‌ری‌ بازرگانیی‌ 
جیهانییدا رووب������ه‌رووی‌ رووداوه‌ ره‌هاكه‌، دایك������ی‌ رووداوه‌كان، ده‌بینه‌وه‌. ئه‌و 
رووداوه‌ په‌تیی������ه‌ی‌ كه‌ له‌ نێو خۆیدا هه‌موو ئ������ه‌و رووداوانه‌ چڕ ده‌كاته‌وه‌ كه‌ 

هه‌رگیز پێشان روویان نه‌داوه‌.

ب������ه‌ هۆی‌ ئ������ه‌م رووداوه‌وه‌، گه‌مه‌ی‌ مێ������ژوو و هێز، هه‌روه‌ه������ا مه‌رجه‌كانی‌ 
لێكدانه‌وه‌ش، س������ه‌روبن به‌راوه‌ژوو بوون. هه‌ربۆیه‌ ده‌بێت په‌له‌ نه‌كرێت، ئه‌گه‌ر 
رووداوه‌كان له‌ سه‌ر باری‌ داوه‌ستاوییان به‌رده‌وامبن پێویسته‌ پێشده‌ستیی‌ بكرێن. 
كاتێكیش كه‌ تا ئه‌و ڕاده‌یه‌ پڕتاو ده‌بنه‌وه‌ پێویسته‌ به‌ شێنه‌یی‌ رێ‌ بكرێت. به‌ 
بێ‌ بوون به‌ ژێر دار و په‌ردوی‌ گوتاره‌كان‌و ته‌مومژو هه‌وره‌كانی‌ ش������ه‌ڕه‌وه‌ و، 

شانبه‌شانی‌ ده‌ستگرتن به‌ دره‌وشاوه‌یی‌ ئه‌و وێنانه‌ كه‌ له‌ بیر ناچنه‌وه‌.

هه‌موو گوتار و لێدوانه‌كان په‌رده‌ له‌ س������ه‌ر نه‌مان‌و له‌ناوچوونێكی‌ سامناك‌و 
زه‌به‌لاحی‌ گرێكان س������ه‌باره‌ت به‌ هه‌م������ان رووداو و ئه‌و جادووه‌ش كه‌ ده‌یكات 
هه‌ڵده‌ماڵن. پرۆتیستۆی‌ مۆڕاڵیی‌و یه‌كێتی‌ پیرۆزیش دژ به‌ تیرۆر، له‌ ئاستی‌ 
شادیی‌ له‌ڕاده‌به‌ده‌ر له‌ به‌رده‌م بینینی‌ ماڵوێرانبوونی‌ ئه‌م زلهێزه‌ و، به‌ڵكو باشتر 
له‌م������ه‌، له‌ به‌رده‌م بینینیدان له‌ دۆخێكدا كه‌ خۆی‌ خۆی‌ وێران ده‌كات، كه‌ به‌ 
چه‌شنێكی‌ سه‌رنجڕاكێش خۆی‌ له‌ناوده‌بات. چونكه‌ ئه‌وه‌ ئه‌و خۆیه‌تی‌ كه‌، به‌ 
ه������ۆی‌ ئه‌و هێزه‌یه‌وه‌ كه‌ له‌ تاقه‌ت به‌ ده‌ره‌، ئه‌م هه‌موو زه‌بروزه‌نگه‌ به‌ربڵاوه‌ی‌ 
ئه‌مڕۆی‌ جیهان‌و پاشان ئه‌و خه‌یاڵپه‌روه‌رییه‌ تیرۆریستییه‌ی‌ جۆشداوه‌ كه‌ )بێ‌ 

ئه‌وه‌ی‌ پێ‌ بزانین( له‌ ناخی‌ هه‌مووماندایه‌.

راس������تیی‌ ئه‌وه‌ی‌ ك������ه‌ ئێمه‌ خه‌ونمان ب������ه‌م رووداوه‌وه‌ بینیبێ������ت‌و، كه‌ هه‌موو 
خه‌ڵكیی‌ به‌بێ‌ جیاوازی‌ خه‌ونیان پێوه‌ بینیبێت، چونكه‌ ناش������ێ‌ كه‌س خه‌ون 
ب������ه‌ ته‌فروتوونابوونی‌ هه‌ر هێزێكه‌وه‌ نه‌بینێت كه‌ بووه‌ته‌ خاوه‌نی‌ ئه‌و ڕاده‌یه‌ له‌ 
باڵاده‌ستیی‌‌و هه‌ژمون، پرس������ێكه‌ له‌ روانگه‌ی‌ ویژدانی‌ مۆراڵیی‌ خۆرئاواوه‌ 
ناپه‌سه‌نده‌، به‌ڵام له‌گه‌ڵ‌ ئه‌وه‌شدا شتێكه‌ قه‌وماوه‌ و كتومت له‌گه‌ڵ‌ زه‌بروزه‌نگی‌ 

هه‌موو ئه‌و گوتاره‌ جێی‌ به‌زه‌ییانه‌دا دێته‌وه‌ كه‌ ده‌یانه‌وێت له‌ناویبه‌رن.

ب������ه‌ واتای������ه‌ك له‌ واتاكان، ئه‌وه‌ ئ������ه‌وان خۆیانن ئه‌و كاره‌یان ك������رد، به‌ڵام ئه‌وه‌ 
ئێمه‌ین كه‌ ئه‌وه‌مان ویس������ت. ئه‌گه‌ر ئه‌م������ه‌ش نادیده‌ بگرین رووداوه‌كه‌ هه‌موو 
ره‌هه‌ندێكی‌ سه‌مبولیكیی‌ له‌ ده‌س������ت ده‌دات‌و ده‌بێته‌ ته‌نها رووداوێك‌و هیچی‌ 

تر، ته‌نها كردارێكی‌ سته‌مكارانه‌، ته‌نها وڕێنه‌یه‌كی‌ كوشنده‌ی‌ ژماره‌یه‌ك له‌و 
ده‌مارگیرانه‌ی‌ كه‌ ئه‌و ده‌مه‌ هه‌ر هێنده‌ به‌سه‌ له‌ناوببرێن. به‌ڵام ئێمه‌ زۆر چاك 
ده‌زانین كه‌ پرس‌و مه‌سه‌له‌كان به‌و شێوه‌یه‌ نین. ئه‌م وڕێنه‌ دژكاره‌ی‌ ترسیش بۆ 
وه‌ده‌رنانی‌ خراپه‌كاریی‌، لێره‌وه‌ هاتووه‌: چونكی‌ خراپه‌ لێره‌، له‌ هه‌موو ش������وێن‌و 
جێیه‌كه‌، له‌م رووه‌وه‌ وه‌ك بابه‌تی‌ خواستێكی‌ لێڵ‌‌و نا ڕوون وایه‌. به‌بێ‌ ئه‌م ده‌سیسه‌ 
قوڵه‌، ناك������رێ‌ رووداوه‌كه‌ ئه‌و زایه‌ڵه‌یه‌ی‌ كه‌ هه‌یبوو وه‌ده‌س������تبهێنێت، گومان 
له‌وه‌دا نییه‌ كه‌ تیرۆریس������تانیش، له‌ چوارچێوه‌ی‌ ستراتیجی‌ سه‌مبولیكییاندا، 

ده‌رك ده‌كه‌ن كه‌ ده‌توانن پشت به‌م ده‌سیسه‌ په‌نهانه‌ ببه‌ستن.

ئه‌مه‌ تا ڕاده‌یه‌كی‌ زۆر، قینی‌ به‌ش������خوراوان‌و چه‌وساوان له‌ هێزی‌ جیهانیی‌ 
باڵاده‌س������ت، قینی‌ ئه‌وانه‌ی‌ كه‌ كه‌وتونه‌ته‌ نێو به‌ره‌ خراپه‌كه‌ی‌ سیس������ته‌می‌ 
جیهانییه‌وه‌، تێده‌په‌ڕێنێت. ئه‌م خواس������ته‌ ته‌ڵه‌كه‌بازه‌ ل������ه‌ نێو دڵی‌ ئه‌وانه‌دایه‌ 
ك������ه‌ هه‌مان به‌روبوومه‌كه‌ی‌ ده‌به‌ش������نه‌وه‌. هه‌س������ته‌وه‌ریی‌ به‌رانبه‌ر به‌ هه‌موو 
سیسته‌مێكی‌ پایانیی‌، به‌رانبه‌ر به‌ هه‌موو هێزێكی‌ پایانیی‌، بۆ خۆشبه‌ختیی‌، 
هه‌سته‌وه‌رییه‌كی‌ گش������تییه‌، دوو تاوه‌ره‌كه‌ی‌ سه‌نته‌ری‌ بازرگانیی‌ جیهانییش 
ـ كتومت له‌ رووی‌ هاوقه‌دییانه‌وه‌ ـ به‌ ته‌واوی‌، به‌رجه‌س������ته‌ی‌ ئه‌و سیس������تمه‌ 

پایانییه‌یان ده‌كرد.

هیچ پێویست به‌ غه‌ریزه‌ی‌ مه‌رگ یان وێرانكاریی‌‌و، ته‌نانه‌ت به‌ كاریگه‌رییه‌كی‌ 
خراپ نییه‌. چونكه‌ به‌ جۆرێكی‌ ئێجگار لۆجیكیی‌‌و به‌ چه‌شنێكی‌ بێ‌ چه‌ند 
و چون، هه‌ڵاوسانی‌ هێز، ویست بۆ وێرانكردنی‌ ده‌بزوێنێ‌. كه‌واته‌ ئه‌و به‌شداره‌ 
له‌ خۆ وێرانكردنیدا. كاتێك كه‌ دوو تاوه‌ره‌كه‌ هاڕه‌یان كرد باری‌ سه‌رنجی‌ ئه‌وه‌ 
دروس������تبوو كه‌ ئه‌وان )واته‌ دوو تاوه‌ره‌ك������ه‌. و.ك( له‌ رێگای‌ خۆ وێرانكردنی‌ 
تایبه‌ت به‌ خۆیانه‌وه‌ به‌ پیر خۆكوش������تنی‌ دوو فڕۆك������ه‌ خۆكوژه‌كه‌وه‌ ده‌چن. 
هه‌روه‌ه������ا گوت������را: »ته‌نانه‌ت خوداش ناتوانێ‌ جاڕی‌ ش������ه‌ڕ له‌ دژی‌ خۆی‌ 
بدات«. با، بێش������ك ده‌توانێ‌ جاڕی‌ ش������ه‌ڕ له‌ دژی‌ خۆی‌ بدات. خۆرئاوا له‌ 
دۆخی‌ خواوه‌نددا )هه‌موو هێزه‌ خواوه‌ندیی‌‌و ره‌وایه‌تییه‌ مۆراڵییه‌ ره‌هاكان( بووه‌ 

خۆكوژ و جاڕی‌ شه‌ڕی‌ له‌ دژی‌ خۆی‌ دا.

فیلمه‌ هه‌مه‌جۆره‌كانی‌ كاره‌س������اته‌كان گه‌واهی‌ ئه‌م وڕێنه‌یه‌ن كه‌ هه‌ڵبه‌ت به‌ 
هۆی‌ وێنه‌ و له‌ رێگای‌ به‌كارهێنانی‌ فێڵه‌ سینه‌ماییه‌كانه‌وه‌ وه‌ده‌ریان ده‌نێت. 
به‌ڵام ئه‌و سه‌رنجبه‌رییه‌ گشتییه‌ی‌ كه‌ وه‌ك فیلمه‌ پۆرنۆگرافییه‌كان ده‌ینوێنێ‌ 
ئ������ه‌وه‌ ده‌رده‌خات كه‌ په‌ڕینه‌وه‌ رووه‌و كردار هه‌میش������ه‌ نزیكه‌، چونكه‌ دیارده‌ی‌ 
جوڵه‌ی‌ نكوڵیی‌ له‌ هه‌ر سیستمێكدا به‌ ئه‌ندازه‌ی‌ نزیكبوونه‌وه‌ی‌ له‌ كامڵبوون 

یان هێزی‌ ره‌ها، به‌هێزتر ده‌بێت.

وێڕای‌ ئه‌وه‌ پێده‌چێت تیرۆریستان )سه‌ره‌ڕای‌ شاره‌زایان( پێشبینی‌ هاڕه‌كردنی‌ 
دوو تاوه‌ره‌كه‌یان نه‌كردبێت، كه‌ هاڕه‌كردنێك بوو، له‌ هێرش بۆ س������ه‌ر پینتاگۆن 
زیاتر، پێداكێش������انی‌ س������ه‌مبولیكیی‌ هه‌ره‌ گه‌وره‌ی پێكهێن������ا. داڕووخانی‌ 
س������ه‌مبولیكیی‌ ته‌واوی‌ سیستمێك به‌ هۆی‌ ده‌سیسه‌یه‌كی‌ پێشبینی‌ نه‌كراوه‌وه‌ 
به‌ جێ‌ گه‌یه‌نرا، وه‌ك ئه‌وه‌ی‌ كه‌ ئه‌وان له‌ رێگای‌ هه‌ره‌سهێنانی‌ خۆییانه‌وه‌، له‌ 
رێی‌ خۆ له‌ناوبردنیانه‌وه‌، بۆ ته‌واوكردنی‌ رووداوه‌كه‌ چووبنه‌ نێو گه‌مه‌كه‌وه‌.

ب������ه‌ واتایه‌ك له‌ وات������اكان، ته‌واوی‌ سیس������تمه‌كه‌، به‌ كارك������ردی‌ له‌رزۆكییه‌ 
ناوخۆییه‌كه‌ی‌، به‌ توندی������ی‌ یارمه‌تی‌ كرده‌ بنه‌ڕه‌تییه‌كه‌ ده‌دات. به‌ ئه‌ندازه‌ی‌ 
ئه‌وه‌ش كه‌ سیس������تم له‌ سه‌ر ئاستی‌ جیهانیی‌ چڕده‌بێته‌وه‌ بێ‌ ئه‌وه‌ی‌ لانیكه‌م 
ته‌نها تۆڕێك پتر پێكبهێنێ‌، به‌و ئه‌ندازه‌یه‌ له‌ خاڵێكدا له‌رزۆك ده‌بێت )له‌وه‌وبه‌ر 
هاككه‌رێكی‌ ساده‌ی‌ خه‌ڵكی‌ فلیپین توانی‌ له‌ رێگای‌ لاپتۆپه‌كه‌یه‌وه‌ ڤایرۆسی‌ 
I love you بڵاوبكات������ه‌وه‌ كه‌ هه‌موو جیهان گ������ه‌ڕا و ته‌واوی‌ تۆڕگه‌لێكی‌ 
زانیاری������ی‌ تێكدا(. لێره‌دا هه‌ژده‌ خۆكوژ ب������ه‌ یاریده‌ی‌ چه‌كی‌ مه‌رگی‌ ره‌ها 
كه‌ به‌ كاریگه‌ریی‌ ته‌كنه‌لۆجیا بوو بووه‌ دوو ئه‌وه‌نده‌، پرۆس������ه‌ی‌ كاره‌ساتێكی‌ 

سه‌رتاپاگیریان سه‌ر ڕێگا خست.

كاتێك كه‌ دۆخه‌كه‌ له‌ لایه‌ن هێزێكی‌ جیهانییه‌وه‌ به‌م شێوه‌یه‌ قۆرخكراو ده‌بێت، 
كاتێك كه‌ رووبه‌رووی‌ ئه‌م چڕكردنه‌وه‌ سه‌رس������وڕهێنه‌ی‌ هه‌موو ئه‌ركه‌كان له‌ 
لایه‌ن میكانیزمی‌ ته‌كنه‌لۆجیی‌‌و تاكه‌ هزر ده‌بینه‌وه‌، ئه‌و تاكه‌ رێگه‌ هه‌مواره‌ی‌ 
تر چییه‌ جگه‌ له‌ رێگای‌ وه‌رچه‌رخاندنی‌ تیرۆریس������تییانه‌ی‌ دۆخه‌كه‌؟ ئه‌وه‌ 

هه‌ر هه‌مان سیستمه‌ كه‌ مه‌رجه‌ بابه‌تییه‌كانی‌ ئه‌م كرداره‌ دژكاره‌ توندوتیژه‌ی‌ 
هێناوه‌ته‌ گۆڕێ‌. چونكه‌ كاتێك كه‌ هه‌موو كارته‌كانی‌ له‌ نێو ده‌ستی‌ خۆیدا 
كۆكردووه‌ته‌وه‌، ئه‌وی‌ دی‌ به‌ گۆڕینی‌ یاساكانی‌ گه‌مه‌كه‌ ناچار ده‌كات. یاسا 
نوێیه‌كانیش یاساگه‌لێكی‌ دڕندانه‌ن چونكه‌ گره‌وه‌كه‌ش گره‌وێكی‌ دڕندانه‌یه‌. 
چونكه‌ به‌رانبه‌ر به‌ سیس������تمێك كه‌ له‌ڕاده‌به‌ده‌ریی‌ هێزی‌ ئه‌م سیستمه‌ خۆی‌ 
كێشه‌یه‌كی‌ به‌ره‌نگاریی‌ ده‌هێنێته‌ ئاراوه‌ كه‌ چاره‌سه‌ركردنی‌ دژواره‌، تیرۆریستان 
به‌ كرده‌یه‌ك������ی‌ ره‌ها وه‌ڵام ده‌ده‌نه‌وه‌ كه‌ ئه‌میش هه‌ر دیس������ان ئاڵوگۆڕكردنی‌ 
ئه‌س������ته‌مه‌. تیرۆر ئه‌و كرداره‌یه‌ كه‌ تایبه‌تمه‌ندییه‌ك ده‌گه‌ڕێنێته‌وه‌ دژواره‌ بۆ 
به‌راوه‌ژووكردنی‌ سیستمێكی‌ ئاڵوگۆڕی‌ گش������تێنراو ساده‌ بكرێته‌وه‌. هه‌موو 
تایبه‌تمه‌ندییه‌كان )چه‌ش������نه‌كان، تاكه‌كان‌و كلتوره‌كان( كه‌ به‌ مه‌رگی‌ خۆیان 
نرخی‌ دامه‌زراندنی‌ سیس������تمێكی‌ به‌ڕێوه‌چوون������ی‌ جیهانییان دا تاكه‌ هێزێك 
به‌ڕێ������وه‌ی‌ ده‌بات، ئه‌م������ڕۆ له‌ رێگای‌ ئه‌م وه‌رچه‌رخاندنه‌ تیرۆریس������تییانه‌ی‌ 

دۆخه‌كه‌وه‌ تۆڵه‌ی‌ خۆیان ده‌ستێننه‌وه‌.

تیرۆر دژی‌ تیرۆر ـ هیچ ئایدیۆلۆجیایه‌ك له‌ پش������ت هه‌موو ئه‌مانه‌وه‌ نییه‌. 
چونكی‌ ئێمه‌ لێره‌ به‌دوا چووینه‌ ئه‌ودیو ئایدیۆلۆجیا یان سیاس������ه‌ته‌وه‌. ئه‌و 
وزه‌یه‌ی‌ كه‌ تیرۆر ته‌یاری‌ ده‌كات هیچ دۆزێك ته‌نانه‌ت گه‌ر ئیسا��ل���مییش 
بێ������ت ناتوانێ‌ راڤه‌ی‌ ب������كات. چیی‌ تر ئامانجی‌ ئ������ه‌و ته‌نانه‌ت گۆڕینی‌ 
جیهانیش نیی������ه‌، به‌ڵكو )وه‌ك بیدعه‌كان له‌ س������ه‌رده‌می‌ خۆیدا( ئامانجی‌ 
ریشه‌كێش������كردنێتی‌ به‌ ه������ۆی‌ قوربانییكردنه‌وه‌، به‌ڵام ئامانجی‌ سیس������تم 

وه‌دیهێنانێتی‌ به‌ زه‌بری‌ هێز.

تیرۆر وه‌ك ڤایرۆس، له‌ هه‌موو ش������وێن‌و جێیه‌كه‌. ته‌شه‌نه‌سه‌ندنێكی‌ جیهانیی‌ 
تیرۆر هه‌یه‌ كه‌ ـ وه‌ك تارمایی‌ هاوش������انی‌ هه‌موو سیستمێكی‌ به‌ هه‌ژمون ـ 
له‌ هه‌موو جێیه‌ك له‌ ئاماده‌باش������یدایه‌ تا وه‌ك به‌كرێگیراوێكی‌ دووفاق خۆی‌ 
چالاك بكاته‌وه‌، هیچ سنوورگه‌لێكی‌ جیاكه‌ره‌وه‌ نه‌ماوه‌ بوار به‌ گه‌مارۆدانی‌ 
ب������دات، چونكه‌ ئه‌و له‌ ناوجه‌رگه‌ی‌ ئ������ه‌و كلتوره‌دایه‌ كه‌ له‌ دژی‌ ده‌جه‌نگێ‌. 
ژێر پێ‌ نانی‌ ئاش������كرا )هه‌روه‌ها قین( كه‌ له‌ سه‌ر ئاستی‌ جیهانیی‌ چه‌وساوه‌ 

و پاشكه‌وتووان له‌ رووبه‌رووی‌ جیهانی‌ خۆرئاوادا داده‌نێت، به‌ نهێنی‌ ده‌چێته‌ 
پاڵ‌ ژێر پێ‌ نانی‌ ناوه‌كیی‌ نێو چوارچێوه‌ی‌ سیس������تمی‌ باڵاده‌ست. سیستمی‌ 
باڵاده‌س������ت ده‌یهه‌وێت به‌ره‌نگاری‌ هه‌موو نه‌یارییه‌كی‌ ئاشكرا ببێته‌وه‌، به‌ڵام 
تی������رۆر بونیادێكی‌ ڤایرۆس������ییانه‌ی‌ هه‌یه ـ‌ وه‌ك ئ������ه‌وه‌ی‌ هه‌موو ئامرازێكی‌ 
باڵاده‌س������ت نه‌یار و هه‌وێنی‌ له‌ناوچوونی‌ خۆی‌ ده‌ربهاوێژێت ـ سیس������تمیش 
هیچی‌ له‌ دژی‌ ئه‌م ش������ێوه‌ گه‌ڕانه‌وه‌ نیمچه‌ میكانیكییانه‌ی‌ هێزی‌ تایبه‌ت 
به‌ خۆی‌ پێناكرێت‌و ده‌سته‌وس������انه‌. تیرۆر ته‌وژم������ی‌ كتوپڕی‌ ئه‌م گه‌ڕانه‌وه‌ 

بێده‌نگه‌یه‌.

كه‌واته‌ ئه‌مه‌ پێكدادانی‌ شارس������تانییه‌كان یاخود ئایینه‌كان نییه‌، هاوكات له‌ 
ئیسلام‌و ئه‌مه‌ریكاش تێده‌په‌ڕێنێت كه‌ ئێمه‌ ده‌مانه‌وێت ململانێكه‌ له‌ نێوانیاندا 
چڕبكه‌ینه‌وه‌ تا وه‌همی‌ ململانێیه‌كی‌ ئاش������كرا و چاره‌س������ه‌رێك كه‌ له‌ رێگای‌ 
هێزه‌وه‌ ده‌كرێت، به‌ خۆمان ببه‌خشین. دروست ئه‌مه‌ دوژمنایه‌تییه‌كی‌ ریشه‌ییه‌ 
به‌ڵام له‌ رێگای‌ تارمایی‌ ئه‌مه‌ریكاوه‌ )كه‌ ره‌نگه‌ ناوه‌ندی‌ سه‌ره‌كی‌ بێت به‌ڵام 
هه‌ر خۆی‌ به‌ ته‌نها به‌رجه‌س������ته‌ی‌ جیهانگیریی‌ نییه‌(و له‌ رێگای‌ تارمایی‌ 
ئیسا��ل���مه‌وه‌ )كه‌ ئه‌میش هه‌ر دیسان به‌رجه‌س������ته‌ی‌ تیرۆر نییه‌(، ئاماژه‌ بۆ 

جیهانگیریی‌ سه‌ركه‌وتوو ده‌كات له‌ ململانێیدا له‌گه‌ڵ‌ خۆی‌.

به‌م واتایه‌ ده‌توانین ده‌رباره‌ی‌ جه‌نگێكی‌ جیهانیی‌ بدوێین كه‌ جه‌نگی‌ س������ێیه‌م 
نییه‌ به‌ڵكو چواره‌مه‌ ‌و تاكه‌ جه‌نگیش������ه‌ كه‌ به‌ راستیی‌ شایسته‌ی‌ خه‌سڵه‌تی‌ 
جیهانیی������ه‌ چونكه‌ بابه‌ته‌كه‌ی‌ خودی‌ جیهانگیری������ی‌ خۆیه‌تی‌. دوو جه‌نگی‌ 
جیهانیی‌ یه‌ك������ه‌م‌و دووه‌م وه‌ڵامده‌ره‌وه‌ی‌ فۆرمی‌ كلاس������یكیی‌ جه‌نگ بوون، 
چونكه‌ یه‌كه‌میان س������نوورێكی‌ بۆ سه‌رده‌می‌ باڵاده‌ستیی‌ ئه‌وروپا و ده‌ورانی‌ 
كۆڵۆنیالیزم دانا، دووه‌میش كۆتایی‌ به‌ نازیزم هێنا، هه‌رچی‌ جه‌نگی‌ سێیه‌میشه‌ 
ك������ه‌ به‌ كرده‌وه‌ له‌ فۆرمی‌ جه‌نگی‌ س������ارد و جه‌نگی‌ پێش������گرییدا به‌رپابوو، 
سنوورێكی‌ بۆ كۆمۆنیزم دانا. له‌ جه‌نگێكه‌وه‌ بۆ یه‌كێكی‌ تریش هه‌موو جارێك 
هه‌نگاوێكی‌ تر به‌ ئاراس������ته‌ی‌ سیستمی‌ جیهانیی‌ تاك‌و ته‌نهادا پێشڕه‌وییمان 
ده‌كرد. ئه‌مڕۆش ئه‌و سیس������تمه‌ جیهانییه‌ تاك‌و ته‌نهایه‌، كه‌ له‌ رێگای‌ هێزه‌وه‌ 

ب������ه‌ پایانی‌ خۆی‌ گه‌یش������تووه‌، له‌گه‌ڵ‌ هێزه‌ نه‌ی������ار و به‌ربڵاوه‌كانی‌ هه‌موو 
ش������وێن‌و جێیه‌كی‌ ناوجه‌رگه‌ی‌ خودی‌ جیهانی������ی‌، له‌ هه‌موو بارگرژییه‌كانی‌ 
هه‌نوكه‌دا، له‌ ململانێدایه‌. جه‌نگێكی‌ كاولكاری‌ هه‌موو ش������انه‌كان‌و، هه‌موو 
ئ������ه‌و تایبه‌تمه‌ندییانه‌ی������ه‌ كه‌ له‌ فۆرمی‌ جه‌س������ته‌گه‌لی‌ ناته‌بادا یاخی ده‌بن، 
به‌ره‌نگارییگه‌لێكن ده‌رك نه‌كردنیان گه‌یش������تووه‌ته‌ ئاستێك كه‌ پێویست ده‌كات 
ناوبه‌ناو له‌ رێگای‌ دراماگه‌لی‌ ئاش������كرای‌ وه‌ك جه‌نگی‌ كه‌نداو یان جه‌نگی‌ 
ئه‌مڕۆی‌ ئه‌فگانس������تانه‌وه‌، بیرۆكه‌ی‌ جه‌نگ رزگار بكرێت. به‌ڵام جه‌نگی‌ 
چواره‌می‌ جیهان له‌ ش������وێنێكی‌ تر هه‌ڵده‌گیرسێ‌. ئه‌و جه‌نگه‌یه‌ كه‌ هاوڕای‌ 
هه‌موو سیستمێكی‌ جیهانیی‌‌و هه‌موو ده‌سه‌ڵاتێكی‌ به‌ هه‌ژمونه ـ‌ گه‌ر ئیسلام 
به‌ سه‌ر جیهاندا باڵاده‌س������تبووایه‌ تیرۆر له‌ دژی‌ ئیسلام ڕاده‌وه‌ستا، چونكی‌ 

ئه‌وه‌ جیهان خۆیه‌تی‌ كه‌ به‌ره‌نگاریی‌ جیهانگیریی‌ ده‌كات.

تیرۆری������زم نامۆراڵیی������ه‌، رووداوی‌ س������ه‌نته‌ری‌ بازرگانی������ی‌ جیهانییش، ئه‌و 
به‌ره‌نگارییه‌ س������ه‌مبولیكییه‌، نامۆراڵییه‌ و، وه‌ڵامی‌ جیهانگیرییه‌ك ده‌داته‌وه‌ 
ك������ه‌ ئه‌میش هه‌ر دیس������ان نامۆراڵییه‌. كه‌واته‌ با ئێمه‌ خۆش������مان نامۆراڵیی‌ 
بین، گه‌ر بش������مانه‌وێت له‌م بواره‌دا له‌ ش������تێك بگه‌ین با بڕۆین تا بزانین ئه‌و 
شته‌ چییه‌ كه‌ ده‌ش������ێ‌ له‌ پشت چاكه‌ و خراپه‌وه‌ ببینرێت. با ـ له‌كاتێكدا كه‌ 
ده‌رفه‌تی‌ گوزه‌راندنی‌ رووداوێكمان بۆ ره‌خس������اوه‌ ك������ه‌ نه‌ك هه‌ر به‌ره‌نگاریی‌ 
مۆراڵ‌ به‌ڵكو به‌ره‌نگاریی‌ هه‌موو ش������ێوه‌یه‌ك له‌ شێوه‌كانی‌ لێكدانه‌وه‌ش ده‌كات 
ـ هه‌وڵبده‌ین ببینه‌ خاوه‌نی‌ ژیرێتیی‌ خراپه‌. چونكه‌، س������ه‌باره‌ت به‌ په‌یوه‌ندی‌ 
نێوان چاكه‌ و خراپه‌، خاڵه‌ س������ه‌ره‌كییه‌كه‌ كتومت لێره‌دایه‌: ئاراس������ته‌ی‌ ته‌واو 
پێچه‌وانه‌ی‌ فه‌لس������ه‌فه‌ی‌ خۆرئاوایی‌، فه‌لسه‌فه‌ی‌ سه‌رده‌می‌ رۆشنگه‌ریی‌. 
ئێمه‌، به‌ جۆرێكی‌ ساویلكانه‌، بڕوامان وایه‌ كه‌ په‌ره‌سه‌ندن‌و پێشكه‌وتنی‌ چاكه‌ 
و پتربوونی‌ هێزه‌كه‌ی‌ له‌ هه‌موو بواره‌كان )بواری‌ زانس������ته‌كان، ته‌كنیكه‌كان، 
دیموكراس������ی‌، مافه‌كانی‌ مرۆڤ(دا له‌گه‌ڵ‌ شكستی‌ خراپه‌دا وێك دێته‌وه‌. 
پێناچ������ێ‌ ك������ه‌س په‌ی‌ به‌وه‌ بردبێت ك������ه‌ چاكه‌ و خراپه‌ ل������ه‌ هه‌مان كاتدا و 
ب������ه‌ هه‌مان رێتم هێزیان زیاد ده‌كات‌و، س������ه‌ركه‌وتنی‌ یه‌كێكیان نابێته‌ مایه‌ی‌ 
له‌ناوچوونی‌ ئه‌وی‌ دیكه‌یان. به‌ڵكو ته‌واو به‌ پێچه‌وانه‌وه‌. چونكه‌ ئێمه‌ خراپه‌، 

وه‌ك ئه‌وه‌ی‌ هه‌ڵه‌یه‌كی‌ ناكاو بێت، به‌ میتافیزیكیی‌ له‌ قه‌ڵه‌م ده‌ده‌ین. به‌ڵام ئه‌م 
به‌ڵگه‌نه‌ویسته‌ كه‌ هه‌موو شێوه‌كانی‌ ململانێی‌ دوو سه‌ره‌ی‌ لێكه‌وتۆته‌وه‌، وه‌ك 
ململانێی‌ چاكه‌ له‌ دژی‌ خراپه‌، به‌ڵگه‌نه‌ویستێكی‌ وه‌همییه‌. چونكه‌ چاكه‌ له‌ 
خراپ������ه‌ كه‌م ناكاته‌وه‌، وه‌ك چۆن خراپه‌ له‌ چاكه‌ كه‌م ناكاته‌وه‌. چاكه‌ و خراپه‌ 
له‌ هه‌مان كاتدا وابه‌س������ته‌ن وه‌كی‌ چۆن په‌یوه‌ندیش������یان په‌یوه‌ندییه‌كی‌ ئاڵۆزه‌. 
له‌ راس������تیدا چاكه‌ ناتوانێ‌ شكست به‌ خراپه‌ بهێنێت ته‌نها به‌ ده‌ستهه‌ڵگرتنی‌ 
نه‌بێ������ت له‌ چاكه‌بوون، چونكه‌ له‌و رێگایه‌وه‌ كه‌ ه������ه‌ر خۆی‌ به‌ ته‌نها ده‌بێته‌ 
قۆرخكاری‌ هێزی‌ جیهانیی‌، به‌و هۆیه‌وه‌ ده‌بێته‌ مایه‌ی‌ گه‌ڕانه‌وه‌ی‌ ئاگره‌كان 

به‌ هه‌مان ئه‌ندازه‌ له‌ زه‌بروزه‌نگ.

له‌ نێو جیهانی‌ باویش������دا هاوس������ه‌نگییه‌ك هه‌بوو له‌ نێ������وان چاكه‌ و خراپه‌دا 
ب������ه‌ گوێره‌ی‌ په‌یوه‌ندییه‌كی‌ دیاله‌كتیكی‌ كه‌ ب������ه‌ هه‌ر نرخێك بووه‌ چالاكیی‌‌و 
هاوس������ه‌نگیی‌ جیهانی‌ مۆراڵیی‌ ده‌س������ته‌به‌ر ده‌كات ـ تا ڕاده‌یه‌ك به‌و جۆره‌ی‌ 
كه‌ له‌ جه‌نگی‌ سارددا هه‌بوو كاتێك كه‌ رووبه‌رووبوونه‌وه‌ی‌ نێوان دوو زلهێزه‌كه‌ 
هاوس������ه‌نگیی‌ ترس‌و بیمی‌ دابین ده‌كرد. كه‌واته‌ باڵاده‌س������تیی‌ هێزێك به‌ سه‌ر 
یه‌كێكی‌ تردا بوونی‌ نییه‌. په‌تی‌ ئه‌م هاوسه‌نگییه‌ له‌و ساته‌وه‌ پچڕا كه‌ تیایدا 
جه‌مس������ه‌رگیرییه‌كی‌ ته‌واوی‌ چاكه‌ په‌یدا ب������وو )هه‌ژمونكردنی‌ ئه‌رێنیی‌ به‌ 
سه‌ر هه‌ر شێوه‌یه‌ك له‌ شێوه‌كانی‌ نه‌رێنێتیدا ته‌نها مه‌رگی‌ لێبترازێت، هه‌روه‌ها 
به‌ س������ه‌ر هه‌موو هێزێكی‌ نه‌یاری‌ چاوه‌ڕوانكراودا ـ س������ه‌ركه‌وتنی‌ به‌رده‌وامی‌ 
به‌هاكانی‌ چاكه‌(، له‌م پێودانگه‌وه‌ په‌تی‌ هاوسه‌نگییه‌كه‌ پسا وه‌ك ئه‌وه‌ی‌ خراپه‌ 
س������ه‌ربه‌خۆییه‌كی‌ نا ئاشكرا به‌ده‌س������تبهێنێته‌وه‌ و، بۆ له‌مه‌ودوا به‌ چه‌شنێكی‌ 

توانیی‌ په‌ره‌ بستێنێت.

هه‌ڵب������ه‌ت له‌گه‌ڵ‌ ره‌چاوكردنی‌ رێژه‌كانیش������دا ده‌كرێت بگوت������رێ‌ تا ڕاده‌یه‌ك 
ئه‌مه‌ بوو ئه‌و ش������ته‌ی‌ كه‌ له‌ سیستمی‌ سیاسیدا روویدا له‌گه‌ڵ‌ كۆتاییهاتنی‌ 
كۆمۆنیزم‌و س������ه‌ركه‌وتنی‌ جیهانیی‌ هێزی‌ لیبراڵیزمدا. ئه‌و ده‌مه‌ دوژمنێكی‌ 
تارماییئاسا سه‌ریهه‌ڵدا و به‌ هه‌موو جیهاندا په‌ره‌یسه‌ند و وه‌ك ڤایرۆس دزه‌ی‌ 
كرده‌ هه‌موو ش������وێن‌و جێیه‌كه‌وه‌ و له‌ هه‌موو كه‌لێنه‌كان������ی‌ هێزه‌وه‌ ده‌رپه‌ڕی‌، 

ئه‌و دوژمنه‌ تارماییئاس������ایه‌ ئیسا��ل���م بوو. به‌ڵام ئیسلام چیی‌ تر نییه‌ جگه‌ 
له‌ به‌ره‌ی‌ بزواوی‌ ڕس������كانی‌ ئه‌و دوژمنایه‌تییه‌. ئه‌م دوژمنایه‌تییه‌ له‌ هه‌موو 
ش������وێنێكه‌ و، له‌ قووڵایی‌ هه‌ر یه‌كێك له‌ ئێمه‌دا بوونی‌ هه‌یه‌. كه‌واته‌ ئه‌وه‌ی‌ 
كه‌ هه‌یه‌ ترس‌و بیمه‌ له‌ دژی‌ ترس‌و بیم به‌ڵام ترس‌و بیمێكی‌ وێكنه‌چووه‌. ئه‌م 
وێكنه‌چوونه‌شه‌ كه‌ هێزی‌ هه‌ره‌ گه‌وره‌ی‌ جیهان به‌ ته‌واوی‌ له‌ چه‌ك داماڵراو 
ده‌كات. له‌و سۆنگه‌یه‌ش������ه‌وه‌ كه‌ له‌گه‌ڵ‌ خودی‌ خۆیدا ل������ه‌ به‌ره‌نگارییدایه‌، 
چ������ی‌ تری‌ له‌ توان������ادا نییه‌ ته‌نها نغرۆبوون نه‌بێت ل������ه‌ نێو لۆجیكی‌ خۆیدا 
ك������ه‌ تایبه‌ته‌ به‌ په‌یوه‌ندیگه‌لی‌ هێ������ز، بێ‌ ئه‌وه‌ی‌ بتوانێ‌ له‌ س������ه‌ر زه‌مینی‌ 
به‌ره‌نگاریی‌ س������ه‌مبولیكیی‌‌و مه‌رگ گه‌مه‌ بكات، ئه‌و س������ه‌ر زه‌مینه‌ی‌ كه‌ 
چی������ی‌ تر هیچ بیرۆكه‌یه‌كی‌ ده‌رباره‌ی‌ نه‌ماوه‌ چونكه‌ له‌ كلتوری‌ تایبه‌ت به‌ 

خۆیدا سڕیویه‌تییه‌وه‌.

تا ئێستا ئه‌م هێزه‌ گشتگیره‌ توانیویه‌تی‌ به‌ شێوه‌یه‌كی‌ فراوان هه‌موو قه‌یران‌و، 
هه‌م������وو نه‌رێنێتییه‌ك بۆ نێو خۆی‌ به‌ كێش ب������كات‌و له‌ چوارچێوه‌یان بدات، 
له‌م رێیه‌ش������ه‌وه‌ ره‌وش������ێكی‌ ئێجگار نائومێدكه‌ری‌ خوڵقاندووه‌ )نه‌ك ته‌نها بۆ 
به‌شخوراوانی‌ سه‌ر زه‌وی‌، به‌ڵكو بۆ ده‌وڵه‌مه‌ند ‌و دارایانیش له‌ ناز و نیعمه‌تی‌ 
زه‌وه‌ند و زۆریاندا(. رووداوی‌ سه‌ره‌كییش له‌وه‌دا خۆ ده‌بینێته‌وه‌ كه‌ تیرۆریستان 
وازیان له‌و جۆره‌ خۆكوژییه‌ هێناوه‌ كه‌ له‌ زیانی‌ په‌تییدا خۆ ده‌نوێنێ‌، چونكه‌ 
ئه‌وان هێرش������به‌رانه‌ و كارایانه‌ و، به‌ گوێره‌ی‌ مه‌زه‌نده‌یه‌كی‌ س������تراتیجیی‌ كه‌ 
به‌وپه‌ڕی‌ س������اده‌یی‌ مه‌زه‌نده‌ی‌ له‌رزۆكیی‌ له‌ ڕاده‌به‌ده‌ری‌ دوژمنه‌، له‌رزۆكیی‌ 
سیس������تمێك كه‌ گه‌یش������تووه‌ته‌ نیمچه‌ كه‌ماڵ‌و، پاش������ان كتوپ������ڕ به‌رانبه‌ر به‌ 
كه‌مترین پریش������ك کاردانه‌وه‌ی هه‌یه‌‌، گره‌و له‌ س������ه‌ر مه‌رگی‌ خۆیان ده‌كه‌ن. 
ئ������ه‌وان توانییان مه‌رگی‌ خۆیان بكه‌نه‌ چه‌كێكی‌ ره‌ها دژ به‌ سیس������تمێك كه‌ 
له‌ س������ه‌ر كه‌نارخس������تنی‌ مه‌رگ ده‌ژی‌‌و، ئامانجیشی‌ به‌ر بنه‌مای‌ ژماره‌ی‌ 
س������فر له‌ مردووان داده‌مه‌زرێت. هه‌ر سیستمێك به‌ر بنه‌مای‌ ژماره‌ی‌ سفر له‌ 
مردووان دابمه‌زرێت سیستمێكی‌ بێ‌ ئه‌نجامه‌. هه‌موو ئامرازه‌كانی‌ ترساندن‌و 
وێرانكردنیش دژ به‌ دوژمنێك كه‌ مه‌رگی‌ خۆی‌ كردووه‌ته‌ چه‌كی‌ هێرش������ی‌ 
دژكار، هیچی������ان پێ‌ ناكرێ������ت. »ئه‌و بۆردومانه‌ی‌ ك������ه‌ ئه‌مه‌ریكا ده‌یكات 

هیچ بایه‌خێكی‌ نیی������ه‌! چونكه‌ پیاوانی‌ ئێمه‌، بارته‌قای‌ ئاوات خواس������تنی‌ 
ئه‌مه‌ریكییه‌كان به‌ ژیان، ئاواتی‌ مردن ده‌خوازن!«، ش������ێواویی‌ هاوسه‌نگیی‌ 
نێوان ئه‌و حه‌وت هه‌زار كوژراوه‌ش كه‌ به‌ وه‌شاندنی‌ گورزێك كه‌وتنه‌وه‌، له‌گه‌ڵ‌ 
سیستمێكدا كه‌ به‌ر بنه‌مای‌ ژماره‌ی‌ سفر له‌ مردووان داده‌مه‌زرێت، لێره‌دایه‌.

كه‌واته‌ به‌م جۆره‌ و لێره‌ له‌م ش������وێنه‌دا، هه‌موو ش������تێ‌ به‌ر بنه‌مای‌ مه‌رگ 
پاڵده‌داته‌وه‌، نه‌ك ته‌نها له‌ رێگای‌ هێرشی‌ توندی‌ مه‌رگه‌وه‌ و به‌ به‌رچاومانه‌وه‌، 
له‌ كاتی‌ روودانیدا، به‌ڵكو له‌ رێگای‌ هێرشی‌ مه‌رگێكی‌ پتر له‌ ته‌نها مه‌رگی‌ 
واقیعییه‌وه‌، له‌ رێگای‌ مه‌رگێكی‌ س������ه‌مبولیكیی‌‌و قوربانییه‌وه ـ‌ واته‌ رووداوه‌ 

ره‌ها و مسۆگه‌ره‌كه‌.

ئا ئه‌مه‌یه‌ رۆحی‌ تیرۆریزم 
داخۆ هه‌میشه‌ سیستم له‌ رێی‌ وشه‌گه‌لی‌ په‌یوه‌ندییه‌كانی‌ هێزه‌وه‌ په‌لامار نادرێت، 
ئه‌مه‌ ئه‌و خه‌یاڵه‌ »شۆڕش������گێڕانه‌«یه‌ كه‌ خودی‌ سیستم خۆی‌ ده‌یسه‌پێنێ‌، 
ئه‌و سیس������تمه‌ی‌ كه‌ ته‌نها له‌و رێیه‌وه‌ درێژه‌ به‌ ژیانی‌ ده‌دات ئه‌وانه‌ی‌ كه‌ به‌ 
به‌رده‌وامیی‌ په‌لاماری‌ ده‌ده‌ن، به‌ جه‌نگان له‌ سه‌ر زه‌مینه‌ی‌ واقیع كه‌ هه‌میشه‌ 
زه‌مینه‌ی‌ خۆیه‌تی‌، ناچار ده‌كات. به‌ڵام گواس������تنه‌وه‌ی‌ ململانێكه‌ بۆ بواری‌ 
سه‌مبولیكیی‌، بۆ ئه‌و شوێنه‌ی‌ كه‌ بنه‌ما بنه‌مای‌ به‌ره‌نگاریی‌‌و، گه‌ڕانه‌وه‌و، 
زیادكارییه‌. به‌ هه‌مان ئه‌و ش������ێوه‌یه‌ی‌ كه‌ ل������ه‌ به‌ره‌نگاریی‌ مه‌رگدا هه‌یه‌ كه‌ 
ته‌نها له‌ رێگای‌ مه‌رگێكی‌ هاوش������ێوه‌ یان باڵاتره‌وه‌ ده‌توانرێ‌ وه‌ڵامبدرێته‌وه‌. 
واته‌ به‌ره‌نگاربوونه‌وه‌ی‌ سیس������تمه‌كه‌ له‌ رێگای‌ به‌خشش������ێكه‌وه‌ كه‌ ته‌نها له‌ 
رێگای‌ مه‌رگی‌ تایبه‌ت به‌ خۆی‌‌و هه‌ره‌سهێنانی‌ تایبه‌ت به‌ خۆیه‌وه‌ ده‌توانێ‌ 

وه‌ڵامیبداته‌وه‌.

گریمان������ه‌ تیرۆریس������تییه‌كه‌ به‌و جۆره‌یه‌ كه‌ خودی‌ سیس������تم خۆیش������ی‌ وه‌ك 
وه‌ڵامدانه‌وه‌یه‌كی‌ به‌ره‌نگاریی������ه‌ هه‌مه‌جۆره‌كانی‌ مه‌رگ‌و خۆكوژیی‌، خۆی‌ 
له‌ناوده‌بات. چونكه‌ نه‌ سیس������تم‌و نه‌ ده‌س������ه‌ڵات ده‌توانن له‌ ده‌س������ت ئه‌ركی‌ 
س������ه‌مبولیكیی‌ قورتاربن ـ تاكه‌ به‌ختی‌ كاره‌ساته‌كه‌ش������یان پشت به‌م ته‌ڵه‌یه‌ 

ده‌به‌س������تێ‌. له‌ نێو ئه‌م بازنه‌ گێژكه‌ره‌ی‌ ئاڵوگۆڕی‌ ئه‌س������ته‌می‌ مه‌رگیشدا، 
مه‌رگی‌ تیرۆریست خاڵێكی‌ ئێجگار پچوك پێكدێنێ‌، به‌ڵام ئومێد و به‌تاڵیی‌‌و 
به‌رزبوونه‌وه‌یه‌كی‌ بێئه‌ندازی‌ تین‌و تاو ده‌بزوێنێ‌. له‌ ده‌وری‌ ئه‌م خاڵه‌ ئێجگار 
پچوكه‌ش، هه‌موو سیستم، سیستمی‌ واقیع‌و هێز، چڕده‌بێته‌وه‌ و، كرژ ده‌بێت‌و، 

ده‌چێته‌وه‌ یه‌ك‌و له‌ نێو چالاكیی‌ باڵای‌ تایبه‌ت به‌ خۆیدا تێكده‌شكێت.

تاكتیكی‌ مۆدێلی‌ تیرۆریس������تیی‌ له‌ بزواندن������ی‌ له‌ڕاده‌به‌ده‌رییه‌ك له‌ واقیع‌و 
ناچاركردن������ی‌ سیس������تم به‌ هاڕه‌كردن ل������ه‌ ژێریدا، خ������ۆی‌ ده‌نوێنێ‌. هه‌موو 
گاڵته‌جاڕییه‌ك������ی‌ دۆخه‌كه‌ ‌و ل������ه‌ هه‌مان كاتدا زه‌بروزه‌نگ������ی‌ وه‌گه‌ڕخراوی‌ 
ده‌سه‌ڵات دژ به‌ خۆی‌ هه‌ڵده‌گه‌ڕێنه‌وه‌، چونكه‌ كرده‌ تیرۆریستییه‌كان ـ له‌ یه‌ك 
كاتدا ـ ئاوێنه‌ی‌ زه‌به‌ندی‌ زه‌بروزه‌نگی‌ تایبه‌ت به‌ ده‌س������ه‌ڵات خۆی‌‌و مۆدێلی‌ 
زه‌بروزه‌نگێكی‌ سه‌مبولیكیی‌ قه‌ده‌غه‌كراون لێی‌، تاكه‌ زه‌بروزه‌نگ كه‌ ناتوانێ‌ 

بینوێنێ‌: زه‌بروزه‌نگی‌ مه‌رگی‌ تایبه‌تی‌ خۆی‌.

ه������ه‌ر بۆیه‌ هه‌موو هێزی‌ ئاش������كرا ل������ه‌ به‌رانبه‌ر مه‌رگ������ی‌ كه‌مبایه‌خ به‌ڵام 
سه‌مبولیكیی‌، هه‌ندێك له‌ تاكه‌كه‌ساندا، ده‌سته‌وسانه‌.

پێویس������ته‌ له‌وه‌ به‌ ئاگا بین ك������ه‌ تیرۆرێكی‌ نوێ‌ په‌یدا بووه‌، ش������ێوه‌یه‌ك له‌ 
كرداری‌ نوێ‌ كه‌ گه‌مه‌كه‌ ده‌كات‌و ده‌س������ت به‌س������ه‌ر یاس������اكانیدا ده‌گرێت تا 
بتوانێ‌ تێكیبدات. پرس������ه‌كه‌ هه‌ر هێنده‌ نییه‌ كه‌ ئه‌و خه‌ڵكانه‌ به‌ چه‌كگه‌لی‌ 
هاوت������ا خه‌بات ناكه‌ن چونكه‌ گره‌و له‌ س������ه‌ر مه‌رگی‌ خۆیان ده‌كه‌ن كه‌ هیچ 
وه‌ڵامێكی‌ ش������یاو وه‌ڵام نادرێته‌وه‌ )»ئه‌وانه‌ ترس������نۆكن«( به‌ڵكو ده‌ستیان به‌ 
سه‌ر تێكڕای‌ چه‌كه‌كانی‌ هێزی‌ باڵاده‌ستدا گرتووه‌. ده‌ستیان به‌ سه‌ر سه‌رمایه‌ 
و پاره‌بازیی‌ بۆرس������ه‌ و ته‌كنیكه‌كانی‌ زانیاری‌‌و ته‌كنیكه‌كانی‌ فڕۆكه‌وانیی‌‌و 
زه‌به‌لاحیی‌ رووداو و تۆڕه‌كانی‌ میدیادا گرتووه‌. هه‌موو ش������تێكی‌ نوێگه‌ری‌‌و 
جیهانگیرییان ره‌چاو كردووه‌ بێ‌ هیچ گۆڕانێك له‌ ئامانجدا كه‌ به‌ر بنه‌مای‌ 

وێرانكردنی‌ وه‌دی‌ دێت. 

بۆ مه‌به‌ستی‌ فێڵ‌‌و ته‌ڵه‌كه‌ی‌ زیاتریش هه‌لومه‌رجی‌ ژیانی‌ رۆژانه‌ی‌ بێزراوی‌ 

ئه‌مه‌ریكییان وه‌ك داڵده‌ و وه‌ك گه‌مه‌یه‌كی‌ دوولایه‌نه‌ به‌كارهێناوه‌. له‌ ده‌وروبه‌ری‌ 
ش������اره‌كاندا ده‌ژین، له‌ بار و دۆخێكی‌ خێزانیی������دا ده‌خوێننه‌وه‌ و ده‌خوێنن به‌ر 
له‌وه‌ی‌ رۆژێك له‌ رۆژان وه‌ك بۆمبگه‌لی‌ ته‌وقیتكراو بێدار ببنه‌وه‌. كۆنتڕۆڵی‌ 
سه‌ر ئه‌م نهێنیكارییه‌ش كه‌ هیچ فڕوفێڵێكی‌ تێدا نییه‌، به‌ ئه‌ندازه‌ی‌ ته‌قینه‌وه‌ 
سه‌رس������وڕهێنه‌كانی‌ رۆژی‌ 11ی‌ س������ێپته‌مبه‌ر كۆنتڕۆڵێكی‌ تیرۆریستانه‌یه‌. 
چونكه‌ چیی‌ تر بووه‌ته‌ جێی‌ گومانی‌ هه‌موو تاكێك كه‌ ده‌پرس������ن: داخۆ هه‌ر 
مرۆڤێك������ی‌ بێوه‌ی‌ به‌ زه‌بری‌ هێز نه‌بووه‌ته‌ مرۆیه‌كی‌ تیرۆریس������ت؟ گه‌ر ئه‌و 
كه‌س������انه‌ بۆیان بلوێت بژین بێ‌ ئه‌وه‌ی‌ هیچ كه‌س په‌ییان پێ‌ ببات، كه‌واته‌ 
هه‌موو یه‌كێك له‌ ئێم������ه‌ تاوانكارێكه‌ كه‌س په‌ی‌ پێ‌ نابات )هاوكات هه‌موو 
فڕۆكه‌یه‌كیش جێی‌ گومانه‌(، له‌ راس������تیدا ره‌نگه‌ ئه‌مه‌ش راست بێت. ره‌نگه‌ 
ئه‌مه‌ به‌ فۆرمێكی‌ ناهۆشیارانه‌ له‌ تاوانی‌ پێشبینیكراو، به‌ وردی‌ ده‌مامكدار 
و سه‌ركوتكراو، به‌ڵام هه‌میش������ه‌ به‌ توانا، گه‌ر بۆ سه‌رهه‌ڵدانیش نه‌بێت ئه‌وا 
لانیك������ه‌م بۆ كارتێكران به‌ په‌نهانیی‌ له‌ ب������ه‌رده‌م رووداوی‌ خراپه‌دا، ته‌با بێت. 
ئیدی‌ به‌م ج������ۆره‌ رووداوه‌كه‌ ته‌نانه‌ت له‌ ورده‌كارییه‌كانیش������دا په‌لده‌هاویژێ‌ ـ 

ئه‌مه‌ش سه‌رچاوه‌ی‌ تیرۆرێكی‌ زه‌ینیی‌ دیكه‌ی‌ لێهاتووانه‌تره‌.

جیاوازییه‌ ریش������ه‌ییه‌كه‌ له‌وه‌دایه‌ تیرۆریستان هاوش������انی‌ ئه‌وه‌ی‌ خاوه‌نی‌ ئه‌و 
چه‌كانه‌ن كه‌ چه‌كگه‌لی‌ سیس������تمن، وێڕای‌ ئه‌وه‌ خاوه‌نی‌ چه‌كێكی‌ كاریگه‌ر 
و یه‌كلاك������ه‌ره‌وه‌ن، ك������ه‌ مه‌رگی‌ خۆیانه‌. گه‌ر ته‌نها ب������ه‌ چه‌كه‌ تایبه‌ته‌كانی‌ 
سیستم دژ به‌ سیستم بجه‌نگینایه‌ ئه‌و ده‌مه‌ ده‌سبه‌جێ‌ له‌ناوده‌بران. گه‌ر ته‌نها 
به‌ مه‌رگیش������یان به‌ره‌نگاری‌ نه‌بوونایه‌ته‌وه‌ ئه‌و كاته‌ به‌خێراییه‌كی‌ هاوش������ێوه‌، 
هاوش������ێوه‌ی‌ قوربانییدانێكی‌ بێهوده‌ له‌ناوده‌چوون ـ هه‌ر ئه‌مه‌ش������ه‌ ئه‌و كاره‌ی‌ 
كه‌ تیرۆر تا ڕاده‌ی������ه‌ك به‌ به‌رده‌وامی‌‌و تا رۆژگاری‌ ئه‌مڕۆ كردویه‌تی‌ )وه‌ك 
تیرۆركارییه‌ خۆكوژییه‌كانی‌ فه‌له‌ستینییه‌كان(و به‌م هۆیه‌شه‌وه‌ شكستخواردو 

بووه‌.

هه‌موو ش������تێك ده‌گۆڕێت هه‌ر له‌گه‌ڵ‌ تێكڕای‌ ئامرازه‌ نوێیه‌ به‌رده‌سته‌كانیان 
له‌گ������ه‌ڵ‌ ئه‌م چه‌كه‌ ئێجگار س������ه‌مبولیكییه‌یان به‌كارهێن������ا. چونكه‌ چه‌كی‌ 

س������ه‌مبولیكیی‌، به‌ش������ێوه‌یه‌كی‌ بێكۆتا وزه‌ی‌ كاولكه‌ر زیاد ده‌كات. ئه‌وه‌ ئه‌م 
فره‌ییه‌ی‌ فاكته‌ره‌كانه‌ )كه‌ به‌لای‌ ئێمه‌وه‌ وه‌دیهێنانی‌ دژوار ده‌رده‌كه‌وێ‌( كه‌ ئه‌م 
چه‌شنه‌ زاڵییه‌ به‌ ئه‌وان ده‌به‌خشێ‌. له‌ كاتێكدا كه‌، له‌ به‌رانبه‌ردا، ستراتیجی‌ 
ژماره‌ی‌ سفر له‌ مردووان، ستراتیجی‌ جه‌نگی‌ »خاوێن«و، ته‌كنیك، به‌ وردی‌ 
تێبینی‌ ئه‌و گۆڕانكارییه‌ ناكات كه‌ به‌ هۆی‌ هێزی‌ س������ه‌مبولیكییه‌وه‌ به‌ سه‌ر 

هێزی‌ »راسته‌قینه‌«دا هاتووه‌.

س������ه‌ركه‌وتنی‌ سه‌رسوڕمێنی‌ ئه‌م چه‌شنه‌ ده‌س������تدرێژییه‌، كێشه‌یه‌ك ده‌هێنێته‌ 
ئاراوه‌، بۆ ئه‌وه‌ی‌ ش������تێكیش تێبگه‌ین پێویس������ته‌ له‌ س������ه‌رمان ده‌ستبه‌رداری‌ 
نۆرمی‌ خۆرئاوایی‌ روانینه‌كانمان بین تا بزانین له‌ نێو ئۆرگان‌و له‌ نێو ویست‌و 
نیازی‌ تیرۆریستاندا چی‌ ده‌گوزه‌رێ‌. ئه‌م چه‌شنه‌ چالاكییه‌ بوونی‌ ئه‌وپه‌ڕی‌ 
س������نوور له‌ گرنگییپێدان‌و ئه‌قڵانییه‌ت له‌ ئێمه‌ ده‌خوازێ‌، كه‌ دژواره‌ بتوانین 
وێنای‌ بوونی‌ بكه‌ین لای‌ ئه‌وانی‌ تر. ته‌نانه‌ت له‌م دۆخه‌شدا ـ به‌و جۆره‌ی‌ كه‌ 
له‌ نێو هه‌ر ئۆرگانێكی‌ ئه‌قڵانیی‌ یان ده‌زگایه‌كی‌ هه‌واڵگریی‌ نهێنییدا باوه‌ ـ 

هه‌میشه‌ دزه‌كردنی‌ زانیارییگه‌ل یاخود هه‌ڵه‌ و چه‌وتیی‌، رێی‌ تێده‌چێت.

كه‌واته‌ نهێنی‌ ئه‌م چه‌شنه‌ سه‌ركه‌وتنه‌ له‌ شوێنێكی‌ دیكه‌دایه‌. جیاوازییه‌كه‌ش 
ئه‌وه‌یه‌ كه‌ پرس������ه‌كه‌ لای‌ ئه‌وان پرسی‌ گرێبه‌ستی‌ كاركردن نییه‌ به‌ڵكو گفت‌و 
ئه‌ركی‌ قوربانییكردنه‌. ئه‌م چه‌ش������نه‌ ئه‌ركه‌ له‌ هه‌ر خۆدزینه‌وه‌ یان تێكدانێك 
پارێ������زراوه‌. په‌رجووه‌كه‌ش له‌ هه‌ڵكردندایه‌ له‌گ������ه‌ڵ‌ تۆڕی‌ جیهانیی‌‌و له‌گه‌ڵ‌ 
ته‌كنیكه‌كاندا بێ‌ له‌ده‌ستدانی‌ پیچێك له‌م په‌یوه‌ندییه‌ گیانی‌ به‌گیانییه‌ له‌گه‌ڵ‌ 
ژیان‌و مه‌رگدا. به‌ پێچه‌وانه‌ی‌ گرێبه‌سته‌وه‌ گفت تاكگه‌ل وابه‌سته‌ی‌ یه‌كدی‌ 
ناكات، چونكه‌ ته‌نانه‌ت »خۆكوژییان« به‌ قاره‌مانیی‌ تاكه‌كه‌س������یی‌ ته‌ماشا 
ناكرێت، به‌ڵكو كرده‌یه‌كی‌ قوربانییكردنی‌ هه‌ره‌وه‌زییه‌، داخوازییه‌كی‌ ئایدیالیی‌ 
چه‌س������پاندویه‌تی‌. كۆكردنه‌وه‌ی‌ نێوان ئه‌م دووانه‌ش������ه‌: بونیادی‌ جێبه‌جێكار و 

گفتی‌ سه‌مبولیكیی‌، كه‌ ئه‌م چه‌شنه‌ كاره‌ سه‌روو ئاساییه‌ی‌ شیاندووه‌.

چیی‌ تر هیچ بیرۆكه‌یه‌كمان ده‌رباره‌ی‌ ئه‌وه‌ نییه‌ كه‌ ئه‌ژماری‌ سه‌مبولیكیی‌ 

چییه‌، به‌ هه‌مان شێوه‌ی‌ گه‌مه‌ی‌ پۆكه‌ر، واته‌: كه‌مترین گره‌وی‌ شیا‌وو زۆرترین 
ده‌ره‌نجامگه‌لی‌ شیاو. هه‌ر ئه‌مه‌شه‌ كه‌ تیرۆریستان له‌ ده‌ستدرێژییكردنه‌ سه‌ر 
مانهاتن ده‌س������تگیریان بوو، كه‌ به‌ جۆرێكی‌ باش������یش تیوریی‌ پاشاگه‌ردانیی‌ 
به‌یان ده‌كرد، واته‌: پێداكێشانێكی‌ كاریگه‌ر، ئه‌نجامگه‌لێك ده‌بزوێنێ‌، ئه‌سته‌مه‌ 
ئه‌ژمار بكرێت، به‌ڵام په‌ره‌س������ه‌ندن‌و بڵاوبوونه‌وه‌ی‌ بێسنووری‌ ئه‌مه‌ریكییه‌كان 
)»گه‌رده‌لوولی‌ بیابان«(، ته‌نها ئه‌نجامگه‌لێكی‌ كه‌مبایه‌خی‌ دا به‌ ده‌سته‌وه‌ 
ـ گه‌رده‌لوولێك بوو، گه‌ر ده‌ربڕینه‌كه‌ راست بێت، ئه‌وه‌نده‌ی‌ راوه‌شانی‌ باڵه‌كانی‌ 

په‌پوله‌یه‌كی‌ خایاند.

تی������رۆره‌ خۆكوژییه‌ك������ه‌ تیرۆری‌ ه������ه‌ژاران بوو، به‌ڵام ئه‌م تی������رۆره‌ تیرۆری‌ 
ده‌وڵه‌مه‌ندانه‌. كتومت هه‌ر ئه‌مه‌ش������ه‌ كه‌ ئێمه‌ ده‌ترس������ێنێت: چونكه‌ چیی‌ تر 
ئ������ه‌وان ده‌وڵه‌مه‌ند بوون )له‌به‌ر ئه‌وه‌ی‌ خاوه‌نی‌ هه‌موو ئامرازێكن( بێ‌ ئه‌وه‌ی‌ 
ده‌س������ت له‌ ویستی‌ له‌ناوبردنمان هه‌ڵبگرن. راسته‌ ئه‌وان، به‌ گوێره‌ی‌ قۆناغی‌ 
به‌هاكان������ی‌ ئێمه‌، گزی‌ ده‌كه‌ن، چونكه‌ ئ������ه‌وه‌ گه‌مه‌ی‌ پێ‌ ناڵێن كه‌ مرۆڤ 
گره‌و له‌ س������ه‌ر مردنی‌ خۆی‌ بكات. به‌ڵام ئه‌وان گ������وێ‌ به‌وه‌ ناده‌ن، وێڕای‌ 

ئه‌وه‌ی‌ كه‌ چیی‌ تر یاساكانی‌ گه‌مه‌كه‌ موڵكی‌ ئێمه‌ نین.

هه‌موو ش������تێك له‌ باره‌ ب������ۆ كه‌مكردنه‌وه‌ له‌ به‌های‌ كاره‌كانی������ان. بۆ نموونه‌ 
وه‌ك ناوبردنیان به‌ »خۆكوژان«و »ش������ه‌هید«. تا له‌ دواییدا ده‌سبه‌جێ‌ ئه‌وه‌ 
بگوترێ‌ كه‌ شه‌هید هیچ ناسه‌لمێنێ‌‌و، له‌گه‌ڵ‌ راستییدا هیچ په‌یوه‌ندییه‌كی‌ 
نیی������ه‌، به‌ڵكو هه‌روه‌ها ئه‌و )له‌گه‌ڵ‌ ئاماژه‌دان ب������ه‌ نیچه‌دا( دوژمنی‌ ژماره‌ 
یه‌كی‌ راس������تییه‌. راسته‌ كه‌، مردنیان هیچ ناسه‌لمێنێ‌، به‌ڵام له‌ سیستمێكدا 
كه‌ تێیدا راس������تیی‌ بۆ په‌یپێبردن دژواره‌، ش������تێك بوونی‌ نییه‌ كه‌ بسه‌لمێنرێ‌ 
ـ ی������ان ئه‌وه‌ ئێمه‌ین كه‌ لاف������ی‌ خاوه‌نبوونی‌ لێده‌ده‌ین؟ ل������ه‌ لایه‌كی‌ تره‌وه‌ ئه‌م 
به‌هان������ه‌ ته‌واو مۆراڵییه‌ هێن������ده‌ نابات به‌راوه‌ژوو ده‌بێ‌. گه‌ر ش������ه‌هیدبوونی‌ 
خۆویسته‌كیی‌ خۆكوژ شتێك نه‌سه‌لمێنێ‌، ئه‌وا شه‌هیدبوونی‌ ناخۆویسته‌كیی‌ 
قوربانییانی‌ ده‌ستدرێژییش دیس������ان هیچ شتێك ناسه‌لمێنێ‌. له‌ به‌كارهێنانی‌ 
ئه‌و قوربانییانه‌شدا وه‌ك به‌هانه‌، بڕێك له‌ بێئابڕویی‌‌و ناله‌باریی‌ هه‌یه‌ )ئه‌مه‌ش 

پێشده‌ستیی‌ له‌ بڕیاردان له‌ ئازاراره‌كانیان‌و مردنیان ناكات(.

به‌هانه‌یه‌ك������ی‌ تر كه‌ له‌ نیازێكی‌ خراپه‌وه‌ س������ه‌رچاوه‌ی‌ گرتووه‌، ئه‌مه‌یه‌: ئه‌و 
تیرۆریس������تانه‌ مه‌رگی‌ خۆیان له‌ به‌رامبه‌ر شوێنێك له‌ به‌هه‌شت ده‌گۆڕنه‌وه‌. 
كه‌وات������ه‌ كاره‌كه‌یان كارێك������ی‌ خۆڕایی‌ نییه‌، هاوكات كارێكی‌ ره‌س������ه‌ن‌و به‌ 
ئاب������ڕووش نییه‌. ته‌نها كاتێك ده‌بێت������ه‌ كارێكی‌ خۆڕایی‌ كه‌ باوه‌ڕیان به‌ خودا 
نه‌بێ������ت، كاتێك كه‌ مه‌رگ ناهومێد بێت، به‌و جۆره‌ی‌ كه‌ له‌ روانگه‌ی‌ ئێمه‌دا 
وایه‌ )گه‌رچی‌ شه‌هیده‌ مه‌سیحییه‌كان هیچ شتێكی‌ دیكه‌یان ئومێد نه‌ده‌كرد 
ته‌نها ئه‌م هاوس������ه‌نگییه‌ باڵایه‌ نه‌بێت(. كه‌واته‌، لێره‌ش������دا دیس������ان، ئه‌وان به‌ 
چه‌كگه‌لێكی‌ هاوتا ناجه‌نگێن له‌به‌رئه‌وه‌ی‌ ئه‌و رزگاربوونه‌ی‌ كه‌ ئێمه‌ ناتوانین 
ته‌نانه‌ت ئومێدی‌ بۆ بخوازین، مافی‌ خۆیانه‌. ئیدی‌ به‌م چه‌شنه‌ ئێمه‌ ماته‌م 
بۆ مه‌رگمان ده‌گێڕین، به‌ڵام ئه‌وان ده‌توانن مه‌رگیان بكه‌نه‌ گره‌وێكی‌ ئێجگار 

دیار و ئاشكرا.

پێش������تر و له‌ بنه‌ڕه‌تدا هه‌موو ئه‌مانه‌ش : دۆز، به‌ڵگه‌، راس������تیی‌، پاداشت، 
ئامان������ج‌و ئامرازه‌كان ـ فۆرمێك له‌ ئه‌ژم������اری‌ خۆرئاوایی‌ په‌تیین. ته‌نانه‌ت 
مه‌رگیش، ئێمه‌ به‌ رێژه‌كانی‌ كه‌ڵك‌و به‌ وش������ه‌كانی‌ په‌یوه‌ندی‌ نێوان كوالێتی‌‌و 
نرخ، ده‌یقه‌بڵێنین. ئه‌م ئه‌ژماره‌ ئابورییه‌ ئه‌ژماری‌ هه‌ژاران‌و ئه‌وانه‌یه‌ كه‌ چیی‌ 

تر ته‌نانه‌ت ئازایه‌تیی‌ نرخدانیشیان نه‌ماوه‌.

ده‌ش������ێ‌ چی‌ رووب������دات ـ جگه‌ له‌و جه‌نگه‌ی‌ كه‌ خۆی‌ ل������ه‌ خۆیدا چیی‌ تر 
نییه‌ جگه‌ له‌ په‌رده‌یه‌كی‌ پش������تیوانیی‌ نه‌ریتیی‌؟ باس له‌ تیرۆری‌ بایۆلۆجی‌ 
ده‌ك������ه‌ن، یان جه‌نگی‌ ڤایرۆس������یی‌، یا تیرۆری‌ ئه‌تۆمی������ی‌. به‌ڵام هیچ كام 
له‌مانه‌ له‌ چه‌شنی‌ به‌ربه‌ره‌كانێی‌ س������ه‌مبولیكیی‌ له‌ قه‌ڵه‌م نادرێن، به‌ڵكو له‌ 
جۆری‌ قڕكردنن بێ‌ ورته‌، بێ‌ ش������انازی‌، بێ‌ مه‌ترسی‌‌و، له‌ چه‌شنی‌ دوایین 
چاره‌سه‌رن. به‌ڵام هه‌ڵه‌یه‌ گه‌ر له‌ كرده‌ی‌ تیرۆریستییدا لۆجیكێكی‌ كاولكاری‌ 
په‌تیی‌ ببینین. به‌ بڕوای‌ من كاری‌ ئه‌وان، كه‌ له‌ مه‌رگیان جوێ‌ نابێته‌وه‌ ) 
هه‌ر ئه‌مه‌ش������ه‌ كه‌ ده‌یكاته‌ كرده‌یه‌كی‌ سه‌مبولیكیی‌(، ئامانجی‌ كه‌ناركردنی‌ 

ناكه‌س������یی‌ ئه‌وی‌ تر نییه‌. هه‌موو ش������تێك له‌ به‌ره‌نگاریی‌‌و له‌ زۆرانبازییدا، 
وات������ه‌ هه‌روه‌ها له‌ په‌یوه‌ندی‌ زۆرانبازییدا، له‌گه‌ڵ‌ هێزی‌ دوژمن، كه‌س������ییه‌. 
چونكی‌ ئه‌وه‌ ئه‌وه‌ كه‌ تۆی‌ ریسوا كرد، ئه‌وه‌ ئه‌وه‌ كه‌ پێویسته‌ ریسوا بكرێت، 
نه‌ك ته‌نها ریشه‌كێش بكرێت. ده‌بێت ئابڕووی‌ بتكێنرێت. هه‌رگیز ئه‌مه‌ش له‌ 
رێگای‌ هێز یان له‌ رێگای‌ له‌ناوبردنی‌ ئه‌وی‌ تره‌وه‌ ده‌سته‌به‌ر ناكرێت. چونكه‌ 
پێویس������ته‌ ئه‌ویدی‌ له‌ ناوجه‌رگه‌ی‌ دوژمنایه‌تییه‌كه‌دا بكرێته‌ ئامانج‌و ونجڕ 
ونجڕ بكرێت. ئه‌و په‌یمانه‌ش������ی‌ لێبترازێت كه‌ تیرۆریستان به‌ یه‌كدییه‌وه‌ گرێ‌ 
ده‌دات، ش������تێك هه‌یه‌ وه‌ك په‌یمانی‌ زۆرانبازیی‌ وای������ه‌ له‌گه‌ڵ‌ نه‌یار. كه‌واته‌ 
ئه‌م������ه‌ كتومت پێچه‌وانه‌ی‌ ئه‌و ترس������نۆكییه‌یه‌ كه‌ دراوه‌ت������ه‌ پاڵیان، هه‌روه‌ها 
كتومت پێچه‌وانه‌ی‌ ئه‌و كاره‌ش������ه‌ كه‌ ب������ۆ نموونه‌ ئه‌مه‌ریكییه‌كان له‌ جه‌نگی‌ 
كه‌نداو كردیان )ئه‌و كاره‌ی‌ كه‌ ئه‌مڕۆش له‌ ئه‌فگانستان دووباره‌ی‌ ده‌كه‌نه‌وه‌(: 

ئامانجێكی‌ نا ئاشكرا و، پاكتاوكردنێكی‌ كرده‌گه‌رایانه‌.

له‌ نێو هه‌موو ئه‌م شته‌ ناكاوانه‌شدا پێش هه‌ر شتێك ده‌ست به‌ بینینی‌ وێنه‌كانه‌وه‌ 
ده‌گرین. هه‌روه‌ها پێویسته‌ له‌ سه‌رمان ئه‌م كاریگه‌ری‌‌و ئه‌فسوونه‌ی‌ وێنه‌كان 
بهێڵین������ه‌وه‌ چونكه‌ بمانه‌وێ‌ یان نا دیمه‌نی‌ س������ه‌ره‌تایی‌ ئێمه‌ن. رووداوه‌كانی‌ 
نیوی������ۆرك، له‌ كاتێك������دا كه‌ بنجی‌ دۆخ‌و هه‌لومه‌رجی‌ جیهانیی‌ چه‌س������پاند، 
هاوكات په‌یوه‌ندی‌ وێنه‌ی‌ به‌ واقیعیش������ه‌وه‌ قووڵتر كرده‌وه‌. له‌ كاتێكیشدا كه‌ 
به‌بێ‌ راوه‌ستان وێنه‌گه‌لێكی‌ ئاسایی‌ یه‌كجار زۆر و لێشاوێك له‌ رووداوگه‌لی‌ 
هاولێكچ������وو به‌ره‌نگار ده‌بووینه‌وه‌، هاوكات كاری‌ تیرۆریس������تیی‌ له‌ نیویۆرك 

گیانی‌ تازه‌ی‌ به‌ به‌ری‌ وێنه‌ و رووداودا ده‌كرده‌وه‌.

تیرۆریس������تان، له‌و چه‌كانه‌ی‌ سیستم كه‌ دژ به‌ سیس������تم به‌كاریانهێنا، كاتی‌ 
راسته‌قینه‌ ‌و په‌خش������كردنی‌ جیهانیی‌ راسته‌وخۆی‌ وێنه‌كانیان قۆزته‌وه‌. وه‌ك 
چۆن ده‌س������تیان به‌ سه‌ر پاره‌بازیی‌ له‌ بۆرس������ه‌و زانیاری‌ ئه‌لیكترۆنی‌‌و هێڵی‌ 
فڕینی‌ فڕۆكه‌كاندا گرت، ده‌ستیان به‌ سه‌ر ئه‌ویشدا گرت. رۆڵ‌‌و كاریگه‌ریی‌ 
وێنه‌ یه‌كجار ته‌مومژاوییه‌، چونكه‌ له‌و كاته‌دا كه‌ رووداو شكۆمه‌ند ده‌كرێت، 
رووداو دی������ل ده‌كرێت. وێنه‌ له‌ یه‌ك كاتدا وه‌ك پتربوونێكی‌ بێس������نوور و وه‌ك 

وه‌رچه‌رخاندن‌و بێلایه‌نكردن رۆڵی‌ خ������ۆی‌ ده‌گێڕێت ) له‌ كاتی‌ رووداوه‌كانی‌ 
ئایاری‌ س������اڵی‌ 1968دا پرس������ه‌كه‌ به‌و جۆره‌ بوو(. هه‌ر ئه‌مه‌شه‌ كه‌ هه‌میشه‌ 
له‌ یادمان ده‌چێ‌ كاتێك كه‌ باس له‌ »مه‌ترس������ی‌« ئامرازه‌كانی‌ راگه‌یاندنی‌ 
جه‌ماوه‌ریی‌ ده‌كه‌ین. وێنه‌ رووداو به‌كارده‌بات، به‌ مانای‌ ئه‌وه‌ی‌ كه‌ به‌ره‌‌و خۆی‌ 
كێشی‌ ده‌كات‌و پاش ئه‌وه‌ رووه‌و به‌كاربردن پاڵی‌ ده‌نێت. راسته‌ كاریگه‌رییه‌كی‌ 
پێده‌به‌خشێ‌ كه‌ تا ئێستا به‌خۆیه‌وه‌ی‌ نه‌بینیوه‌، به‌ڵام له‌و روانگه‌یه‌وه‌ كه‌ رووداو 

ـ وێنه‌یه‌.

كه‌واته‌ دۆخی‌ راس������ته‌قینه‌ی‌ رووداوه‌كه‌ كامه‌یه‌ و چییه‌ گه‌ر وێنه‌ و خه‌یاڵ‌و 
گریمانگه‌ل له‌ هه‌موو ش������وێنێك ل������ه‌ واقیعدا به‌ فره‌ی������ی‌ هه‌بن؟ له‌ دۆخی‌ 
هه‌نووكه‌دا بڕوامان وابوو )ره‌نگه‌ پیچێك به‌ شادومانییه‌وه‌( كه‌ گیان به‌ به‌ردا 
هاتنه‌وه‌یه‌كی‌ واقیع‌و زه‌بروزه‌نگی‌ واقیع ل������ه‌ جیهانێكی‌ به‌ ناو گریمانكراودا 
ده‌بینین. »ده‌ی‌! س������ا چیرۆكه‌كانتان ده‌رباره‌ی‌ گریمانكراوه‌كان كۆتاییهات ـ 
ئه‌و ش������ته‌ی‌ كه‌ ده‌یبینن، راستییه‌!«. هاوكات بۆمان ره‌خسا له‌ودیو كۆتاییه‌ 
جاڕدراوه‌كه‌یه‌وه‌ زیندووبوونه‌وه‌یه‌كی‌ مێژووی‌ تێدا ببینین. به‌ڵام داخۆ به‌ راست 
واقیع له‌ خه‌یاڵ‌ تێده‌په‌ڕێنێ‌؟ گه‌ر وا ده‌ربكه‌وێت كه‌ به‌ راستیی‌ تێیده‌په‌ڕێنێ‌ 
هۆیه‌ك������ه‌ی‌ بۆ ئه‌وه‌ ده‌گه‌ڕێته‌وه‌ كه‌ وزه‌كه‌ی������ی‌ هه‌ڵمژیوه‌ و له‌به‌ر ئه‌وه‌ی‌ ئه‌و 
خۆش������ی‌ بووه‌ته‌ خه‌یاڵ‌. بگره‌ ته‌نانه‌ت تا ڕاده‌یه‌كی������ش ده‌توانین بڵێین واقیع 
ئیره‌ی������ی‌ به‌ خه‌یاڵ‌ ده‌بات.. ئه‌وه‌ جۆرێك له‌ زۆرانبازییه‌ كه‌ له‌ نێوانیاندا هه‌یه‌ 
و به‌م چه‌شنه‌یه‌: كێیان به‌ جۆرێكی‌ لێدێت كه‌ وێناكردنی‌ دژوارتر ده‌بێت.

وێناكردنی‌ هاڕه‌كردنی‌ دوو تاوه‌ره‌كه‌ی‌ سه‌نته‌ری‌ بازرگانیی‌ جیهانیی‌، دژواره‌. 
به‌ڵام ئه‌مه‌ به‌س نییه‌ بۆ ئه‌وه‌ی‌ ئه‌و رووداوه‌ بكاته‌ رووداوێكی‌ راس������ته‌قینه‌. 
زه‌بروزه‌نگ������ی‌ زیاتر به‌س نییه‌ ب������ۆ كرانه‌وه‌ به‌ رووی‌ واقیع دا. چونكی‌ واقیع 
پره‌نسیپه‌، ئه‌وه‌ ئه‌م پره‌نسیپه‌شه‌ كه‌ بزر بووه‌. واقیع‌و خه‌یاڵ‌ ئاڵۆزن، ئه‌فسوونی‌ 
ته‌قینه‌وه‌كه‌ش سه‌ره‌تا ئه‌فس������وونی‌ وێنه‌یه‌ )چونكه‌ ئه‌و ده‌ره‌نجامانه‌ی‌ كه‌ له‌ 
یه‌ك كاتدا مایه‌ی‌ ش������ادیی‌‌و هه‌س������تكردن به‌ كاره‌ساتن، خۆیان له‌ خۆیاندا تا 

ڕاده‌یه‌كی‌ زۆر خه‌یاڵیین(.

كه‌واته‌ له‌م دۆخه‌دا، راس������ته‌قینه‌ وه‌ك پاداش������تێكی‌ تیرۆر، وه‌ك موچڕكێكی‌ 
س������ه‌ربار، وه‌ پاڵ‌ وێنه‌ ده‌خرێت. چونكه‌ هه‌ر هێنده‌ به‌س نییه‌ كه‌ س������امناكه‌ 
به‌ڵكو سه‌ره‌ڕای‌ ئه‌وه‌ راسته‌قینه‌شه‌. له‌ بری‌ ئه‌وه‌ش كه‌ زه‌بروزه‌نگی‌ واقیع له‌ 
پێشدا لێره‌دا بێت ئینجا موچڕكی‌ وێنه‌ی‌ وه‌ پاڵ‌ بخرێت، وێنه‌ له‌ پێشدا لێره‌یه‌ 
ئینجا موچڕكی‌ واقیعی‌ س������ه‌ربار ده‌خرێت. شتێكه‌ وه‌ك بڵێی‌ وه‌ك خه‌یاڵێكی‌ 
س������ه‌ربار وایه‌، خه‌یاڵێك كه‌ له‌ خه‌ی������اڵ‌ تێده‌په‌ڕێنێ‌. بالارد Ballard له‌ پاش 
بۆرخیس Borges به‌و چه‌شنه‌ باسی‌ له‌ سه‌ر له‌نوێ‌ داهێنانه‌وه‌ی‌ واقیع ده‌كرد 

كه‌ سامناكترین جۆری‌ خه‌یاڵه‌.

كه‌وات������ه‌ ئه‌م زه‌بروزه‌نگه‌ تیرۆریس������تییه‌ نه‌ گه‌ڕانه‌وه‌ی‌ بڵێس������ه‌ی‌ واقیع‌و نه‌ 
گه‌ڕانه‌وه‌ی‌ كڵپه‌ی‌ مێژووش������ه‌. ئه‌م زه‌بروزه‌نگه‌ تیرۆریستییه‌ »راسته‌قینه‌« 
نییه‌، له‌ راسته‌قینه‌ خراپتره‌، واته‌ سه‌مبولیكییه‌. چونكه‌ زه‌بروزه‌نگ خۆی‌ له‌ 
خۆیدا ده‌شێ‌، ته‌واو ساده‌و ئاشتیخواز بێت. ته‌نها زه‌بروزه‌نگی‌ سه‌مبولیكیی‌ 
جوداكاریی‌ ده‌هێنێته‌ گۆڕێ‌. له‌م رووداوه‌ ده‌گمه‌نه‌شدا، له‌م فیلمی‌ كاره‌ساته‌دا 
له‌ مانهاتن، له‌ س������ه‌ر باڵاترین ئاست، هه‌ردو توخمه‌كه‌ی‌ جادوی‌ جه‌ماوه‌ریی‌ 
له‌ سه‌ده‌ی‌ بیستدا ئاوێته‌ ده‌بن كه‌ ئه‌مانه‌ن: جادوی‌ سینه‌مای‌ سپی‌‌و جادوی‌ 

تیرۆری‌ ڕه‌ش.

دواج������ار ئێمه‌ هه‌وڵده‌ده‌ین واتایه‌كی‌ به‌ س������ه‌ردا بس������ه‌پێنین، ته‌قه‌للا ده‌كه‌ین 
راڤه‌یه‌كی‌ بۆ بدۆزینه‌وه‌، به‌ڵام نه‌ واتا و نه‌ راڤه‌یه‌كی‌ هه‌یه‌، به‌ڵكو ئه‌وه‌ ته‌نها 
ریش������ه‌ییبوون‌و ناله‌باریی‌ دیمه‌نه‌كه‌یه‌ كه‌ تازه‌ و س������ه‌ختگیره‌. دیمه‌نی‌ تیرۆر، 
ترس‌و بیمی‌ دیمه‌ن ده‌سه‌پێنێ‌. دژ به‌م ش������ه‌یدابوونه‌ نامۆراڵییه‌ش )ته‌نانه‌ت 
گه‌ر كاردانه‌وه‌یه‌كی‌ مۆراڵیی‌ گشتییش بخوڵقێنێ‌( سیستمی‌ سیاسی‌ هیچی‌ 
پێ‌ ناكرێ‌‌و ده‌سته‌وس������انه‌. ئه‌وه‌ ش������انۆی‌ دڵڕه‌قیی‌ تایبه‌ت به‌ خۆمانه‌، تاكه‌ 
شانۆیه‌ كه‌ بۆمان ماوه‌ته‌وه‌ ـ له‌ڕاده‌به‌ده‌ره‌ به‌ واتای‌ ئه‌وه‌ی‌ كه‌ بڵندترین خاڵی‌ 
سه‌رسوڕمێن‌و بڵندترین خاڵی‌ به‌ره‌نگاریی‌ پێكه‌وه‌ كۆده‌كاته‌وه‌. ئه‌وه‌ له‌ هه‌مان 
كاتدا نموونه‌ پچوككراوه‌ رۆشنه‌كه‌ی‌ پنتی‌ زه‌بروزه‌نگێكی‌ راسته‌قینه‌یه‌ له‌گه‌ڵ‌ 
ئه‌وپه‌ڕی‌ زایه‌ڵه‌دا ـ ده‌ره‌نجام خاوێنترین ش������ێوه‌ی‌ سه‌رسوڕهێنه‌ ـ نموونه‌یه‌كی‌ 

قوربانییه‌ به‌ هۆی‌ رۆش������نترین شێوه‌كانی‌ به‌ره‌نگاریی‌ س������ه‌مبولیكییه‌وه‌ له‌ 
به‌رانبه‌ر سیستمی‌ مێژوویی‌‌و سیاسیدا ڕاده‌وه‌ستێت.

ده‌ش������ێ‌ له‌ هه‌ر كۆمه‌ڵكوژییه‌ك ببه‌خشرێن گه‌ر واتایه‌كی‌ هه‌بێت، گه‌ر بشێ‌ 
به‌وپێیه‌ی‌ كه‌ زه‌بروزه‌نگێكی‌ مێژووییه‌ راڤه‌ بكرێت ـ ئه‌مه‌یه‌ رێسای‌ مۆراڵیی‌ 
زه‌بروزه‌نگ������ی‌ ئه‌رێنیی‌. ده‌ش������ێ‌ له‌ ه������ه‌ر زه‌بروزه‌نگێكیش ببه‌خش������رێن گه‌ر 
ئامرازه‌كانی‌ راگه‌یاندنی‌ جه‌ماوه‌ریی‌ جاڕیان لێنه‌دایه‌ )»تیرۆر بوونی‌ نه‌ده‌بوو 
گه‌ر میدی������ا جه‌ماوه‌رییه‌كان نه‌بوونایه‌«(. به‌ڵام هه‌م������وو ئه‌مانه‌ وه‌همیین. 
میدیاكان به‌ باش������یی‌ به‌كارناهێنرێن، میدیاكان به‌شێك له‌ رووداوه‌كه‌ پێكدێنن، 
به‌ش������ێك له‌ دیمه‌نی‌ ترس‌و بیمه‌كه‌ پێكدێنن‌و، به‌م ئاراس������ته‌یه‌ و یه‌كێكی‌ تردا 

رۆڵی‌ خۆیان ده‌گێڕن.

دواتر كرداری‌ داپڵۆسین به‌ هه‌مان پێچۆكه‌ی‌ پێشبینی‌ نه‌كراودا تێده‌په‌ڕێ‌ كه‌ 
كرداری‌ تیرۆریستیی‌ پێیدا تێده‌په‌ڕێ‌‌و، كه‌سیش نازانێ‌ له‌ كوێ‌ ڕاده‌وه‌ستێ‌‌و 
ئ������ه‌و وه‌رچه‌رخانان������ه‌ چین كه‌ به‌ دوای������دا دێن. له‌ لایه‌نی‌ وێن������ه‌ و میدیاوه‌ 
هیچ جیاوازییه‌كی‌ ش������یاو له‌ نێوان سه‌رسوڕمێن‌و سه‌مبولیكییدا نییه‌، هیچ 
جیاوازییه‌كی‌ ش������یاو له‌ نێوان »تاوان«و داپڵۆسیندا نییه‌. ئه‌م سه‌رهه‌ڵدانه‌ی‌ 
ش������یاوێتیی‌ وه‌رچه‌رخانی������ش كه‌ كۆنتڕۆڵكردنی‌ ئه‌س������ته‌مه‌، س������ه‌ركه‌وتنی‌ 
راسته‌قینه‌ی‌ تیرۆره‌. سه‌ركه‌وتنێكی‌ ئاشكرایه‌ له‌ په‌ل‌و پۆ هاویشتن‌و دزه‌كردنی‌ 
رووداوه‌كه‌دا ـ نه‌ك له‌ داوه‌س������تانی‌ راس������ته‌وخۆی‌ ئابوری‌‌و سیاسی‌‌و دارایی‌‌و 
له‌ بۆرسه‌ی‌ كۆی‌ سیس������تم‌و له‌و خامۆشبوونه‌ مۆراڵی‌‌و سایكۆلۆجییه‌دا كه‌ 
لێیده‌كه‌وێته‌وه‌، به‌ڵكو له‌ كه‌وتنه‌ كزیی‌ سیس������تمی‌ به‌هاگه‌لی‌ ئایدیۆلۆجیای‌ 
ئازادی‌‌و، ئازادی‌ جموجوڵ‌‌و.. هتددا، كه‌ شانازیی‌ جیهانی‌ خۆرئاوا پێكدێنن‌و 
بۆ پیاده‌كردنی‌ ده‌سه‌ڵاتی‌ به‌ سه‌ر پاشماوه‌ی‌ جیهاندا پشتیان پێ‌ ده‌به‌ستێ‌.

ت������ا ئه‌و س������نووره‌ی‌ كه‌ بیرۆكه‌ی‌ ئ������ازادی‌، كه‌ بیرۆكه‌یه‌كی‌ ت������ازه‌ و نوێیه‌، له‌ 
نێو مۆراڵ‌‌و ویژدانه‌كان������دا به‌ره‌و له‌ناوچوون ده‌چ������ێ‌‌و، جیهانگیریی‌ لیبراڵییش 
كتومت رووه‌و وه‌دیهاتن له‌ فۆرمێكی‌ پێچه‌وانه‌دا هه‌نگاو هه‌ڵده‌گرێ‌: له‌ فۆرمی‌ 

جیهانگیرییه‌كی‌ پۆلیسیی‌‌و، چاودێرییه‌كی‌ هه‌مه‌گیر و، ترس‌و بیمێكی‌ ئه‌منییدا. 
ش������ێواویی‌‌و ئاڵۆزیی‌ له‌ ئه‌وپه‌ڕی‌ گوش������اره‌كان‌و چه‌ش������نه‌كانی‌ كۆت‌و به‌ندییدا، 

هاوشێوه‌ی‌ ئه‌وه‌ی‌ كه‌ له‌ كۆمه‌ڵگایه‌كی‌ فێنده‌مێنتاڵدا هه‌یه‌، كۆتایی‌ دێت.

داش������كان‌و كه‌وتن������ه‌ كزیی‌ ل������ه‌ به‌رهه‌مهێن������ان‌و، به‌كارب������ردن‌و، پاره‌بازیی‌‌و، 
گه‌شه‌كردندا )به‌ دڵنیاییه‌وه‌ نه‌ك له‌ گه‌نده‌ڵییدا!(. هه‌موو شتێك به‌و چه‌شنه‌ 
به‌ڕێوه‌ ده‌چێت وه‌ك ئه‌وه‌ی‌ سیس������تمی‌ جیهانیی‌ كش������انه‌وه‌یه‌كی‌ ستراتیجیی‌ 
بكش������ێته‌وه‌ ‌و چاوگێڕانه‌وه‌یه‌كی‌ به‌ سوێ‌ به‌ به‌هاكانیدا بكات ـ پێده‌چێ‌ وه‌ك 
كاردانه‌وه‌یه‌كی‌ به‌رگریكارانه‌ به‌ رووی‌ ش������ۆكی‌ تیرۆردا، به‌ڵام له‌ بنه‌ڕه‌تدا به‌ 
پیر فه‌رمانه‌ نهێنییه‌كانییه‌وه‌ ده‌چێت ـ سه‌قامگیرییه‌كی‌ زۆره‌ملێ‌ كه‌ زاده‌ی‌ 
پاش������اگه‌ردانییه‌كی‌ ره‌هایه‌، به‌ڵام به‌ س������ه‌ر خۆیدا ده‌سه‌پێنێ‌، به‌ واتایه‌ك له‌ 

واتاكان شكستی‌ تایبه‌ت به‌ خۆی‌ ده‌شارێته‌وه‌.

س������ه‌ركه‌وتنی‌ تیرۆریس������تان فۆرمێكی‌ دیكه‌ی‌ هه‌یه‌، ئه‌ویش ئه‌وه‌یه‌ هه‌موو 
ش������ێوه‌كانی‌ تری‌ زه‌بروزه‌نگ‌و شڵه‌ژانی‌ دژ به‌ سیستم، له‌ به‌رژه‌وه‌ندی‌ ئه‌واندا 
كار ده‌كات. تیرۆری‌ زانیاری‌‌و، تی������رۆری‌ بایۆلۆجی‌‌و، تیرۆری‌ ئه‌نتراكس‌و 
وات������ه‌وات، هه‌مووی‌ ده‌درێته‌ پاڵ‌ بن لادن. ته‌نانه‌ت ئه‌و ده‌توانێ‌ كاره‌س������اته‌ 
سروش������تییه‌كانیش وه‌پاڵ‌ ده‌س������تكه‌وته‌كانی‌ خۆی‌ بخات. هه‌موو شێوه‌كانی‌ 
شێواوی‌‌و جموجوڵه‌ گوماناوییه‌كان كه‌ڵك‌و سود به‌و ده‌گه‌یه‌نن. به‌ڵكو ته‌نانه‌ت 
بونی������ادی‌ ئاڵوگۆڕی‌ جیهانیی‌ گش������تێنراویش ل������ه‌ به‌رژه‌وه‌ندی‌ ئاڵوگۆڕی‌ 
ئه‌سته‌مدا كار ده‌كات. پرسه‌كه‌ وه‌ك بڵێی‌ نووسینه‌وه‌یه‌كی‌ میكانیكیی‌ تیرۆره‌ 

كه‌ تیرۆری‌ بێ‌ نیازی‌ زانیاری‌ به‌ به‌رده‌وامی‌ ته‌یاری‌ ده‌كات. 

له‌گه‌ڵ‌ هه‌موو ئه‌و ده‌ره‌نجامه‌ س������امناكانه‌دا كه‌ لێیده‌كه‌ونه‌وه‌: گه‌ر ژاراویبوون 
له‌م چیرۆكی‌ ئه‌نتراكس������ه‌دا له‌ رێگای‌ گیرسانێكی‌ هاوزه‌مانه‌وه‌ خۆی‌ بخاته‌ 
مه‌ترسییه‌وه‌، به‌هه‌مانشێوه‌ی‌ گیرسانی‌ گیراوه‌یه‌كی‌ كیمیایی‌ له‌گه‌ڵ‌ به‌ركه‌وتنی 
به‌ گه‌ردیله‌یه‌كدا، هۆیه‌كه‌ی‌ له‌به‌ر ئه‌وه‌یه‌ كه‌ كۆی‌ سیس������تمه‌كه‌ گه‌یشتووه‌ته‌ 

ئاستێك له‌ مۆله‌قیی‌ كه‌ به‌رانبه‌ر هه‌ر ده‌ستدرێژییه‌ك كاردانه‌وه‌ی‌ ده‌بێت.

ئه‌م دۆخه‌ له‌ڕاده‌به‌ده‌ره‌ هیچ چاره‌س������ه‌رێكی‌ نییه‌، به‌ تایبه‌ت شه‌ڕ كه‌ چیی‌ 
تر ناخوڵقێنێ‌ ته‌نها دۆخێك نه‌بێت كه‌ له‌وه‌وبه‌ر دیتراوه‌، له‌گه‌ڵ‌ هه‌مان تۆفان 
له‌ هێزگه‌لی‌ س������ه‌ربازیی‌‌و، زانیاری‌ تارمایی‌‌و، دووپاتبوونه‌وه‌ی‌ بێس������ود ‌و، 
گوتاره‌ فریوده‌ر و جێی‌ به‌زه‌ییه‌كان‌و، په‌ره‌س������ه‌ندنی‌ ته‌كنیكیی‌‌و ژاراوییگه‌ر. 
به‌ كورتی‌، وه‌ك دۆخمان له‌ ش������ه‌ڕی‌ كه‌نداودا، نا ـ رووداو، رووداوێك كه‌ له‌ 

راستیدا رووی‌ نه‌دا، ده‌هێنێته‌ ئاراوه‌.

كه‌واته‌ هه‌ر ئه‌مه‌شه‌ هۆكاری‌ بوونه‌كه‌ی‌: رووداوێكی‌ ساخته‌ی‌ دووپاته‌وه‌بوو 
كه‌ له‌وه‌وبه‌ر دیتراوه‌، له‌ ش������وێنی‌ رووداوه‌ راسته‌قینه‌ و سه‌رنجبه‌ر ‌و ده‌گمه‌ن‌و 
چاوه‌ڕواننه‌كراوه‌ك������ه‌دا داده‌نرێت. ده‌س������تدرێژییه‌ تیرۆریس������تییه‌كه‌ له‌گه‌ڵ‌ له‌ 
پێش������تریی‌ رووداو له‌ هه‌موو مۆدێله‌كانی‌ راڤه‌ك������ردن وێك دێته‌وه‌، به‌ڵام ئه‌م 
جه‌نگه‌ سه‌ربازیی‌‌و ته‌كنه‌لۆجییه‌، نه‌فامانه‌ به‌ پێچه‌وانه‌وه‌ له‌گه‌ڵ‌ له‌پێشتریی‌ 
مۆدێل ل������ه‌ رووداو وێك دێته‌وه‌، كه‌واته‌ له‌گه‌ڵ‌ گره‌وێكی‌ س������اخته‌، له‌گه‌ڵ‌ 
ش������تێك كه‌ رووی‌ ن������ه‌داوه‌، وێك دێته‌وه‌. ش������ه‌ڕ وه‌ك درێژبوونه‌وه‌یه‌كی‌ بزریی‌ 

سیاسه‌ت به‌ ئامرازگه‌لی‌ دیكه‌.

 

 



)2(

ده‌سه‌ڵاتی‌ دۆزه‌خیی‌

أ ـ كۆنوێژێكی‌ شینگێڕانه‌ بۆ دوو تاوه‌ره‌كه‌

سه‌ره‌تا و پێش هه‌ر شتێك، بۆچی‌ دوو تاوه‌ره‌كه‌ )1(؟ بۆچی‌ تاوه‌ره‌ دوانه‌كه‌ی‌ 
سه‌نته‌ری‌ بازرگانیی‌ جیهانیی‌؟

تا ئه‌و كاته‌ هه‌موو ئاپارتمانه‌ زه‌به‌لاحه‌كانی‌ مانهاتن شێوه‌ ستونییه‌كی‌ ركه‌به‌رانه‌ 
به‌ره‌ن������گار ده‌بوونه‌وه‌ و، پانۆرامای‌ به‌ناوبانگی‌ ش������اریان لێ به‌رهه‌م ده‌هات. 
ئه‌م وێنه‌یه‌ له‌ س������اڵی‌ 1973دا و له‌گه‌ڵ‌ بونیادنانی‌ س������ه‌نته‌ری‌ بازرگانیی‌ 
جیهانییدا گۆڕانی‌ به‌ س������ه‌ردا هات. ئیتر په‌یكه‌ری‌ سیستم له‌ هه‌ڕه‌مه‌ تاك 
س������تونیی‌‌و هه‌ڕه‌مه‌كانه‌وه‌ گۆڕا بۆ كارتی‌ كونكراو و خشته‌ی‌ ئاماریی‌. ئه‌م 
گوزارش������ته‌ هونه‌رییه‌ بیناسازه‌ به‌رجه‌سته‌ی‌ سیستمێك ده‌كات كه‌ چیی‌ تر به‌ 
ركه‌به‌ر نه‌ماوه‌ به‌ڵكو بووه‌ته‌ دیجیتاڵیی‌‌و ژماره‌یی‌، له‌و كاته‌دا كه‌ ركه‌به‌ركێ‌، 

به‌ تای‌ به‌رژه‌وه‌ندی‌ تۆڕه‌كان‌و قۆرخكارییدا، بزر ده‌بێت.

راس������تیی‌ ئ������ه‌وه‌ی‌ كه‌ ئ������ه‌وان دوو دانه‌ن، مان������ای‌ نه‌بوونی‌ ه������ه‌ر ژێده‌ر و 

س������ه‌رچاوه‌یه‌كی‌ ره‌س������ه‌ن ده‌گه‌یه‌نێ‌. گه‌ر ته‌نها یه‌كێك بوونایه‌ قۆرخكاریی‌ 
به‌ ته‌واوی‌ به‌رجه‌س������ته‌ نه‌ده‌بوو. ته‌نها دوانه‌یی‌ نیشانه‌، به‌ راستیی‌ كۆتاییه‌ك 
بۆ ئه‌و واتایه‌ی‌ ك������ه‌ هه‌یه‌تی‌ داده‌نێت. له‌م دوانه‌یی������ه‌دا جادویه‌كی‌ تایبه‌ت 
هه‌یه‌. ئه‌وان به‌رزێتییان هه‌رچۆنێك بێت، وێڕای‌ ئه‌وه‌ راوه‌س������تانێكی‌ ستونیی‌ 
ده‌گه‌یه‌نن. ئه‌وان له‌ هه‌مان ره‌گ������ه‌زی‌ ئاپارتمانه‌كانی‌ دیكه‌ نین،  به‌ڵكو له‌ 

پێچه‌وانه‌بوونه‌وه‌ی‌ وردی‌ هه‌ریه‌كه‌یان له‌ ئه‌ویتریاندا ده‌گه‌نه‌ لوتكه‌.

هێش������تا روواڵه‌ته‌ شوش������ه‌ و پۆڵاكانی‌ ئاپارتمانه‌كانی‌ سه‌نته‌ری‌ رۆكفله‌ر، له‌ 
پێچه‌وانه‌بوونه‌وه‌یه‌كی‌ بێكۆتای‌ ش������اردا، ده‌تروسكانه‌وه‌. به‌ڵام دوو تاوه‌ره‌كه‌ نه‌ 
رووكار و نه‌ روویان هه‌بوو. هاوكات له‌گه‌ڵ‌ بزربوونی‌ گوتاری‌ ستونگه‌راییدا، 
گوتاری‌ ئاوێنه‌ش گوم ده‌بوو. له‌گه‌ڵ‌ ئه‌م دوو ستونه‌ ته‌واو هاوتا ‌و كوێره‌دا، 
ته‌نها چه‌ش������نێك له‌ قوتوی‌ ره‌ش مایه‌وه‌، زنجیره‌یه‌كی‌ داخراو به‌ سه‌ر دوانه‌دا، 
وه‌ك ئه‌وه‌ی‌ بیناس������ازیی‌، به‌ چه‌ش������نی‌ سیس������تم، چیی‌ تر ته‌نها له‌ رێگای‌ 

كۆپیكردن‌و له‌ ماوه‌ی‌ كۆدێكی‌ بۆماوه‌ییه‌وه‌ كه‌ ناگۆڕێت، كار بكات.

نیویۆرك تاكه‌ شاره‌ له‌ جیهاندا كه‌ به‌م چه‌شنه‌، به‌ درێژایی‌ مێژووی‌ خۆی‌‌و، 
به‌ جۆرێكی‌ دڵسۆزانه‌ی‌ سه‌رسوڕمێن، فۆرمه‌ هه‌نووكه‌كه‌ی‌ سیستم‌و هه‌موو 
بارگۆڕینه‌كانی‌ وێنه‌ ده‌كێش������ێت. كه‌واته‌ ئه‌و ده‌مه‌ پێویس������ته‌ گریمانی‌ ئه‌وه‌ 
بكه‌ین كه‌ هاڕه‌كردنی‌ دوو تاوه‌ره‌كه ـ‌ كه‌ رووداوێكه‌ له‌ مێژووی‌ شاره‌ نوێیه‌كاندا 
ده‌گمه‌نه‌ ـ پێشده‌س������تیی‌ كۆتایی‌ دراماتیكیی‌ ئه‌م چه‌ش������نه‌ له‌ بیناسازیی‌‌و 
سیس������تم ده‌كات كه‌ به‌رجه‌س������ته‌ی‌ ده‌كات. دوو تاوه‌ره‌كه‌ ته‌نه������ا له‌ دیزاینی‌ 
زانیارییگه‌را و دارایی‌‌و ئاماریی‌‌و ژماره‌یی په‌تییاندا، مێشكی‌ ئه‌و سیستمه‌ 
بوون، كه‌واته‌ تیرۆریستان، به‌ لێدانیان لێره‌، له‌ سه‌نته‌ری‌ ده‌ماریی‌ سیستمیان 
وه‌ش������اند. زه‌بروزه‌نگی‌ جیهانیی‌ هه‌روه‌ها به‌ بیناسازیی‌‌و ترس‌و بیم له‌ ژیان‌و 
كاركردن له‌ نێو ئه‌م تابوته‌ شوش������ه‌یی‌‌و پۆڵایین‌و چیمه‌نتۆیانه‌دا تێده‌په‌ڕێت. 
ت������رس‌و بیم له‌ مردن تیایاندا ناش������ێ‌ له‌ ترس‌و بیم له‌ ژی������ان تیایاندا جوێ‌ 
بكرێته‌وه‌. هه‌ربۆیه‌ پرۆتیس������تۆكردنی‌ ئه‌م زه‌بروزه‌نگه‌ هه‌روه‌ها به‌ وێرانكردنی‌ 

ئه‌م بیناسازییه‌دا تێپه‌ڕ ده‌بێت.

ئه‌م دڕنده‌ بیناسازییانه‌ هه‌میشه‌ سه‌رنجبه‌رییه‌كی‌ دڕدۆنگ‌و، شێوه‌یه‌كی‌ لێكدژ 
له‌ به‌ كێشكردن‌و سه‌ركۆنه‌كردن‌و، پاشان، له‌ شوێنێكدا، خواستێكی‌ نهێنییان بۆ 
دیتنی������ان كه‌ له‌ به‌ر چاوان بزر ده‌ب������ن، بزواندووه‌. له‌ دۆخی‌ دوو تاوه‌ره‌كه‌دا، ئه‌م 
هه‌ماهه‌نگییه‌ ته‌واو و دوانه‌ییه‌ی‌ ده‌چێته‌ س������ه‌ر كه‌ دروس������ت تایبه‌تمه‌ندییه‌كی‌ 
ئه‌س������تاتیكییه‌ ب������ه‌ڵام كتومت تاوانێك������ه‌ دژ به‌ فۆرم، بێ‌ چه‌ن������دو چونه‌ كه‌ 
فۆرم، هه‌وڵ‌ بۆ وێرانكردنی‌ ب������ه‌ كێش ده‌كات. وێرانكردنه‌كه‌ خۆی‌، رێزی‌ له‌و 
هه‌ماهه‌نگییه‌ نا. دوو پیاكێش������ان كه‌ ته‌نها چه‌ن������د خوله‌كێك ماوه‌ی‌ نێوانیانه‌ ـ 
لێدوانێك ك������ه‌ ده‌توانێ‌ هانبدات وا بڕوا بكرێت كه‌ ته‌نها رووداوێكی‌ ناكاو بوو، 
هاوكات لێره‌شدا كاریگه‌ریی‌ دووه‌م هه‌یه‌ كه‌ كاری‌ تیرۆریستیی‌ ده‌قه‌ومێنێ‌.

هه‌ره‌س������هێنانی‌ دوو تاوه‌ره‌كه‌، رووداوه‌ سه‌مبولیكییه‌ هه‌ره‌ گه‌وره‌كه‌یه‌. بیهێننه‌ 
پێشچاوی‌ خۆتان گه‌ر ئه‌وان هاڕه‌یان نه‌كردبا، یان گه‌ر ته‌نها یه‌كێكیان هاڕه‌ی‌ 
كردب������ا، هه‌رگیز كاریگه‌رییه‌كه‌ هه‌مان ئه‌و كاریگه‌رییه‌ نه‌ده‌بوو كه‌ له‌ پێكه‌وه‌ 
هه‌ره‌س������هێنانیان به‌ ده‌ست هات. به‌ڵگه‌ ئاش������كرا و روونه‌كه‌ش بۆ له‌رزۆكیی‌ 
هێ������زی‌ جیهانیی‌ هه‌م������ان به‌ڵگه‌ نه‌ده‌بوو. ئه‌و دوو تاوه‌ره‌ كه‌ نیش������انه‌ی‌ ئه‌و 
هێزه‌ بوون، له‌ كۆتاییه‌ دراماتیكییه‌كه‌یاندا كه‌ له‌ خۆكوژیی‌ ده‌چێت، هێش������تا 
به‌رجه‌سته‌ی‌ ئه‌و هێزه‌ ده‌كه‌ن. به‌ دیتنیشیان كه‌ خۆبه‌خۆ هه‌ره‌س ده‌هێنن، وه‌ك 
ئه‌وه‌ی‌ كه‌ به‌ كاریگه‌ریی‌ ته‌قینه‌وه‌یه‌كی‌ ناوخۆیی‌ دابڕوخێن، هه‌ستی‌ ئه‌وه‌مان 
لا دروست بوو كه‌ ئه‌وان وه‌ك بڵێی‌ وه‌ك به‌ پیره‌وه‌ چوونێكی‌ خۆكوژانه‌ی‌ دوو 

فڕۆكه‌ خۆكوژه‌كه‌، خۆیان له‌ناو ده‌به‌ن.

له‌ سۆنگه‌ی‌ ئه‌وه‌ش������ه‌وه‌ كه‌ ئه‌وان هه‌م بابه‌تێكی‌ بیناسازیی‌‌و هه‌م بابه‌تێكی‌ 
سه‌مبولیكییش������ن، وه‌ك ئاش������كرایه‌ ئه‌وه‌ بابه‌ته‌ سه‌مبولیكییه‌كه‌ بوو كه‌ كرایه‌ 
ئامانج، ده‌توانین بڕواش������مان وابێت كه‌ ئه‌وه‌ تووناكردنی‌ ماته‌ریالییان بوو كه‌ 
بووه‌ هۆی‌ هه‌ره‌سهێنانی‌ سه‌مبولیكییان. به‌ڵام پرسه‌كه‌ به‌ پێچه‌وانه‌وه‌یه‌: ئه‌وه‌ 
دوژمنكاریی‌ س������ه‌مبولیكیی‌ بوو كه‌ بووه‌ مایه‌ی‌ هاڕه‌كردنی‌ ماته‌ریالییان، 
وه‌ك بڵێ������ی‌ ئه‌و هێزه‌ی‌ كه‌ تا ئێس������تا ئه‌م دوو ت������اوه‌ره‌ی‌ هه‌ڵگرتبوو، كتوپڕ 
ت������ه‌واوی‌ وره‌ی‌ له‌ ده‌س������ت دابێت، وه‌ك بڵێی‌ ئه‌م هێزه‌ ب������ه‌ فیز و لوتبه‌رزه‌ له‌ 

ن������اكاو له‌ ژێر كاریگه‌ریی‌ ره‌نجێكی‌ ئێجگار چڕدا، ره‌نجی‌ ویس������تی‌ ئه‌وه‌ی‌ 
ك������ه‌ ببێته‌ نموونه‌ ده‌گمه‌نه‌كه‌ی‌ جیه������ان، داڕووخا. به‌ڵام پاش ئه‌وه‌ی‌ كه‌، له‌ 
بوونیان وه‌ك سه‌مبولێكی‌ گران به‌ هه‌ڵگرتن، ماندو بوون، ئه‌مجاره‌ له‌ لایه‌نی‌ 
ماته‌ریالییه‌وه‌ هاڕه‌یان كرد، به‌ جۆرێكی‌ ستونیی‌ داڕووخان‌و، تین‌و هێزیان به‌ 

پێش ته‌ماشای‌ تاساوی‌ تێكڕای‌ جیهانه‌وه‌ داڕما.

پرسێكی‌ یه‌كجار لۆجیكییه‌ كه‌ كه‌ڵه‌كبوونی‌ هێزی‌ هێز، ویستی‌ ته‌فروتووناكردنی‌ 
ببزوێنێت. به‌ڵام لێره‌دا ش������تێك هه‌یه‌ كه‌ له‌مه‌ زیاتره‌: ئه‌و ش������ته‌ش ئه‌وه‌یه‌ كه‌ 
ئه‌م هێزه‌ خۆی‌ له‌ ش������وێنێكدا له‌ تووناكردنی‌ خۆیدا هاوبه‌ش‌و به‌ش������داره‌. ئه‌م 
ره‌تدانه‌وه‌ ناوخۆییه‌ به‌ هێزه‌ به‌ تایبه‌ت له‌به‌ر ئه‌وه‌ی‌ كه‌ سیستمه‌كه‌ له‌ كه‌ماڵ‌‌و 
هێ������زی‌ زه‌به‌ند نزیكده‌بێته‌وه‌. كه‌واته‌ هه‌موو ش������تێك له‌ رێ������گای‌ جۆرێك له‌ 
ده‌سیس������ه‌ی‌ كتوپڕه‌وه‌ جێبه‌جێ‌ بوو، وه‌ك ئه‌وه‌ی‌ كۆی‌ سیستمه‌كه‌، به‌ هۆی‌ 
له‌رزۆكییه‌ ناوخۆییه‌كه‌یه‌وه‌، به‌ش������داری‌ له‌ گره‌وی‌ خۆ پاكتاوكردن‌و، پاش������ان 
گ������ره‌وی‌ تیرۆردا بكات. ده‌ڵێن: خواوه‌ند خۆش������ی‌ ناتوانێ‌ جاڕی‌ ش������ه‌ڕ له‌ 
دژی‌ خۆی‌ بدات. با، بێش������ك ده‌توانێ‌: ئه‌وه‌تا خۆرئاوا، له‌ ناوه‌ندی‌ خواوه‌ند 
و زه‌به‌ندێتی������ی‌ هێزی‌ خواوه‌ندیی‌‌و ره‌وایه‌تیی‌ مۆراڵیی‌ ره‌هادا، بووه‌ خۆكوژ و 

جاڕی‌ شه‌ڕی‌ له‌ دژی‌ خۆی‌ دا.

س������ه‌باره‌ت به‌وه‌ كه‌ پێویسته‌ له‌ جێی‌ دوو تاوه‌ره‌كه‌ چی‌ بونیاد بنرێته‌وه‌، ئه‌مه‌ 
پرس������ێكه‌ چاره‌س������ه‌ركردنی‌ دژواره ـ‌ ناتوانین وێنای‌ شتێكی‌ هاوتا بكه‌ین كه‌ 
ش������ایانی‌ وێرانكردن بێت. دوو تاوه‌ره‌كه‌ ش������ایانی‌ وێرانكردن بوون. ناشتوانین 
هه‌مان ش������ت ده‌رباره‌ی‌ زۆرێك له‌ داهێنراوه‌ بیناس������ازییه‌كان بڵێین. چونكی‌ 
زۆربه‌ی‌ ش������ته‌كان شایسته‌ی‌ ئه‌وه‌ نین خاپور بكرێن یاخود بكرێنه‌ قوربانیی ـ‌ 
ته‌نها داهێنراوه‌ بژارده‌ و جیاوازه‌كان شایانی‌ ئه‌وه‌ن. ئه‌م پێشنیازه‌ یه‌كجار نامۆ 
نییه‌ و پرسیارێكی‌ ریش������ه‌یی‌ به‌ره‌نگاری‌ ئه‌ندازیاریی‌ بیناسازیی‌ ده‌كاته‌وه‌: 
نابێ������ت چ������ی‌ دیكه‌ بونیاد بنرێ������ت ته‌نها ئه‌وه‌ نه‌بێت كه‌ له‌ ب������ه‌ر بژارده‌یی‌‌و 
جیاوازییه‌كه‌ی‌ شایس������ته‌ی‌ ئه‌وه‌یه‌ كه‌ وێران بكرێت. به‌ر بنه‌مای‌ ئه‌و پرسیاره‌ 

گه‌ڕانێك بكه‌ ده‌بینیت شتگه‌لێكی‌ كه‌م به‌رهه‌ڵستیی‌ ئه‌وه‌ ده‌كه‌ن.

چه‌ندین پێشینه‌ی‌ به‌ناوبانگ هه‌ن بۆ ئه‌م ده‌ستدرێژییه‌ی‌ له‌ مه‌ڕ وێرانكردنی‌ 
خۆویس������تی‌ داهێنراوه‌ باڵاكان، كه‌ له‌ جوانیی‌ یاخود هێزیدا وه‌ك به‌ره‌نگاریی‌ 
 ،)2( Ephese ده‌رده‌كه‌وێ‌. وه‌ك وێرانكردنی‌ تاوانكارانه‌ی‌ په‌رستگای‌ ئیفیز
رۆما و هلیۆگاباڵ‌ Heliogabal )3(. ئاگركه‌وتنه‌وه‌كه‌ی‌ په‌رستگای‌ زێڕین 
pavillon d orی‌ میشیما )4(. بێ‌ ئه‌وه‌ی‌ له‌ رۆمانی‌ به‌كرێگیراوی‌ نهێنی‌ 
Agent secret ی‌ كۆنراد Conrad دا هه‌وڵی‌ بیناسازه‌كه‌ له‌ بیر بكه‌ین بۆ 
ته‌قاندنه‌وه‌ی‌ چاودێرگ������ه‌ی‌ گرینویش به‌ هۆی‌ داینامیته‌وه‌ »تا میلله‌ت له‌ 

ده‌ست كات رزگار بكات«.

به‌ هه‌رحاڵ‌، دوو تاوه‌ره‌كه‌ توونا بوون. به‌ڵام س������ه‌مبولی‌ توونابوونی‌ خۆیان بۆ 
به‌جێهێشتین، سه‌مبولی‌ توونابوونی‌ شیاوی‌ ئه‌و هێزه‌ زه‌به‌نده‌ی‌ كه‌ به‌رجه‌سته‌یان 
ده‌كرد. هه‌رچییه‌كیش بووببێت ئه‌و ش������ته‌ی‌ كه‌ له‌ دواییدا روویده‌دا، ئه‌م هێزه‌ 

لێره‌دا له‌ چاوتروكانێكدا ته‌فروتوونا كرا.

وێڕای‌ ئ������ه‌وه‌ش، گه‌ر دوو تاوه‌ره‌كه‌ بزر بوون، به‌ڵام ل������ه‌ ناو نه‌بران. چونكه‌ 
ته‌نانه‌ت به‌ ته‌فروتووناییش، فۆرمی‌ نائاماده‌یی‌ خۆیان بۆ جێهێشتین. هه‌موو 
ئه‌وانه‌ی‌ كه‌ ئاش������نایانبوون ناتوانن ده‌ست له‌ وێناكردنیان، وێناكردنی‌ خۆیان‌و 
نیگاریان له‌ ئاس������ماندا، به‌ دیتراوی‌ له‌ هه‌موو پنته‌كانی‌ شاره‌وه‌، هه‌ڵبگرن. 
كۆتاییشیان له‌ ئاسمانی‌ ماته‌ریالییدا وایان لێده‌كات به‌ره‌و ئاسمانێكی‌ خه‌یاڵیی‌ 
بێس������نوور بپه‌ڕنه‌وه‌. به‌ هۆی‌ تیرۆریشه‌وه‌ بوونه‌ جوانترین باڵه‌خانه‌ی‌ جیهانیی‌ 

ـ له‌ كاتێكدا كه‌ له‌ سه‌روه‌ختی‌ بوونیاندا وا نه‌بوون.

هه‌رچییه‌ك بێت ئه‌و ش������ته‌ی‌ كه‌ به‌ هۆیه‌وه‌ ده‌رباره‌ی‌ ئاس������تی‌ س������تاتیكییان 
بیرده‌كه‌ینه‌وه‌، دوو تاوه‌ره‌كه‌ نواندنێكی‌ ره‌ها بوون، وێرانكردنیشیان هه‌ر دیسان 
نواندنێكی‌ ره‌ها بوو. له‌گه‌ڵ‌ ئه‌وه‌ش������دا ئه‌مه‌ پاساوی‌ ئه‌و ستایشه‌ ناداته‌وه‌ كه‌ 
ش������تۆكهاوزن Stockhausen ستایشی‌ 11ی‌ سێپته‌مبه‌ر ده‌كات‌و به‌ باڵاترین 
داهێنراوه‌ هونه‌ریی������ه‌كان ناوی‌ ده‌بات. بۆچی‌ ده‌بێ������ت رووداوێكی‌ هه‌ڵاوێرد 
ببێته‌ كارێكی‌ هونه‌ریی‌؟ گۆڕین به‌ دیوی‌ به‌رژه‌وه‌ندی‌ س������تاتیكییدا قێزه‌ونه‌ 

وه‌ك گۆڕی������ن به‌ دیوی‌ به‌رژه‌وه‌ندی‌ مۆراڵیی‌ یاخود سیاس������ییدا ـ به‌ تایبه‌ت 
كاتێ������ك كه‌ رووداوه‌كه‌ ته‌نها له‌به‌ر ئ������ه‌وه‌ ده‌گمه‌نه‌ چونكه‌ كتومت له‌ جوانیی‌ 
تێده‌په‌ڕێنێ‌ وه‌ك چۆن له‌ مۆراڵی������ش تێده‌په‌ڕێنێ‌. رووداوه‌كه‌، وێڕای‌ ئه‌وه‌ و 
ـ له‌ چوارچێوه‌ی‌ ئه‌م واتایه‌دا لێدوانه‌كه‌ی‌ ناوبراو دروس������ته‌ ـ خۆی‌ له‌ خۆیدا 
سه‌رس������وڕهێنه‌ و له‌ هه‌موو لێدوانێك تێده‌په‌ڕێنێ‌. وێناكردنی‌ دژواره‌، چونكه‌ 
ل������ه‌ خۆیدا هه‌موو خه‌یاڵ‌ به‌ره‌‌و خۆی‌ به‌ كێ������ش ده‌كات‌و له‌به‌ر ئه‌وه‌ی‌ هیچ 
واتایه‌ك له‌ خۆ ناگرێت. به‌و جۆره‌ی‌ كه‌ ده‌شێ‌ رۆتكۆ )5( بڵێت، به‌ هه‌موو 
ئاراسته‌كاندا به‌ سه‌ر خۆیدا داده‌خرێت. هیچ شتێك نییه‌ كه‌ بتوانێ‌ شان بدات 
له‌ ش������انی‌. تاكه‌ ده‌نگدانه‌وه‌ش ره‌نگه‌ ل������ه‌ دواییدا له‌ هه‌ندێك له‌و فۆرمانه‌ی‌ 
هونه‌ری‌ نوێدا بێت كه‌ ده‌توانین به‌ تیرۆریست‌و پاشان مژدانه‌هێنی‌ ئه‌م چه‌شنه‌ 
رووداوه‌، ل������ه‌ قه‌ڵه‌میان بده‌ین، به‌ڵام هه‌رگیز وه‌ك نیگاركێش������ان نا ـ هه‌رگیز 
ره‌هه‌ندیش������ی‌ ره‌هه‌ندی‌ ئه‌م چه‌شنه‌ رووداوه‌ نییه‌، چیی‌ تر كات سه‌باره‌ت به‌ 

هونه‌ر دره‌نگه‌، چیی‌ تر سه‌باره‌ت به‌ وێنه‌كێشان كات ڕابراوه‌.

یۆتۆپیای‌ دۆخگه‌رایی‌)6( س������ه‌باره‌ت به‌ هاوتایی‌ هونه‌ر و ژیان، له‌ بنه‌مادا 
تیرۆریس������ت بوو: تیرۆریس������ت ئه‌و خاڵه‌ له‌ڕاده‌به‌ده‌ره‌یه‌ كه‌ تیایدا، له‌ ماوه‌ی‌ 
نووس������ینی‌ میكانیكیی‌ واقیعدا، ریشه‌یێتی‌ نواندنی‌ هونه‌ریی‌ یاخود بیرۆكه‌، 
رووه‌و ش������ته‌كان خۆیان په‌ڕینه‌وه‌، به‌ گوێره‌ی‌ گواس������تنه‌وه‌یه‌كی‌ ش������یعریی‌ 
دۆخه‌كه‌. به‌ڵام ئه‌گه‌ر هونه‌ر توانیبێتی‌ خه‌ون به‌وه‌وه‌ ببینێ‌ ببێته‌ ئه‌م رووداوه‌ 
ماته‌ریالییه‌ كه‌ هه‌موو وێنایه‌كی‌ ش������یاو ب������ه‌ره‌و خۆی‌ به‌ كێش ده‌كات، ئه‌وا 
یه‌كجار له‌وه‌وه‌ دووره‌، له‌ رۆژگاری‌ ئه‌مڕۆش������دا هیچ شتێكی‌ وه‌ك سیستمی‌ 
خه‌یاڵ‌ یاخود وێنا ناتوانن ش������ان له‌ شانی‌ ئه‌م رووداوه‌ بده‌ن یاخود ركه‌به‌ریی‌ 

بكه‌ن.

ده‌نا خوازه‌ی‌ بزوێنه‌ری‌ ئ������ه‌و هونه‌رمه‌نده‌ ئه‌فریكاییه‌، كه‌ كارێكی‌ هونه‌ریی‌ 
پێ‌ س������پێررا به‌ مه‌به‌ستی‌ دانانی‌ له‌ س������ه‌ر به‌رده‌ڕێژی‌ سه‌نته‌ری‌ بازرگانیی‌ 
جیهانیی‌. كارێك ده‌بوو وێنای‌ خۆیی ده‌كرد، وێنای‌ جه‌سته‌ی‌ كه‌ فڕۆكه‌كان 
س������میویانه‌، وه‌ك ئه‌وه‌ی‌ قه‌دیس سپاس������تیانێكی‌ نوێ‌ بێ������ت، پاش ئه‌وه‌ی‌ له‌ 

به‌ره‌به‌یانی‌ 11ی‌ س������ێپته‌مبه‌ردا هات بۆ تاوه‌ره‌كه‌ تا له‌ س������تۆدیۆكه‌یدا كار 
بكات، به‌ نێژراوی‌ له‌ ژێر داروپه‌ردوی‌ دوو تاوه‌ره‌كه‌ له‌گه‌ڵیدا گیانی‌ سپارد. 
ئ������ه‌و دۆخه‌ ده‌بێت كه‌ داهات������ووی‌ لوتكه‌ی‌ هونه‌ری‌ تێ������دا ده‌بێت ـ كه‌ماڵی‌ 
ئه‌فس������وونیی‌ داهێنراو كه‌ دواجار و هاوكات له‌ لایه‌ن رووداوه‌ راسته‌قینه‌كه‌وه‌، 

كه‌ پێشده‌ستیی‌ نیگاركێشانی‌ ده‌كرد، جێبه‌جێ‌ كرا و شێوێنرا و له‌ناوبرا.

هه‌موو شتێك له‌ یه‌كه‌م ته‌ماشادا. هه‌موو شتێك به‌ به‌تاڵكراویی‌ له‌ پێداكێشانی‌ 
ئه‌وپه‌ڕی‌ س������نووردا ئاماده‌یه‌. ئه‌گه‌ر ئه‌م چركه‌س������اته‌ له‌ سه‌رنجبه‌رییشمان 
ره‌تدایه‌وه‌ ك������ه‌ مه‌زه‌نده‌كردنی‌ رووداوه‌ له‌ڕاده‌به‌ده‌ره‌كه‌ ل������ه‌ ماوه‌ی‌ جاویدانیی‌ 
وێنه‌دا به‌ چڕیی‌ هه‌یه‌، ئه‌و ده‌مه‌ هه‌موو چانس������ێك س������ه‌باره‌ت به‌ تێگه‌یشتن 
له‌ مۆركه‌ هه‌ڵاوێرده‌كه‌ی‌ له‌ ده‌س������ت ده‌ده‌ین. هه‌م������وو گوتاره‌كان هیچی‌ تر 
ناك������ه‌ن ته‌نها ئه‌وه‌ نه‌بێت كه‌ به‌ یه‌كجاری‌ دوورمانبخه‌نه‌وه‌ لێی‌، ئیدی‌ هێزی‌ 

رووداوه‌كه‌ له‌ نێو پێودانگگه‌لێكی‌ سیاسیی‌‌و مۆراڵییدا بزر ده‌بێت.

كه‌وات������ه‌، له‌ به‌ره‌نگاری������ی‌ رووداوێكی‌ ده‌گمه‌ن������دا، كاردانه‌وه‌یه‌كی‌ ده‌گمه‌ن‌و 
ده‌س������به‌جێ‌‌و یه‌كلاكه‌ره‌وه‌ پێویسته‌، كه‌ وزه‌ شیاوه‌كه‌ی‌ خۆی‌ به‌كاربهێنێ ـ به‌ر 
بنه‌مای‌ ئه‌وه‌ی‌ هه‌موو ئه‌و ش������تانه‌ی‌ كه‌ دواتر دێن، به‌ شه‌ڕیشه‌وه‌، چی‌ تر 
نین جگه‌ له‌ فۆرمێك له‌ هێوركردنه‌وه‌ و ئاڵوگۆڕ. دژواریی‌ به‌ره‌نگاربوونیشی‌ 
به‌بێ‌ هه‌وڵدان بۆ راڤه‌كردنی‌ به‌ ش������ێوه‌یه‌ك له‌ ش������ێوه‌كان، لێره‌وه‌ هاتووه‌: هه‌ر 
كه‌س بیه‌وێ‌ واتایه‌كی‌ پێببه‌خش������ێ‌، ته‌نانه‌ت گ������ه‌ر وردترین‌و لایه‌نگیرترین 
وات������اش بێت، به‌ نهێنی‌ نكوڵیی‌ لێده‌كات‌و ره‌تیده‌داته‌وه‌. چونكه‌ ئه‌و ش������ته‌ی‌ 
ك������ه‌ رووداوه‌كه‌ پێكدێنێ له‌ جیاكردن������ه‌وه‌ی‌ ده‌ره‌نجامه‌كان له‌ هۆكاره‌كان‌و، له‌ 
هه‌ل لێهێنان له‌ ده‌ره‌نجامه‌كان‌و له‌ تێپه‌ڕاندنێكی‌ س������ۆنگه‌یێتییه‌وه‌ س������ه‌رچاوه‌ 
ده‌گرێت كه‌ به‌ هۆیانه‌وه‌ وا ده‌رده‌كه‌وێ‌ وه‌ك بڵێی‌ پره‌نسیپه‌كه‌ی‌ مه‌حف ده‌كات 
)گومان له‌وه‌دا نییه‌ كه‌ له‌ راستیدا هیچ شتێك رووی‌ نه‌دا ته‌نها ئه‌وه‌ نه‌بێت 

كه‌ هۆیه‌كی‌ به‌س‌و پێویستی‌ نییه‌ بۆ روودان(.

هه‌موو ئه‌و كاره‌ی‌ كه‌ ده‌توانرێت بكرێت وه‌ڵامدانه‌وه‌ی‌ رووداوێكه‌ به‌ یه‌كێكی‌ 

دیكه‌، واته‌ به‌ هۆی‌ شرۆڤه‌یه‌كی‌ له‌لایه‌نی‌ شیمانه‌ییه‌وه‌ ناپه‌سه‌ند هاوشێوه‌ی‌ 
رووداوه‌كه‌ خۆی‌. گه‌ر له‌ رووداوه‌ ده‌گمه‌نه‌كه‌ش������دا ده‌ره‌نجامه‌كان له‌ ده‌س������ت 
هۆیه‌كانیان ئازاد بن، ئه‌و ده‌مه‌ پێویس������ته‌ له‌ سه‌ر ئه‌و هزره‌ی‌ كه‌ به‌ره‌نگاری‌ 

ده‌بێته‌وه‌، له‌ ده‌ست گریمانه‌ و ژێده‌ر و سه‌رچاوه‌كانیشی‌ ئازاد بێت.

ئایا هزر له‌پێش������تره‌ له‌ رووداو؟ ئێمه‌ وا هه‌س������ت ده‌كه‌ین كه‌ رووداو هه‌میشه‌ 
هه‌ر لێره‌ بووه‌، به‌ له‌پێش������تریی‌ ئاماده‌یه‌ و، خێراتر له‌ رێكردنی‌ هزر رێده‌كات. 
كتوپڕ بۆشایی‌ له‌ ده‌وروخولی‌ خۆی‌ ده‌خوڵقێنێ‌‌و جیهان له‌ هه‌موو رووداوێكی‌ 

ده‌رده‌ست داده‌ماڵێت.

به‌ هه‌ر حاڵ‌ به‌ شێوه‌یه‌ك له‌ شێوه‌كان، ئێمه‌ وا ئه‌و رووداوه‌ ناژین وه‌ك ئه‌وه‌ی‌ به‌ 
راستیی‌ روویدابێت، به‌ڵكو وه‌ك دیمه‌نێكی‌ له‌ڕاده‌به‌ده‌ر، هاوشانی‌ نیگه‌رانیی‌ 
هێنانه‌وه‌ بیری‌ ئه‌وه‌ی‌ كه‌ ده‌ش������ێ‌ رووی‌ نه‌دابێ������ت، ده‌یگوزه‌رێنین. هه‌ڵبه‌ت 
ده‌ش������ێ‌ وردترین ورده‌كارییه‌كان شكس������ت به‌م پرۆژه‌یه‌ بهێنێت، به‌ر بنه‌مای‌ 
هه‌م������ان ئه‌م ه������ۆكاره‌ پڕوپووچه‌ش ـ له‌به‌ر ئه‌وه‌ی‌ ك������ه‌ چاره‌نووس كارامه‌یه‌ 
ـ پت������ر له‌ رووداوێك������ی‌ هه‌ڵاوێرد هه‌یه‌ كه‌ هه‌رگیز روون������ادات. به‌ڵام كاتێك 
ك������ه‌ رووده‌دات، كاریگه‌رییه‌كی‌ وه‌ك كاریگه‌ریی‌ وه‌یش������ومه‌ ده‌بزوێنێ‌، وه‌ك 
بۆمبێكی‌ راكێشكار هه‌موو رووداوه‌كانی‌ داهاتوو كپ ده‌كات، سه‌ره‌نجام نه‌ك 
هه‌ر رووداوه‌كانی‌ پێش خۆی‌ به‌ڵك������و هه‌موو ئه‌و رووداوانه‌ش مه‌حف ده‌كات 

كه‌ له‌ پاشی‌ دێن.

به‌ڵام وێڕای‌ ئه‌وه‌ و، به‌ جۆرێك له‌ جۆران، هزر پێشده‌س������تیی‌ ده‌كات، چونكه‌ 
ئه‌ویش هه‌ر دیس������ان كار له‌ سه‌ر به‌تاڵكردنه‌وه‌ ده‌كات، تا ئه‌و شته‌ سه‌رهه‌ڵبدا 
كه‌ ئاشكرا نه‌كراوه‌ و، كه‌ بێگومان هه‌رگیز ئاشكرا ناكرێت. ئه‌مه‌یه‌ كه‌ هزری‌ 
ریشه‌یی‌ له‌ ش������رۆڤه‌ی‌ ره‌خنه‌یی‌ جوێ‌ ده‌كاته‌وه‌. چونكه‌ شرۆڤه‌ی‌ ره‌خنه‌یی‌ 
كار له‌ سه‌ر تاووتوێكردنی‌ بابه‌ته‌كه‌ی‌ له‌ نێوان ئاڵوگۆڕی‌ واتا و لێكدانه‌وه‌دا 
ده‌كات، به‌ڵام هزری‌ ریش������ه‌یی‌ هه‌وڵده‌دات له‌و ده‌مه‌ته‌قێیه‌ قورتاری‌ بكات‌و 
بۆ ئاڵوگۆڕی‌ ئه‌سته‌می‌ بگه‌ڕێنێته‌وه‌. چیی‌ تر گره‌و له‌ شیكردنه‌وه‌دا نییه‌، 

به‌ڵك������و له‌ زۆرانبازییدایه‌، له‌ به‌ره‌نگارییه‌كی‌ تایبه‌ت به‌ هزرو رووداودایه‌. له‌ 
به‌رانبه‌ر ئه‌م گره‌وه‌ش ده‌توانین مو به‌ موی‌ رووداوه‌كه‌ بهێڵینه‌وه‌.

شیكاری‌ ریشه‌یی‌ خۆی‌ به‌ هه‌مان رووداو به‌راورد ده‌كات. وه‌ك بویه‌ر ته‌ماشای‌ 
ناكات ـ هه‌ر لێكدانه‌وه‌یه‌كی‌ وه‌ك »بویه‌ر« لێكدانه‌وه‌یه‌كی‌ »هاولێكچوو«ه‌. 
گه‌ر ئه‌وه‌ش راست بێت كه‌ زوربه‌ی‌ رووداوه‌كان به‌یده‌ستی‌ هاتنه‌وه‌یه‌كیان ده‌بن 
بۆ دۆخی‌ بویه‌ر، ته‌نها ئه‌وه‌ شایس������ته‌ی‌ ناوی‌ رووداوه‌ كه‌ له‌ ده‌ستی‌ قورتار 
ده‌بێت. هاوكات شیكاریش ئاوێنه‌ی‌ ئه‌و نییه‌، چونكه‌ هه‌موو به‌ره‌نگاربوونێك 
له‌گه‌ڵ‌ »رووداو« ئه‌س������ته‌مه‌ )رووداو خۆی‌ ئه‌سته‌مه‌، راستیی‌ قه‌ومانیشی‌ 

هیچ له‌ ئه‌سته‌مێتییه‌ بابه‌تییه‌كه‌ی‌ چاوپۆشی‌ ناكات(.

شایانی‌ ئه‌وه‌یه‌ له‌ ئه‌سته‌مایه‌تییه‌كه‌یدا به‌راورد به‌م رووداوه‌ بكرێت، له‌ مۆركه‌ 
نا ش������یاو بۆ وێناكردنه‌كه‌یدا، ته‌نانه‌ت وه‌ك رووداوێكی‌ ناكاو. گه‌ر رووداوێك 
ل������ه‌ رووداوه‌كان هه‌بێت، ئه‌وا چیی‌ تری‌ له‌ توانادا نیی������ه‌ ته‌نها هه‌ڵكه‌ندنی‌ 
واتاكان له‌ كایه‌گه‌لی‌ ژێده‌ر و س������ه‌رچاوه‌كانیان نه‌بێت. ئه‌مه‌ش������ه‌ كه‌ هه‌موو 
هه‌وڵێ������ك بۆ له‌ خۆگریی‌، به‌ له‌ خۆ گرتن له‌ لای������ه‌ن خراپه‌ یاخود له‌ لایه‌ن 
به‌دتریشه‌وه‌، بێهوده‌ ده‌كات. راس������ته‌ كه‌ سیستمه‌كه‌ به‌بێ‌ ماندوبوون به‌رده‌وام 
ده‌بێت، به‌ڵام لێره‌ به‌ دوا بێسنوورانه‌، ته‌نانه‌ت به‌بێ‌ سنووره‌ ئه‌و دنیاییه‌كه‌شی‌ 
به‌رده‌وام ده‌بێ‌. به‌ له‌به‌رچاوگرتنی‌ ئه‌وه‌ی‌ كه‌ ئه‌و دنیایی‌ پێشتر و له‌ بنه‌ڕه‌تدا 
لێره‌دایه‌، له‌ فۆرمی‌ پاڵاوتنی‌ دڵنیای‌ هه‌موو شارس������تانییه‌ك‌و، بگره‌ ره‌نگه‌ 
چه‌شنیشدا. به‌ڵام ئه‌و ش������ته‌ی‌ كه‌ پاڵێورا، پێویسته‌ وێرانیش بكرێت. هزر و 

رووداویش له‌ نێو ئه‌م كرده‌ی‌ وێرانكردنی‌ سه‌مبولیكییه‌دا ده‌ربه‌ستن.

ب ـ چه‌ند گریمانه‌یه‌ك ده‌رباره‌ی‌ تیرۆریزم

با به‌یه‌كجار ئه‌و گریمانه‌یه‌ وه‌ لا بنێین كه‌ ده‌ڵێت 11ی‌ سێپته‌مبه‌ر ناشێ‌ له‌ 
پێشهات یاخود هه‌ڵكه‌وتێك له‌ سه‌ر رێگای‌ جیهانگیرییه‌كی‌ چاره‌نووسساز پتر 
پێكبێنێ‌. ئه‌مه‌ گریمانه‌یه‌كی‌ له‌ بنه‌ڕه‌تدا لاكه‌وته‌ و بێهیوایه‌، چونكه‌ لێره‌دا 
شتێكی‌ سه‌رسوڕهێنه‌ر روویداوه‌ و نكوڵیی‌ لێكردنی‌ مانای‌ قایلبوونه‌ به‌وه‌ی‌ 
كه‌ ـ لێره‌ به‌ دوا ـ چیی‌ تر ناش������ێ‌ هیچ ش������تێك رووداوێك پێكبێنێ‌‌و، ئێمه‌ 
بناغه‌ بۆ لۆجیكی‌ بێ‌ كه‌مایه‌س������ی‌ هێزێك������ی‌ جیهانیی‌ داده‌نێین كه‌ توانای‌ 
به‌ره‌و خۆ راكێش������انی‌ هه‌موو به‌رگرییه‌ك‌و هه‌موو دوژمنایه‌تییه‌كی‌ هه‌یه‌ ‌و، 
ته‌نانه‌ت ده‌توانێ‌ له‌ رێگاش������ییه‌وه‌ خۆی‌ سه‌قامگیر بكات ـ له‌به‌ر ئه‌وه‌ی‌ كه‌ 
كرده‌ی‌ تیرۆریس������تیی‌ كار له‌ هیچی‌ دی‌ ناكات ته‌نها به‌تاوكردنی‌ هه‌ژمونی‌ 

گه‌ردونیی‌ هێز و هزرێكی‌ تاك‌و ته‌نها نه‌بێت.

ئه‌م گریمانه‌ی‌ س������فره‌ به‌رهه‌ڵس������تیی‌ گریمانه‌یه‌كی‌ له‌ڕاده‌ب������ه‌ده‌ر و، گره‌وه‌ 

له‌ڕاده‌به‌ده‌ره‌كه‌ س������ه‌باره‌ت به‌ مۆركی‌ رووداوگه‌رایی‌ 11ی‌ سێپته‌مبه‌ر ده‌كات 
ـ رووداو، له‌و رووه‌وه‌و به‌ جۆرێكی‌ خۆ ده‌ستنیش������انكارانه‌، به‌و پێیه‌ی‌ ئه‌وه‌یه‌ 
كه‌، له‌ سیستمێكی‌ ئاڵوگۆڕی‌ گشتگیر و په‌ره‌گرتودا، كتوپڕ، ناوچه‌یه‌كی‌ 
ئاڵوگۆڕی‌ ئه‌س������ته‌م، ده‌خوڵقێنێ‌: ئاڵوگۆڕی‌ ئه‌س������ته‌می‌ مه‌رگ له‌ ناخی‌ 
رووداو خۆیدا ‌و ئاڵوگۆڕی‌ ئه‌سته‌می‌ ئه‌م رووداوه‌ له‌ به‌رامبه‌ر هه‌ر گوتارێكدا. 
هێزه‌ سه‌مبولییه‌كه‌ش������ی‌ كه‌ له‌ رووداوه‌كانی‌ مانهاتن هه‌موومانی‌ دووچاری‌ 

سه‌رسوڕمان كرد، لێره‌دایه‌.

به‌ گوێره‌ی‌ گریمانه‌ی‌ س������فر، رووداوی‌ تیرۆریستیی‌ بێ‌ واتایه‌. ده‌بوو بوونی‌ 
نه‌بێ‌، له‌ بنه‌ڕه‌تیشدا به‌ پێی‌ ئه‌و بیرۆكه‌یه‌ بوونی‌ نییه‌ كه‌ ده‌ڵێت خراپه‌ چیی‌ 
تر نییه‌ جگه‌ له‌ وه‌هم یاخود پێش������هاتێكی‌ سه‌رهه‌ڵداو له‌ خولگه‌ی‌ چاكه‌دا و 
ـ پاشان له‌ سیس������تمی‌ جیهانیی‌‌و له‌ جیهانگیرییه‌كی‌ خۆشبه‌ختدا. هه‌میشه‌ 

لاهوت به‌ر بنه‌مای‌ ئه‌م خه‌یاڵگه‌راییه‌ی‌ خراپه‌ له‌ خۆیدا، دامه‌زراوه‌.

گریمانه‌یه‌كی‌ دیكه‌: ئه‌وانه‌ دێوانه‌گه‌لی‌ خۆكوژن، نه‌خۆشگه‌لی‌ ده‌روونپه‌ژارن، 
ده‌مارگیرگه‌ل������ی‌ دۆزێكی‌ خراپن، هێزێكی‌ دڕن������ده‌ گه‌مه‌یان پێ‌ ده‌كات كه‌ 
چی������ی‌ تر ناكات ته‌نها كه‌ڵك وه‌رگرت������ن نه‌بێت له‌ قین‌و دڵنه‌خوازیی‌ گه‌لانی‌ 
چه‌وساوه‌ بۆ تێركردنی‌ ئه‌و چاوچنۆكییه‌ی‌ كه‌ بۆ وێرانكردن هه‌یه‌تی‌. هه‌مان 
گریمان������ه‌، به‌ڵام لێهاتوانه‌ت������ر، ده‌یه‌وێ‌ جۆرێك له‌ س������ۆنگه‌ی‌ مێژوویی‌ به‌ 
تیرۆریزم ببه‌خشێ‌: ئه‌و سۆنگه‌یه‌ی‌ كه‌ له‌ تیرۆریزمدا گوزارشتی‌ راسته‌قینه‌ 
له‌ بێهیوایی‌ گه‌لانی‌ چه‌وس������اوه‌ ده‌بینێ‌. به‌ڵام خودی‌ ئه‌م تێزه‌یه‌ خۆی‌ جێی‌ 
گومانه‌، چونكه‌ ئه‌وه‌ به‌ س������ه‌ر تیرۆریزمدا ده‌س������ه‌پێنێ‌ كه‌ ته‌نها له‌ رێگای‌ 
نیشانه‌یه‌كی‌ مسۆگه‌ر له‌ كه‌مده‌ستی‌‌و بێده‌سه‌ڵاتییه‌وه‌ نوێنه‌رایه‌تی‌ كوڵۆڵیی‌ 
جیهانی������ی‌ بكات. ته‌نانه‌ت گه‌ر وه‌ك چه‌ش������نێك له‌ به‌رهه‌ڵس������تی‌‌و ناڕه‌زایی‌ 
سیاس������یی‌ له‌ دژی‌ سیس������تمی‌ جیهانیی‌ ددان به‌ تیرۆریزم������دا بنێین، ئه‌مه‌ 
بۆ داش������ۆرینی‌ شكستێتی‌ به‌ شێوه‌یه‌كی‌ گش������تی‌، كه‌ كتوپڕ ئه‌و ده‌ره‌نجامه‌ 
چه‌په‌ڵه‌ی‌ لێده‌كه‌وێته‌وه‌ كه‌ له‌ پته‌وكردنی‌ نائاگایانه‌ی‌ ئه‌م سیستمه‌ جیهانییه‌دا 
خۆ ده‌نوێنێ‌. ئه‌مه‌یه‌ ده‌س������ته‌واژه‌كه‌ی‌ ئاروندات������ی‌ روا )7( كه‌ ـ له‌ رێگای‌ 



   47   48

داشۆرینی‌ هێزی‌ باڵاده‌س������ته‌وه‌ ـ تیرۆریزم وه‌ك برایه‌كی‌ دوانه‌ی‌ داده‌شۆرێ‌، 
دوانه‌ی‌ بزێو و ش������ه‌یتانیی‌ سیس������تمه‌كه‌. به‌ڵام جیاوازی‌ هه‌یه‌ له‌ نێوان ئه‌مه‌ 
له‌گ������ه‌ڵ‌ ئه‌وه‌دا كه‌ مرۆڤ ب������ڕوای‌ وا بێت گه‌ر تیرۆری������زم بوونی‌ نه‌بووایه‌ 
سیس������تمه‌كه‌ دایده‌هێنا... ـ له‌ ئه‌وها دۆخێكیشدا ـ بۆچی‌ ده‌ستدرێژیی‌ 11ی‌ 

سێپته‌مبه‌ر گورزێكی‌ ده‌زگای‌ هه‌واڵگریی‌ ناوه‌ندیی‌ ئه‌مه‌ریكیی‌ نه‌بێت؟

لێره‌ش������دا دیسان ئه‌وه‌ مانای‌ گریمانكردنی‌ ئه‌وه‌ ده‌گه‌یه‌نێ‌ كه‌ دواجار هه‌موو 
زه‌بروزه‌نگێكی‌ دژكار هاوبه‌شێكی‌ هاوده‌سته‌ له‌گه‌ڵ‌ سیستمی‌ ده‌سه‌ڵاتداردا، 
ئه‌وه‌ مانای‌ داماڵینی‌ مه‌به‌س������ته‌كانی‌ بكه‌ران‌و خ������ودی‌ گره‌وی‌ كاره‌كه‌یان 
ده‌گه‌یه‌ن������ێ‌. ئه‌وه‌ مانای‌ گه‌ڕاندنه‌وه‌ی‌ ئه‌م كاره‌یان ده‌گه‌یه‌نێ‌ بۆ ده‌ره‌نجامه‌ 
»بابه‌تییه‌كانیان« )ده‌ره‌نجامه‌ جیۆسیاس������ییه‌كانی‌ 11ی‌ س������ێپته‌مبه‌ر( نه‌ك 
هه‌رگی������ز بۆ هێزه‌ تایبه‌ته‌كه‌ی‌. كێ‌ گه‌مه‌ی‌ ئه‌وی‌ تر ده‌كات؟ ئه‌وه‌ هه‌روه‌ها 
مانای‌ ئه‌وه‌ ده‌گه‌یه‌نێ‌ كه‌ ئه‌وه‌ ناوه‌ندی‌ تیرۆریس������تییه‌ كه‌ڵك له‌ پێشكه‌وتنی‌ 
سیستمه‌كه‌ وه‌رده‌گرێ‌ تا خۆی‌، له‌ پێشبڕكێیه‌كی‌ هاوشاندا كه‌، به‌ پێچه‌وانه‌ی‌ 
ململانێی‌ چینه‌كان‌و شه‌ڕه‌ مێژووییه‌كانه‌وه‌ هه‌رگیز دوو نه‌یاره‌كه‌ به‌جۆرێكی‌ 

راسته‌قینه‌ به‌ره‌نگار نابنه‌وه‌، هێزی‌ خۆی‌ پته‌و بكات.

نه‌خێر به‌ڵكو پێویس������ته‌ له‌مه‌ دوورتریش بڕۆی������ن: چونكه‌ له‌ بری‌ گریمانه‌ی‌ 
هاوده‌س������تییه‌كی‌ »بابه‌تیی‌« تیرۆریزم له‌گه‌ڵ‌ سیس������تمی‌ جیهانییدا، ده‌بێ‌ 
گریمانی‌ گریمانه‌یه‌كی‌ ته‌واو پێچه‌وانه‌ بكرێت، گریمانه‌ی‌ هاوده‌س������تییه‌كی‌ 
ناوخۆی������ی‌، قووڵ������ی‌، ئه‌م هێزه‌ له‌گه‌ڵ‌ ئ������ه‌و هێزه‌دا كه‌ ل������ه‌ ده‌ره‌وه‌ له‌ دژی‌ 
قیت ده‌بێته‌وه‌ ـ گریمانه‌ی‌ ناس������ه‌قامگیریی‌‌و كه‌مده‌س������تییه‌كی‌ ناوخۆیی‌ كه‌ 
ب������ه‌ واتایه‌ك له‌ وات������اكان رووه‌و دیداری‌ وێرانكردن������ی‌ توندوتیژانه‌ی‌ كرده‌ی‌ 
تیرۆریستیی‌ هه‌نگاو هه‌ڵده‌گرن. به‌بێ‌ گریمانه‌ی‌ ئه‌م هاوپه‌یمانییه‌ نهێنییه‌، 
ئه‌م ئاماده‌گییه‌ پێشووتره‌ هاوده‌سته‌، هیچ شتێك له‌ تیرۆریزم‌و له‌ ئه‌سته‌مێتی‌ 

نابودكردنی‌ ناگه‌ین.

گه‌ر ئامانجی‌ تیرۆریزم له‌قاندنی‌ سیس������تمی‌ جیهانیی‌ بێت ته‌نها له‌ لایه‌نی‌ 

هێزه‌كانییه‌وه‌، به‌ هۆی‌ پێداكێشانێكی‌ به‌ تین‌و تونده‌وه‌، ئه‌مه‌ ئامانجێكی‌ پوچ‌و 
بێهوده‌یه‌: په‌یوه‌ندیگه‌لی‌ هێزه‌كان ده‌گه‌نه‌ ئاس������ت‌و ئه‌ندازه‌یه‌ك له‌ یه‌كسانی‌ ـ 
به‌ هه‌ر حاڵ‌ له‌ بنه‌ڕه‌تدا ئه‌م سیس������تمه‌ جیهانییه‌ شوێنی‌ ئه‌و پاشاگه‌ردانی‌‌و 
له‌قینه‌یه ـ‌ له‌به‌ر ئه‌وه‌ س������ودی‌ نییه‌ هیچ ش������تێكی‌ زیاده‌ بكرێت. خوڵقاندنی‌ 
ئه‌و پاش������اگه‌ردانییه‌ زیاده‌، مانای‌ گره‌وكردنه‌ له‌ سه‌ر پته‌وكردنی‌ ئامرازگه‌له‌ 
پۆلیس������یی‌‌و ئه‌منییه‌كانی‌ چاودێریی‌ به‌و جۆره‌ی‌ كه‌ له‌ رۆژگاری‌ ئه‌مڕۆدا 

ئه‌وه‌ له‌ هه‌موو شوێن‌و جێیه‌ك ده‌بینین.

به‌ڵام ره‌نگه‌ خه‌ونی‌ تیرۆریس������تان ـ خه‌ونی‌ دوژمنێك������ی‌ جاویدانیی‌، لێره‌دا 
بێ������ت. چونكه‌ ئه‌گه‌ر چیی‌ تر دوژمن بوونی‌ نه‌بێت، ئه‌و ده‌مه‌ تێش������كاندنی‌ 
ئه‌س������ته‌م ده‌بێت. هه‌ڵبه‌ت گومان له‌مه‌دا نییه‌، به‌ڵام تیرۆریزم ئاش������كرایه‌ و 
ئه‌نجامه‌كه‌ش������ی‌ پێوانه‌یه‌كی‌ نامۆیه‌: ئه‌گه‌ر به‌ راس������تیی‌ ده‌وڵه‌ت په‌یدا ببێ‌ 
واتایه‌كی‌ سیاس������یی‌ به‌ تیرۆریزم ده‌به‌خش������ێ‌. له‌به‌ر ئه‌وه‌ی‌ كه‌ تیرۆریزمیش 
ل������ه‌ روواڵه‌تدا هیچ واتایه‌كی‌ نییه‌ )به‌ڵام خاوه‌ن������ی‌ واتاگه‌لێكی‌ تره‌(، ئه‌مه‌ 

مه‌رجی‌ ئه‌وه‌یه‌ كه‌ ده‌وڵه‌ت بوونی‌ نییه‌ و ده‌سه‌ڵاتی‌ زۆر كه‌مه‌.

كه‌واته‌ په‌یام������ه‌ نهێنییه‌كه‌ی‌ تیرۆریزم چییه‌؟ له‌ یه‌كێ������ك له‌ چیرۆكه‌كانی‌ 
نه‌س������ره‌دین )جوحا(دا ده‌بینین هه‌موو رۆژێك جوح������ا له‌گه‌ڵ‌ گوێدرێژێكی‌ 
باركراو به‌ توره‌كه‌گه‌ل له‌ س������نوور ده‌په‌ڕێت������ه‌وه‌. هه‌موو جارێكیش توره‌كه‌كان 
ده‌پش������كنرێن به‌ڵام هیچی������ان تێدا نادۆزرێته‌وه‌. به‌م جۆره‌ نه‌س������ره‌دین له‌گه‌ڵ‌ 
گوێدرێژه‌كه‌ی‌ له‌ په‌ڕینه‌وه‌ له‌ سنوور به‌رده‌وام ده‌بێت. ماوه‌یه‌كی‌ زۆر له‌ پاش 
ئه‌وه‌ پرسیاری‌ لێده‌كرێ‌ ئه‌و شته‌ چی‌ بوو كه‌ هه‌موو جار ئه‌ودیوت ده‌كرد، له‌ 

وه‌ڵامدا ده‌ڵێت: »گوێدرێژم ئه‌ودیو ده‌كرد«.

به‌م جۆره‌ ده‌توانین، له‌ودیو پاڵنه‌ره‌ ئاشكرا و دیاره‌كانی‌ كرده‌ی‌ تیرۆریستییه‌وه ـ‌ 
له‌ودیو ئایین یاخود شه‌هیدبوون یاخود تۆڵه‌سه‌ندنه‌وه‌ یاخود ستراتیجگه‌راییه‌وه‌ 
ـ بپرسین: بابه‌تی‌ راس������ته‌قینه‌ بۆ ئه‌ودیوكردن چییه‌؟ به‌وپه‌ڕی‌ ساده‌یی‌، له‌ 
رێگای‌ ئه‌و شته‌وه‌ كه‌ وه‌كی‌ خۆكوژیی‌ ده‌یبینین، ئاڵوگۆڕی‌ ئه‌سته‌مه‌ له‌گه‌ڵ‌ 

مه‌رگ. واته‌ به‌ره‌نگاربوونی‌ سیس������تمه‌ به‌ هۆی‌ به‌خشش������ی‌ سه‌مبولیكیی‌ 
مه‌رگه‌وه‌، كه‌ ده‌بێته‌ چه‌كێكی‌ ره‌ها )پێده‌چێ‌ دوو تاوه‌ره‌كه‌ له‌م پرسه‌ گه‌یشتبن 

له‌به‌ر ئه‌وه‌ی‌ به‌ هه‌ره‌سهێنانیان به‌ده‌نگییه‌وه‌ هاتن(.

ئه‌مه‌یه‌ گریمانه‌ی‌ س������ه‌روه‌ر: چونكی‌ تیرۆریزم له‌ بنه‌ڕه‌تدا هیچ مانایه‌كی‌ 
نییه‌ ‌و، ب������ێ‌ ئامانجه‌ ‌و، به‌ هۆی‌ ده‌ره‌نجامه‌ »راس������ته‌قینه‌« سیاس������یی‌‌و 
مێژووییه‌كانییه‌وه‌ پێوانه‌ ناكرێت. له‌و سۆنگه‌یه‌شه‌وه‌ كه‌ هیچ مانایه‌كی‌ نییه‌، 
به‌ جۆرێكی‌ سه‌رس������وڕهێنه‌ر رووداوێك له‌ نێو جیهانێكدا پێكدێنێ‌ كه‌ زیاتر و 

زیاتر پڕ ده‌بێت له‌ ماناگه‌ل‌و له‌ چالاكیی‌.

گریمانه‌ی‌ س������ه‌روه‌ر ئ������ه‌و گریمانه‌یه‌یه‌ ك������ه‌ تیرۆریزم له‌ودی������و زه‌بروزه‌نگه‌ 
له‌ڕاده‌به‌ده‌ره‌كه‌ی������ه‌وه‌، له‌ودی������و ئیسا��ل���م‌و ئه‌مه‌ری������كاوه‌و وه‌ك س������ه‌رهه‌ڵدانی‌ 
دوژمنایه‌تییه‌كی‌ ریشه‌یی‌ له‌ ناوجه‌رگه‌ی‌ پرۆسه‌ی‌ جیهانگیریی‌ خۆیدا وێنا 
ده‌كات، كه‌ خاوه‌نی‌ هێزێكه‌ ناتوانرێت له‌ ته‌واوی‌ ئه‌م ده‌س������تكه‌وته‌ ته‌كنیكی‌‌و 
زه‌ینییه‌ی‌ جیهان‌و له‌م په‌ره‌گرتنه‌ مس������ۆگه‌ره‌ رووه‌و سیس������تمێكی‌ جیهانیی‌ 

كامڵدا، كۆبكرێته‌وه‌.

هێزێكی‌ دژبه‌ری‌ چالاك، له‌گه‌ڵ‌ هێزی‌ مه‌رگی‌ سیستمه‌كه‌، له‌ ململانێدایه‌. 
هێزێكی‌ به‌ره‌نگاریی‌ جیهانگه‌راییه‌كی‌ ته‌واو ش������یاو به‌ له‌به‌ریه‌كهه‌ڵوه‌ش������ان‌و 
توان������ه‌وه‌ له‌ تێپه‌ڕین‌و له‌ ئاڵوگۆڕدا. هێزێكی‌ تایبه‌تمه‌ند كه‌ دژواره‌ س������اده‌ و 
ئاس������ان بكرێته‌وه‌، به‌ ئه‌ندازه‌ی‌ ئه‌وه‌ی‌ كه‌ سیس������تم هه‌ژمونی‌ خۆی‌ فراوان 
ده‌كات، توندوتیژت������ر ده‌بێت ـ تا ب������ه‌ رووداوێكی‌ بنه‌بڕی‌ وه‌ك رووداوی‌ 11ی‌ 
س������ێپته‌مبه‌ر ده‌گات، كه‌ ئه‌م دوژمنایه‌تییه‌ چاره‌سه‌ر ناكات به‌ڵكو به‌ یه‌كجار 

ره‌هه‌ندێكی‌ سه‌مبولیكیی‌ پێده‌به‌خشێ‌.

تیرۆریزم هیچ شتێك داناهێنێ‌‌و سه‌ره‌تای‌ ده‌ستپێكردنی‌ هیچ شتێكیش نییه‌. 
به‌ڵكو ئه‌و، به‌ ئه‌وپه‌ڕی‌ س������اده‌یی‌، ش������ته‌كان رووه‌و ئه‌وپه‌ڕی‌ سنووره‌كانیان، 
رووه‌و لوتك������ه‌، پاڵده‌نێت. دۆخێك له‌ دۆخ������ه‌كان، لۆجیكێك له‌ لۆجیكه‌كانی‌ 
زه‌بروزه‌نگ‌و نادڵنیایی‌، ده‌بزوێنێ‌. سیستمه‌كه‌ خۆی‌، له‌ رێگای‌ په‌ره‌گرتنی‌ 

سفته‌بازیی‌ هه‌موو ئاڵوگۆڕه‌كان‌و ئه‌و فۆرمه‌ شوێنهات‌و شیمانه‌ییه‌ی‌ كه‌ له‌ 
هه‌موو شوێنێك ده‌یسه‌پێنێ‌‌و، جوڵه‌ی‌ بێ‌ به‌زه‌یی‌‌و سه‌رمایه‌ی‌ ده‌ساوده‌سكراو ‌و 
سانایی‌ جوڵه‌و خێرایی‌ ناچارییه‌وه‌، لێره‌ به‌ دوا گاڵ‌ بۆ هه‌ژمونی‌ پره‌نسیپێكی‌ 
گشتیی‌ له‌ نادڵنیایی‌ ده‌دات كه‌ تیرۆریزم چیی‌ تر ناكات ته‌نها وه‌رگۆڕینی‌ 
نه‌بێت بۆ نه‌مانی‌ ته‌واوه‌تیی‌ ئاس������ایش‌و ئارامی������ی‌. ئایا تیرۆریزم خه‌یاڵیی‌‌و 
ناڕاس������ته‌قینه‌یه‌؟ ب������ه‌ڵام واقیع������ی‌ گریمانكراو و سیس������تمه‌كانی‌ زانیاری‌‌و 
په‌یوه‌ندیش������مان به‌ هه‌مان شێوه‌ و له‌ مێژه‌، له‌ودیو پره‌نسیپی‌ واقیعه‌وه‌ن. به‌ڵام 
س������ه‌باره‌ت به‌ ترس‌و بیم، ده‌زانین كه‌ له‌ بنه‌ڕه‌تدا لێره‌ له‌ هه‌موو شوێنێكه‌، له‌ 
نێو زه‌بروزه‌نگی‌ دامه‌زراوه‌یی‌‌و زه‌ینیی‌‌و جه‌س������ته‌ییدایه‌ به‌ قومگه‌لی‌ ئێجگار 
كه‌م. تیرۆریزم چیی‌ تر ناكات ته‌نها تواندنه‌وه‌ی‌ هه‌موو پێكهاته‌كان نه‌بێت له‌ 
نێو گیراوه‌یه‌كدا. زێده‌ڕۆیی‌ هێز و ئازادی‌‌و هه‌ڵكش������ان‌و ئه‌ژمار ته‌واو ده‌كات 
كه‌ دوو تاوه‌ره‌كه‌ به‌رجه‌س������ته‌یان ده‌كرد، له‌و كاته‌دا كه‌ وێرانكردنی‌ توندوتیژی‌ 

ئه‌م فۆرمه‌ له‌ڕاده‌به‌ده‌ره‌ له‌ چالاكیی‌‌و باڵاده‌ستیی‌، پێكدێنێ‌.

ئیدی‌ به‌م جۆره‌، له‌ به‌رده‌م خاڵی‌ سفر و، له‌ نێو داروپه‌ردوی‌ هێزی‌ جیهانییدا، 
چی������ی‌ ترمان له‌ توانادا نییه‌ ته‌نها ئه‌وه‌ نه‌بێت كه‌ دیس������ان به‌ چه‌ش������نێكی‌ 

نائومێدانه‌ وێنه‌ی‌ خۆمان بدۆزینه‌وه‌.

به‌ڵام له‌ خاڵی‌ سفردا شتێكی‌ دیكه‌ نییه‌ به‌دی‌ بكرێت ـ ته‌نانه‌ت نیشانه‌یه‌ك 
له‌ نیش������انه‌كانی‌ نه‌یاریی‌ به‌رانبه‌ر به‌ نه‌یارێكی‌ نه‌دیتراو. ته‌نها هاوس������ۆزیی‌ 
فراوان������ی‌ گه‌لی‌ ئه‌مه‌ریكی‌ له‌گه‌ڵ‌ خۆیدا، زاڵ������ه‌ ـ له‌ رێگای‌ به‌یداخگه‌له‌ 
ئه‌س������تێره‌داره‌كان‌و نیازكردن‌و په‌رستنی‌ قوربانییان‌و قاره‌مانانی‌ پۆستمۆدێرنیزم 
ك������ه‌ له‌ پیاوانی‌ ئاگركوژێنه‌وه‌ و پۆلیس������دا خۆ ده‌نوێنێ‌. هاوس������ۆزیی‌ وه‌ك 
خواس������تی‌ نه‌ته‌وه‌یی‌ گه‌لێك كه‌ ده‌یه‌وێت به‌ ته‌نها بێت له‌گه‌ڵ‌ خودا و ئه‌وه‌ی‌ 
پێ‌ باشتره‌ كه‌ له‌ لایه‌ن خوداوه‌ سزا بدرێ‌ له‌ بری‌ سزادران له‌ لایه‌ن هێزێكی‌ 
خراپه‌كاره‌وه‌. چیی‌ تر رس������ته‌ی‌: »خودا پشتیوانی‌ ئه‌مه‌ریكا بێت«، بووه‌ته‌: 
دواجار، خودا سزایداین. ئه‌مه‌ سه‌رسوڕمانه‌، به‌ڵام له‌ بنه‌ڕه‌تدا ددانپێدانانه‌ بۆ 

ئه‌و خواسته‌ خوداییه‌ خرایه‌ روو كه‌ ئێمه‌ی‌ كرده‌ قوربانیی‌.

لێكدانه‌وه‌ موراڵییه‌كه‌ی‌ ویژدان ده‌ڵێت: له‌به‌ر ئه‌وه‌ی‌ كه‌ ئێمه‌ چاكه‌ین هه‌ر بۆیه‌ 
ئه‌وه‌ی‌ كه‌ س������زایداین ناشێ‌ چیی‌ تر بێت جگه‌ له‌ خراپه‌. به‌ڵام گه‌ر خراپه‌، 
ل������ه‌ روانگه‌ی‌ ئه‌وانه‌دا كه‌ خۆیان به‌ به‌رجه‌س������ته‌ی‌ چاكه‌ ده‌زانن، وێناكردنی‌ 
دژوار بێت، ئه‌و ده‌مه‌ ناشێ‌ جگه‌ له‌ خودا سزایدابن. له‌ بنه‌ڕه‌تیشدا بۆ ئه‌وه‌ی‌ 
له‌ پای‌ چی‌ س������زایان بدات گه‌ر له‌ پای‌ له‌ڕاده‌به‌ده‌رییه‌ك له‌ ئاكارپه‌سه‌ندیی‌‌و 
ل������ه‌ هێزدا نه‌بێت، واته‌ له‌ پای‌ ئه‌م له‌ڕاده‌به‌ده‌رییه‌ كه‌ دابه‌ش������نه‌بوونی‌ چاكه‌ 
و هێ������ز ده‌یگه‌یه‌نێت؟ وه‌بیرهێنانه‌وه‌ی‌ سیس������تمه‌كه‌یه‌ ب������ه‌وه‌ی‌ كه‌ له‌ چاكه‌ و 
به‌رجه‌س������ته‌كردنی‌ چاكه‌دا یه‌كجار زۆر رۆیشتوون. ئه‌مه‌ش پرسێكه‌ سه‌باره‌ت 
به‌ به‌رده‌وامبوون له‌ كاری‌ چاكه‌ به‌بێ‌ رارایی‌‌و دوودڵیی‌‌و، پاش������ان له‌وه‌دا كه‌ 
به‌ چه‌شنێكی‌ قووڵتر بوونی‌ خراپه‌ پشتگوێ‌ بخه‌ن، نه‌ زیانیان پێده‌گه‌یه‌نێ‌‌و 

نه‌ رێگرییان لێده‌كات.

برای‌ دوانه‌ی‌ هاوس������ۆزیی‌ )دوانه‌ به‌ ئه‌ن������دازه‌ی‌ دوانه‌یه‌تیی‌ دوو تاوه‌ره‌كه‌(، 
مه‌زنییه‌. ئێم������ه‌ بۆ خۆمان ده‌گرین‌و، هاوكات لایه‌ن������ی‌ به‌هێزتریش ئێمه‌ین. 
ئه‌و ش������ته‌ی‌ ك������ه‌ مافی‌ ئه‌وه‌مان پێ������ده‌دات به‌هێز بین ئه‌وه‌یه‌ ك������ه‌ ئێمه‌ لێره‌ 
ب������ه‌ دوا قوربانیین. ئه‌مه‌ ته‌واوی‌ به‌هانه‌ك������ه‌ و هه‌موو پاكێتییه‌ ئه‌قڵییه‌كه‌ی‌ 
قوربانییه‌ كه‌ تێیدا هه‌موو هه‌ستكردنێك به‌ گوناه نامێنێ‌‌و، بواریش ده‌دات به‌ 

به‌كارهێنانی‌ كاره‌سات به‌ واتایه‌ك له‌ واتاكان وه‌ك كارتی‌ دڵنیایی‌.

ئه‌مه‌ریكییه‌كان ئه‌م چه‌ش������نه‌ زامه‌یان كه‌م بوو ) چونكه‌ له‌ پیرڵ‌ هاربۆر، به‌ 
وشه‌گه‌لی‌ جه‌نگ په‌لاماردران نه‌ك به‌ وشه‌گه‌لی‌ ده‌ستدرێژیی‌ سه‌مبولیكیی‌(. 
شكس������تی‌ نموونه‌یی‌ میلله‌تێكه‌ كه‌ دواجار دڵی‌ پێكرا و، له‌و رووه‌ش������ه‌وه‌ كه‌ 
كوفرانه‌كه‌ی‌ دا، ئازاده‌ له‌وه‌ی‌ كه‌ هێزی‌ خۆی‌ به‌ ته‌واوی‌ هۆش������یارییه‌وه‌ به‌ 
كار بهێنێ‌. دۆخێكه‌ له‌ خه‌یاڵی‌ زانس������تییدا ب������ه‌رده‌وام خه‌ونی‌ پێوه‌ بینراوه‌: 
خه‌ون������ی‌ ئه‌وه‌ی‌ كه‌ هێزێكی‌ ته‌مومژاویی‌ له‌ناویان ده‌بات، تا ئه‌و ده‌مه‌ ته‌نها 
له‌ نێو هۆشیاری‌ ئه‌واندا )یاخود له‌ نێو چه‌ند ئه‌قڵ‌ وه‌ستانێكی‌ تردا( بوونی‌ 
هه‌ب������وو. ئه‌وه‌تا به‌ یاریده‌ی‌ تیرۆریزم ل������ه‌ رووی‌ ماته‌ریالییه‌وه‌ خۆ ده‌نوێنێ‌! 
ئه‌وه‌تا به‌ره‌ی‌ خراپه‌ به‌ سه‌ر نه‌ستی‌ ئه‌مه‌ریكادا زاڵده‌بێت‌و به‌ زه‌بروزه‌نگ ئه‌وه‌ 

جێبه‌جێ‌ ده‌كات كه‌ پێشان چیی‌ تر نه‌بوو جگه‌ له‌ خه‌یاڵپه‌روه‌ریی‌‌و بیرۆكه‌ی‌ 
خه‌ونێك!

هه‌موو شتێك له‌وه‌وه‌ سه‌رچاوه‌ ده‌گرێ‌ كه‌ ئه‌وی‌ تر، به‌ هه‌مان شێوه‌ی‌ خراپه‌، 
ناتوانرێ‌ وێنا بكرێت. هه‌موو ش������تێك له‌ ئه‌سته‌مێتیی‌ وێناكردنی‌ ئه‌وی‌ تر ـ 
چ دۆست‌و چ دوژمن ـ سه‌رچاوه‌ ده‌گرێت، له‌ ئه‌ویترگه‌راییه‌ ریشه‌ییه‌كه‌یه‌وه‌، 
له‌ بێگانه‌یه‌تییه‌كه‌یه‌وه‌ كه‌ لێكحاڵیب������وون له‌ گه‌ڵی‌ دژواره‌. ره‌تدانه‌وه‌یه‌كه‌ له‌ 
وێك هاتنه‌وه‌ی‌ ته‌واو له‌گ������ه‌ڵ‌ خۆ له‌ ده‌وری‌ به‌هاگه‌له‌ مۆراڵییه‌كان‌و هێزی‌ 
ته‌كنیكیی‌ بنج داده‌كوتێ‌. ئه‌مه‌یه‌ ئه‌و ئه‌مه‌ریكایه‌ی‌ كه‌ خۆی‌ به‌ ئه‌مه‌ریكا 
ده‌زانێ‌‌و كه‌ له‌ پێویستییدا بۆ ئه‌ویترگه‌رایی‌ چاوچنۆكانه‌ و له‌ چوارچێوه‌ی‌ 

دێوانه‌ترین چه‌شنه‌كانی‌ هاوسۆزییدا ته‌ماشای‌ خۆی‌ ده‌كات.

با لێك بگه‌ین: لێره‌دا ئه‌مه‌ریكا چی‌ تر نییه‌ جگه‌ له‌ نوێنه‌ یاخود فیگه‌ری‌ 
گشتیی‌ هه‌ر هێزێكی‌ كه‌م تین له‌ گرتنی‌ تاقه‌تی‌ تارمایی‌ نه‌یارێتیی‌. چۆن 
ده‌ش������ێ‌ ئه‌وی‌ دی‌ ئه‌گه‌ر گه‌وج یاخود ده‌روونشێواو یاخود نائاسایی‌ نه‌بێت، 
كه‌ خۆی‌ به‌ جیاواز بووێت، ته‌واو جیاواز، بێ‌ ئه‌وه‌ی‌ ته‌نانه‌ت خواستی‌ هاتنه‌ 

سه‌ر ئینجیلی‌ گشتیی‌ ئێمه‌ی‌ هه‌بێت؟

ئه‌مه‌ی������ه‌ مه‌زنیی‌ ئیمپراتۆریا ـ به‌و جۆره‌ی‌ كه‌ له‌ نوێنه‌ی‌ )گه‌لانی‌ ئاوێنه‌(
ی‌ بۆرخیس )7( دا هاتووه‌: گه‌له‌ شكستخواردووه‌كان به‌ره‌و ئه‌ودیو ئاوێنه‌كان 
دوورده‌خرێنه‌وه‌، مه‌حكوم ده‌كرێن به‌وه‌ی‌ وێنه‌ی‌ س������ه‌ركه‌وتووان بده‌نه‌وه‌. )به‌ڵام 
رۆژێك له‌ رۆژان ده‌س������ت ده‌ك������ه‌ن به‌ كه‌مكردنه‌وه‌ له‌ ب������اری‌ لێكچوونیان به‌ 
س������ه‌ركه‌وتووان به‌س������ه‌ریاندا ‌و، دواجار ئاوێن������ه‌كان تێكده‌ش������كێنن‌و ده‌كه‌ونه‌ 

په‌لاماردانی‌ ئیمپراتۆریا(.

 Philippe هه‌مان مه‌نفا له‌ودیو ئاوێنه‌ی‌ لێكچوونه‌وه‌یه‌ لای‌ فیلیپ مورای‌
Muray له‌ په‌یامه‌كه‌یدا بۆ: »موجاهیده‌ به‌ڕێزه‌كان« : »ئێمه‌ دروستمانكردن 
ئه‌ی‌ موجاهیدو تیرۆریس������ته‌كان، س������ه‌ره‌نجامیش ده‌بن������ه‌ به‌ندی‌ وێكچوون. 
رادیكاڵێتیتان ش������تێك بوو ئێمه‌ به‌ نهێنی‌ كردمان������ه‌ ناختانه‌وه‌. ده‌توانین ئه‌وه‌ 

بكه‌ین چونكه‌ ئێمه‌ گوێ‌ به‌ هیچ ناده‌ین ته‌نانه‌ت به‌ به‌هاكانی‌ خۆشمان. ئێوه‌ 
ناتوانن بمانكوژن، چونكه‌ ئێمه‌ پێش������تر مردوین. پێتانوایه‌ كه‌ به‌ره‌نگارییمان 
ده‌ك������ه‌ن، به‌ڵام بێ‌ ئ������ه‌وه‌ی‌ پێبزانن له‌ ئێمه‌ن‌و، له‌ راس������تیدا چیی‌ تر ئاوێزان 
ب������وون«. یاخود هه‌روه‌ها »ئێوه‌ كارێك������ی‌ چاكتان كرد، به‌ڵام له‌ خۆكوژیتان 
وه‌ك تایبه‌تمه‌ندیی������ه‌ك زیاترتان نه‌كرد.. به‌ هۆی‌ هه‌مان كرده‌تانه‌وه‌ چوونه‌ نێو 

ئه‌و گه‌مه‌ جیهانییه‌وه‌ كه‌ ده‌یكه‌ن«.

ئه‌م������ه‌ پێلێنانێكه‌ به‌ كرێتی������ی‌‌و ئابڕوبه‌ری������ی‌ رۆش������نبیرییه‌كه‌ماندا كه‌ له‌ 
سه‌ره‌مه‌رگدایه‌، به‌ڵام هاوكات پێلێنانێكیشه‌ به‌ شكستی‌ هه‌موو زه‌بروزه‌نگێكی‌ 
ركاب������ه‌ردا یاخود كه‌ خۆی‌ به‌ ركابه‌ر ده‌بینێ‌. ئای‌ له‌ یاخیبووه‌ به‌دبه‌خته‌كان، 
ئای‌ له‌ س������اویلكه‌ كه‌ساسه‌كان! »س������ه‌رده‌كه‌وین به‌ سه‌رتاندا چونكی‌ له‌ ئێوه‌ 
مردوترین!«، به‌ڵام مه‌به‌س������ت له‌ مه‌رگ خۆی‌ نییه‌. كاتێك كه‌ رۆشنبیریی‌ 
خۆرئاوایی‌ خامۆش������بوونی‌ یه‌ك له‌ دوای‌ یه‌كی‌ به‌هاكانی‌ به‌ خۆوه‌ ده‌بینێ‌، 
رووه‌و خراپت������ر ده‌چه‌رخێ‌. مه‌رگی‌ ئێمه‌ خامۆش������بوونه‌، نه‌مانه‌، گره‌وێكی‌ 
س������ه‌مبولیكیی‌ نییه‌ ـ به‌دبه‌ختییه‌كه‌شمان لێره‌دایه‌. كاتێك كه‌ تایبه‌تمه‌ندییه‌ك 
گره‌و له‌ سه‌ر مه‌رگی‌ خۆی‌ ده‌كات، له‌ چنگ ئه‌م ریشه‌كێشبوونه‌ له‌سه‌ره‌خۆیه‌ 
قورتار ده‌بێ‌‌و مه‌رگێكی‌ سروش������تیی‌ ده‌مرێت. گه‌مه‌یه‌كی‌ فراوانه‌ یان ئه‌وه‌تا 
مرۆ هه‌موو شتێك ده‌دۆڕێنێ‌ یاخود هه‌موو شتێك ده‌باته‌وه‌. تایبه‌تمه‌ندیی‌ به‌ 
هۆی‌ كوش������تنی‌ خۆیه‌وه‌ هاوكات ئه‌ویتریش ده‌كوژێ‌ ـ ده‌توانین بڵێین كرده‌وه‌ 
تیرۆریس������تییه‌كان خۆرئاوایان به‌ته‌واوی‌ »كوش������ت«. كه‌واته‌ ئه‌مه‌ مه‌رگه‌ 
به‌رانبه‌ر به‌ مه‌رگ، به‌ڵام به‌ هۆی‌ گره‌وی‌ سه‌مبولیكییه‌وه‌ ئاڵوگۆڕ كراوه‌.

مورای‌ ده‌ڵێت: »ئێم������ه‌ جیهانی‌ خۆمانمان ته‌واو راماڵی‌، ئیدی‌ له‌مه‌ زیاتر 
چیت������ان ده‌وێت؟«. به‌ڵام كتومت ل������ه‌ راماڵینی‌ ئه‌م جیهانه‌ زیاترمان نه‌كرد، 
هێش������تا پێویس������ت ده‌كات كه‌ توونا بكرێت. تووناكردنی‌ سه‌مبولیكیی‌. ئه‌مه‌ 
هه‌رگی������ز هه‌مان كار نییه‌. گه‌رچی‌ ئه‌وه‌ ئێم������ه‌ بووین كه‌ كاری‌ یه‌كه‌ممان 
ئه‌نجام������دا ـ به‌ڵام ئه‌وه‌ ته‌نها ئه‌وانی‌ ترن ك������ه‌ ده‌توانن كاری‌ دووه‌م جێبه‌جێ‌ 

بكه‌ن.

ته‌نانه‌ت له‌ كاتی‌ تۆڵه‌س������ه‌ندنه‌وه‌ و شه‌ڕیش������دا، ده‌توانین هه‌مان ته‌لارگه‌ل له‌ 
خه‌یاڵداندا ببینین ـ هه‌مان ئه‌س������ته‌مێتی‌ وێناكردنی‌ ئه‌وی‌ تر وه‌ك نه‌یارێكی‌ 
ته‌واو نه‌یار و، هه‌مان چاره‌سه‌ری‌ ئه‌فسووناویی‌ به‌ر بنه‌مای‌ ریشه‌كێشكردن‌و 

مه‌حفكردنی‌ بێ‌ هیچ رێكارێك.

كردنی‌ ئیسا��ل���م به‌ نوێنه‌ی‌ خراپه‌، له‌هه‌مانكاتدا شه‌ره‌فێكه‌ پێی‌ ده‌بڕرێت 
)هاوكات شه‌ره‌فێكیشه‌ به‌ خۆ ده‌بڕرێت(. به‌ڵام به‌و جۆره‌ ته‌ماشای‌ پرسه‌كه‌ 
ناكرێت: س������ه‌روه‌ختێك كه‌ ده‌گوترێ‌ ئیسلام خراپه‌كه‌یه‌، ده‌خوازرێ‌ له‌ودیو 
ئه‌م قس������ه‌یه‌وه‌ ئه‌وه‌ بگوترێ‌ كه‌ ته‌ندروستی‌ ئیسلام باش نییه‌ و نه‌خۆشه‌، 
چونك������ی‌ وه‌ك قوربانییه‌كی‌ س������ووكایه‌تیپێكراو ده‌گوزه‌رێنرێ‌‌و، له‌ جیاتی‌ 
ئه‌وه‌ی‌ به‌ ش������ادییه‌وه‌ بێته‌ نێو سیس������تمی‌ جیهانیی‌ نوێوه‌، كینه‌ی‌ خۆی‌ 
ده‌ش������ارێته‌وه‌. ئیسا��ل���م به‌ هۆی‌ نائومێدییه‌وه‌ كۆنه‌په‌رست‌و فێنده‌مێنتاڵه‌. 
ب������ه‌ڵام گه‌ر بووه‌ په‌لامارده‌ر ئه‌و ده‌مه‌ پێویس������ته‌ كه‌مده‌س������ت بكرێت. به‌ 
كورتی‌، ئیسا��ل���م نابێت له‌و دۆخه‌دا بێت كه‌ تێیدایه‌. ئه‌دی‌ خۆرئاوا، له‌م 

دۆخه‌دا كه‌ تێیدایه‌؟

هه‌مان ئه‌سته‌مێتی‌ ئه‌وه‌ی‌ كه‌ بۆ ساتێك وێنای‌ ئه‌وه‌ بكه‌ین ئه‌و »ده‌مارگیرانه‌« 
ده‌توان������ن به‌ »ئازادی‌« یه‌ك������ی‌ ته‌واوه‌وه‌ پابه‌ندبن بێ‌ ئ������ه‌وه‌ی‌ كوێر، یاخود 
نا هۆش������یار، یاخود فریوخ������واردو بن. چونكه‌ ئێمه‌ قۆرخ������كاری‌ مه‌زه‌نده‌ی‌ 
چاك������ه‌ و خراپه‌ین ـ ئه‌وه‌ش مانای‌ ئه‌مه‌ ده‌گه‌یه‌نێ‌: تاكه‌ بژارده‌ی‌ »ئازاد و 
به‌رپرسیارانه‌« ته‌نها و ته‌نها ده‌بێت له‌گه‌ڵ‌ یاسای‌ مۆراڵییماندا وێك بێته‌وه‌. 
كه‌ ب������ه‌ر بنه‌مای‌ ئه‌وه‌ دامه‌زراوه‌ هه‌موو به‌ره‌نگاریی‌‌و به‌رهه‌ڵس������تیكردنێكی‌ 
به‌هاگه‌له‌كانمان بۆ نابینایی‌ وی������ژدان، بگه‌ڕێنینه‌وه‌ )به‌ڵام ئه‌م نابیناییه‌ له‌ 
كوێوه‌ دێت؟(. پرسی‌ ئه‌وه‌ی‌ كه‌ مرۆڤی‌ »ئازاد و رۆشنگه‌ر« بێ‌ ئه‌ولا و لا 
چاكه‌ هه‌ڵببژێرێت، ئه‌مه‌ دادوه‌ریی‌ پێشاپێش������ی‌ گشتیی‌‌و ـ پاشان نامۆمانه‌، 
مادامه‌ك������ی‌ مرۆڤی‌ ناچار به‌م بژارده‌ »ئه‌قڵانیی‌«ه‌ چیی‌ تر له‌ بنه‌ڕه‌تدا له‌ 
بڕیاریدا ئازاد نییه‌ )ده‌روونشیكارییش دیسان بووه‌ته‌ تایبه‌تكار له‌ لێكدانه‌وه‌ی‌ 

ئه‌م چه‌شنانه‌ له‌ »به‌ربه‌ره‌كانێ‌«(.

لیش������تینبێرگ Lichtenberg، ده‌رباره‌ی‌ ئه‌م خاڵه‌، ش������تێكی‌ یه‌كجار نامۆ 
و یه‌كجار مه‌ترس������یدارمان پێ‌ ده‌ڵێت، ئه‌ویش ئه‌وه‌یه‌ كه‌ به‌كارهێنانی‌ چاكی‌ 
ئازادی������ی‌ له‌ به‌رخۆرییكردن تێیدا و ل������ه‌ زێده‌ڕۆییكردن له‌ به‌كارهێنانیدا خۆ 
ده‌نوێن������ێ. به‌ تاقه‌تگرتنی‌ ئه‌ركی‌ گرانی‌ مه‌رگی‌ تایبه‌ت‌و مه‌رگی‌ ئه‌وانی‌ 
تریش������ه‌وه‌. بێهوده‌یی‌ هاوه‌ڵناوی‌ »ترس������نۆكان« كه‌ به‌ س������ه‌ر تیرۆریستاندا 
چه‌س������پێنراوه‌، لێره‌وه‌ هاتووه‌. ترس������نۆكن له‌به‌ر ئه‌وه‌ی‌ خۆكوژییان هه‌ڵبژارد، 
ترس������نۆكن چونكی‌ بێتاوانانیان كرده‌ قوربانیی‌ )سه‌روه‌ختێك كه‌ به‌وه‌ تاوانبار 

ناكرێن كه‌ڵكیان له‌وه‌ وه‌رگرتووه‌ بۆ چوونه‌ به‌هه‌شت(.

له‌گه‌ڵ‌ ئه‌وه‌ش������دا پێویس������ته‌ هه‌وڵبده‌ین به‌ هۆی‌ رێزلێنانی‌ بێمه‌رج له‌ ژیانی‌ 
مرۆییه‌وه‌ له‌ فه‌رمانی‌ مۆراڵیی‌ تێبپه‌ڕێنین‌و وێنای‌ ئه‌وه‌ بكه‌ین كه‌ ده‌توانین 
له‌ ئه‌وی‌ تر و له‌ خوددا رێز له‌ شتێكی‌ تر و پتر له‌ ژیان بنێین )بوون هه‌موو 
شتێك نییه‌، به‌ڵكو كه‌مترین شته‌كانه‌(، چاره‌نووس، دۆز، فۆرمێك له‌ شانازیی‌ 
یاخود مه‌زنیی‌ یان قوربانییدان. گره‌وگه‌لێكی‌ سه‌مبولیكیی‌ هه‌ن زۆر له‌ بوون‌و 
ئازادیی‌ تێده‌په‌ڕێنن ـ كه‌ ئێمه‌ ناتوانین تاقه‌تی‌ له‌ ده‌ستدانیان بگرین چونكی‌ 
كردوماننه‌ته‌ دوو به‌های‌ پێ‌ هه‌ڵخوێن‌و بتپه‌رستی‌ سیستمێكی‌ هیومانیستیی‌ 
گشتیی‌. ئیدی‌ به‌م جۆره‌ ناتوانین وێنای‌ كرده‌یه‌كی‌ تیرۆریستیی‌ بكه‌ین كه‌ 
له‌ دۆخێك له‌ س������ه‌ربه‌خۆیی‌ خودیی‌‌و »ئازادیی‌ ویژدانیی‌« ته‌واودا ئه‌نجام 
بدرێت. له‌ راستیش������دا په‌نابردن به‌ ده‌س������ته‌واژه‌كانی‌ ئه‌ركی‌ سه‌مبولیكیی‌ له‌ 
هه‌ندێ������ك كاتدا یه‌كجار په‌نهان‌و نهێنیی������ه ـ‌ رۆماند ئه‌وهایه‌، ئه‌و پیاوه‌ جووت 
ژیانه‌ی‌ كه‌ سه‌رجه‌م خێزانه‌كه‌ی‌ خۆی‌ ده‌كوژێ‌، نه‌ك له‌ ترسی‌ ئه‌وه‌ی‌ نه‌بادا 
ده‌سته‌كه‌ی‌ ئاشكرا بێت، به‌ڵكو له‌ ترسی‌ ئه‌وه‌ی‌ نه‌بادا خێزانه‌كه‌ی‌ دووچاری‌ 
ناهومێدیی‌ قووڵ‌ بكات ئه‌گه‌ر به‌ درۆكه‌ی‌ بزانێت. چونكه‌ خۆكوشتنی‌ ئه‌و 
تاوانه‌كه‌ی‌ نه‌ده‌سڕییه‌وه‌، به‌ڵكو به‌وه‌ له‌ ده‌ست شه‌رمه‌زاریی‌ رزگاری‌ ده‌بوو كه‌ 
ده‌یخس������ته‌ ئۆباڵی‌ ئه‌وانی‌ تر. كامه‌یه‌ ئازایه‌تی‌‌و، كامه‌تا ترسنۆكیی‌؟ پرسی‌ 
ئازادیی‌، پرس������ی‌ ئازادیی‌ ئه‌و و پرسی‌ ئازادیی‌ ئه‌وانیتر، چیی‌ تر به‌ هۆی‌ 
ده‌س������ته‌واژه‌كانی‌ ویژدانی‌ مۆراڵیی‌ به‌ر ب������اس ناخرێ‌، لایه‌ق به‌ ئازادییه‌كی‌ 
باڵاتریش������ه‌ كه‌ بتوانێ‌ وامان لێ‌ بكات تا به‌رخۆرییكردن تێیدا و ته‌نانه‌ت تا 

به‌قوربانییكردنیشی‌ ببینه‌ خاوه‌نی‌. عومه‌ر خه‌یام ده‌ڵێت: »داخۆ كۆیله‌كردنی‌ 
تاكه‌ بوونه‌وه‌رێك باش������تر نییه‌، وه‌ك له‌ ئازادكردن������ی‌ گه‌ردنی‌ هه‌زار به‌نده‌ له‌ 

كۆیلایه‌تیی‌؟«.

ئه‌گه‌ر به‌م جۆره‌ ته‌ماشای‌ پرسه‌كه‌ بكرێت ئه‌وا ئه‌مه‌ مانای‌ ئه‌وه‌ ده‌گه‌یه‌نێ‌ 
كه‌ خه‌ریك������ه‌ به‌راوه‌ژوبوونێكی‌ دیاله‌كتیكی‌ باڵاده‌س������تیی‌ به‌ خۆوه‌ ده‌بینین، 
به‌راوه‌ژوبوونێكی‌ نامۆی‌ په‌یوه‌ندی‌ س������ه‌ردار له‌گه‌ڵ‌ به‌نده‌. سه‌ردار له‌ كۆندا 
ئه‌و كه‌س������ه‌ بوو كه‌ له‌ به‌رده‌م مه‌ترس������یی‌ مه‌رگدا ب������وو و ده‌یتوانی‌ گره‌وی‌ 
له‌ س������ه‌ر بكات. به‌نده‌ش ئه‌و كه‌س������ه‌ بوو كه‌، له‌ كاتێكدا كه‌ له‌ مه‌رگ‌و له‌ 
چاره‌ن������ووس بێبه‌ش كرابوو، ته‌رخانی‌ مانه‌وه‌ و كاركردن كرابوو. له‌ رۆژگاری‌ 
ئه‌مڕۆدا پرس������ه‌كه‌ چۆن‌و به‌ چ جۆرێكه‌؟ ئێمه‌، ئێمه‌ی‌ به‌هێزان كه‌ له‌ ئێستا 
به‌ دواوه‌ له‌ مه‌رگ له‌ په‌سێوداین‌و له‌ هه‌موو لایه‌كه‌وه‌ له‌ سه‌ر ئاستێكی‌ بڵند 
‌و به‌ چاكیی‌ پارێزراوین، كتوم������ت دۆخی‌ به‌نده‌مان گرتووه‌، له‌ كاتێكدا ئه‌و 
كه‌س������انه‌ی‌ كه‌ ره‌فتار به‌ مه‌رگی‌ خۆیان������ه‌وه‌ ده‌كه‌ن وه‌ك ئێمه‌ نین كه‌ مانه‌وه‌ 
تاكه‌ گره‌وی������ان بێت ـ به‌ڵكو له‌ رۆژگاری‌ ئه‌م������ڕۆدا ئه‌وانه‌ن كه‌ له‌ لایه‌نی‌ 

سه‌مبولیكییه‌وه‌ دۆخی‌ سه‌رداریان گرتووه‌.

لێ������ره‌دا به‌رته‌كێكی‌ تری‌ راس������ته‌قینه‌ هه‌ی������ه‌، كه‌ ئه‌م جاره‌ ب������ه‌ ناوه‌ڕۆكی‌ 
س������ه‌مبولیكیی‌ كرده‌ی‌ تیرۆریس������تییه‌وه‌ به‌نده‌ نه‌ك ب������ه‌ پاڵنه‌ره‌كانه‌وه‌. ئایا 
مه‌به‌س������ت له‌ ده‌س������تدرێژیی‌ 11ی‌ س������ێپته‌مبه‌ر، له‌ دۆخی‌ ئه‌م به‌ره‌نگارییه‌ 
توندو تیژه‌ی‌ لۆجیكی‌ جیهانگیریی‌ سه‌ركه‌وتوودا، كرده‌یه‌كی‌ سه‌مبولیكییه‌ 
ب������ه‌ واتا به‌هێزه‌كه‌ )وات������ه‌ ئه‌وه‌ی‌ كه‌ به‌راوه‌ژووكردن‌و وه‌رس������وڕاندنی‌ به‌هاكان 
 Caroline Heinrich ده‌خوازێ‌(؟ بۆ نموونه‌ له‌ دی������دی‌ كارۆلین هینریش
دا تیرۆریس������تان به‌ هۆی‌ هێرش������یان به‌ ناوی‌ سیستمی‌ به‌هاگه‌ل‌و واقیعێكی‌ 
باڵاوه‌ بۆ س������ه‌ر لۆجیكی‌ هاولێكچوویی‌‌و بێده‌ربه‌س������تیی‌، چی‌ تریان نه‌كرد 
ته‌نها زیندووكردنه‌وه‌ی‌ لۆجیكی‌ شوناس������ێكی‌ نوێ‌ نه‌بێت، له‌ دژی‌ لۆجیكی‌ 
بێده‌ربه‌س������تیی‌ ـ به‌و جۆره‌ی‌ كه‌ ناوبراو ده‌ڵێت ـ »تیرۆریستان كاریان بۆ ئه‌وه‌ 
كرد واتا به‌ شتێك بده‌ن كه‌ چیی‌ تر هیچ واتایه‌كی‌ نییه‌«. له‌و سۆنگه‌یه‌شه‌وه‌ 

كه‌ واقیع ل������ه‌ روانگه‌ی‌ ئێمه‌دا ئه‌وه‌یه‌ كه‌ هه‌یه‌، وات������ه‌ وه‌همێكی‌ ژێده‌رییه‌، 
تیرۆریس������تان چی‌ تری‌ زیاتریان نه‌كرد ته‌نها ئه‌وه‌ نه‌بێت كه‌ گره‌وێكی‌ تر و 

به‌هاگه‌لێكی‌ نوێی‌ له‌ قووڵایی‌ سه‌ده‌كانه‌وه‌ هاتوو له‌ شوێنی‌ دابنێن.

هه‌ر ئه‌م ره‌خنه‌یه‌ش������ه‌ كه‌ فیلیپ مورای‌ ره‌خنه‌یان Ph. Muray لێده‌گرێت‌و 
ده‌ڵێت ئێمه‌ هه‌م������وو به‌هاكانی‌ خۆمانمان له‌ناوبردب������و، ته‌نانه‌ت ئه‌وه‌ مانای‌ 
هه‌موو مێژوومانه‌، ئێوه‌ش به‌هاگه‌لی‌ وه‌همی‌‌و شوناس������ی‌ وه‌همی‌‌و پاكێتیی‌ 
خۆتانمان بۆ دێنن، كه‌ به‌ هۆیانه‌وه‌ به‌رهه‌ڵس������تیی‌ جیهانێكی‌ لێكهه‌ڵوه‌ش������او 
ده‌كه‌ن. تیرۆریستان، ژێده‌ره‌ »هاولێكچووه‌كان« )له‌ نموونه‌ی‌: دوو تاوه‌ره‌كه‌، 
بازاڕ، رۆشنبیریی‌ هه‌مه‌گیری‌ خۆرئاوا( به‌ ژێده‌رگه‌لی‌ راسته‌قینه‌ تێده‌گه‌ن. 
)دیس������ان له‌ روانگه‌ی‌ كارۆلین هینریش������ه‌وه‌( ل������ه‌ دژی‌ نامرۆیی‌ ته‌واوی‌ 
ئاڵوگۆڕیش، میتافیزیكای‌ راستیی‌ سه‌ر ڕێگا ده‌خه‌نه‌وه‌. له‌ كاتێكدا ئه‌وه‌ی‌ 
ك������ه‌ گرنگه‌ به‌ره‌نگاربوونی‌ هاولێكچوویی‌ نییه‌ به‌ڵكو به‌ره‌نگاربوونی‌ خودی‌ 
راستیی‌ خۆیه‌تی‌. هه‌رگیز هیچ سودێك له‌ په‌لاماردانی‌ گریمانكراودا نییه‌، 

گه‌ر له‌ پێناو هه‌مدیس دۆزینه‌وه‌ی‌ واقیعدا بێت.

به‌تایبه‌تی‌ چونكه‌، له‌ دیدی‌ كارۆلین هینریش������دا، خودی‌ تیرۆریستان خۆیان 
له‌ دۆخی‌ هاولێكچووییه‌كی‌ ته‌واودان: كرده‌ی‌ تیرۆریستیی‌ له‌ نموونه‌گه‌له‌وه‌ 
له‌ دایك ده‌بێت. ته‌نانه‌ت نموونه‌یه‌كی‌ نایابی‌ پێش له‌پێش������تریی‌ نموونه‌كانه‌ له‌ 
واقیع )به‌ڕێوه‌به‌رانی‌ هۆڵیود له‌ لایه‌ن ستراتیجگه‌رایانی‌ نه‌یارانی‌ تیرۆریزمه‌وه‌ 
وه‌ك راوێ������ژكار به‌ كێش كرابوون(. له‌ لایه‌كی‌ ت������ره‌وه‌ كاری‌ ئه‌وان له‌ هه‌موو 
رووه‌كانییه‌وه‌ به‌ گوێره‌ی‌ ئامرازه‌ ته‌كنه‌لۆجییه‌كانی‌ سیستم ده‌سازێ‌. ئیدی‌ ئه‌و 
كات������ه‌ یاری‌ ئه‌و گه‌مه‌یه‌ی‌ كه‌ ده‌یكات چۆن ده‌توانێ‌ لافی‌ به‌راوه‌ژووكردنی‌ 

ئامانجه‌كانی‌ لێبدات؟

به‌رته‌كه‌ك������ه‌ به‌هێزه‌، به‌ڵام له‌ لایه‌نی‌ ڕاده‌داریی������ه‌وه‌ له‌ نێو گوتاری‌ ئاینیی‌‌و 
فێنده‌مێنتاڵیی‌ تیرۆریستاندا سنوورداره‌ كه‌ ده‌ڵێن گوایه‌ به‌ هۆیه‌وه‌ به‌ كرده‌وه‌ 
و ب������ه‌ ناوی‌ راس������تییه‌كی‌ باڵاوه‌ ناڕه‌زایی‌ به‌رامبه‌ر به‌ سیس������تمی‌ جیهانیی‌ 

ده‌رده‌ب������ڕن. به‌ڵام نه‌ك ل������ه‌ نێو گوت������اردا به‌ڵكو له‌ نێو هه‌م������ان كاردا ئه‌وه‌ 
»سه‌رهه‌ڵدانه‌ هه‌ره‌ كه‌مه‌كه‌ی‌ شیاوێتیی‌ به‌راوه‌ژوبوونه‌« كه‌ ئه‌م كاره‌ ده‌كاته‌ 
كارێكی‌ س������ه‌مبولیكیی‌. تیرۆریس������تان، به‌ یاریده‌ی‌ كرده‌یه‌ك كه‌، له‌ هه‌مان 
چركه‌ساتدا، نه‌ خاوه‌نی‌ مانا و نه‌ ژێده‌رێكی‌ راسته‌قینه‌یه‌ له‌ جیهانێكی‌ تردا، 
ته‌واوی‌ سیس������تمی‌ واقیعێك تیرۆر ده‌كه‌ن. مه‌به‌س������ته‌كه‌، به‌وپه‌ڕی‌ ساده‌یی‌، 
له‌ناوبردنی‌ خودی‌ سیس������تمه‌ خه‌مسارد و بێده‌ربه‌س������ته‌كه‌ خۆیه‌تی‌ به‌ هۆی‌ 
به‌هاگه‌ل������ه‌ تایبه‌ت ب������ه‌ خۆیه‌كانییه‌وه‌ ـ به‌ گوێ������ره‌ی‌ چه‌كگه‌له‌ تایبه‌ت به‌ 
خۆیه‌كانی‌. ئه‌و بنه‌ماییترین ش������ته‌ی‌ كه‌ ئه‌وان ده‌س������تی‌ به‌ سه‌ردا ده‌گرن له‌ 
چه‌كگه‌له‌ ته‌كنه‌لۆجییه‌كانی‌ زیاتره‌، ئه‌و شته‌ش كه‌ ئه‌وان ده‌یكه‌نه‌ چه‌كێكی‌ 
كاریگه‌ر و یه‌كلاییكه‌ره‌وه‌، نا ـ مانا و ئه‌و بێده‌ره‌س������تییه‌یه‌ كه‌ له‌ ناوجه‌رگه‌ی‌ 

سیستمه‌كه‌دان.

ستراتیجی‌ بادانه‌وه‌ ‌و به‌راوه‌ژوبوونی‌ هێزه‌، نه‌ك به‌ ناوی‌ پێكدادانێكی‌ مۆراڵیی‌ 
یا ئاینیی‌‌و »پێكدادانی‌ شارس������تانیی‌«ه‌كه‌وه‌، به‌ڵكو به‌ ناوی‌ ناپه‌سه‌ندێتیی‌ 

ته‌واو ‌و ساده‌ی‌ ئه‌م هێزه‌ جیهانییه‌وه‌.

به‌ڵام پێویس������ت به‌وه‌ نییه‌ كه‌ مرۆڤ ئیسا��ل���میی‌ یان خوازیاری‌ راستییه‌كی‌ 
باڵا بێت تا ئه‌م سیس������تمه‌ جیهانییه‌ به‌ ناپه‌س������ه‌ند ببینێ‌. چ ئه‌م ره‌تدانه‌وه‌ 
فێنده‌مێنتاڵیی������ه‌ش ئیسا��ل���مگه‌رایانه‌ بێت ی������ان نا ئێمه‌ تێیدا به‌ش������دارین‌و 
نیش������انه‌گه‌لێكی‌ زۆری‌ ش������پرزه‌یی‌‌و ره‌نجاویی‌‌و، له‌رزۆكیی‌ له‌ ناوجه‌رگه‌ی‌ 
ئ������ه‌م هێزه‌ خۆیدا هه‌ن. ئه‌مه‌یه‌ »راس������تیی‌« كرداری‌ تیرۆریس������تیی‌‌و هیچ 
راستییه‌كی‌ دیكه‌ له‌گۆڕێدا نییه‌، به‌تایبه‌تی‌ راستییه‌كی‌ فێنده‌مێنتاڵ بوونی‌ 
نییه‌ كه‌ كرداری‌ تیرۆریس������تیی‌ بۆ بگه‌ڕێنینه‌وه‌ تا له‌ هه‌موو تایبه‌تمه‌ندییه‌ك 

دابماڵرێت.

ئه‌و شته‌ی‌ كه‌ تیرۆریزم ده‌یبزوێنێ‌، شتێكه‌ كه‌ له‌ نێو سیستمی‌ جیاوازیگه‌ل‌و 
ئاڵوگۆڕگه‌لی‌ گشتگیردا وتووێژی‌ ده‌رباره‌ ناكرێت. جیاوازی‌‌و بێده‌ربه‌ستیی‌ 
كتومت له‌ نێوان خۆیاندا دانوستان ده‌كه‌ن. ئه‌و شته‌ی‌ كه‌ رووداوه‌كه‌ پێكدێنێ‌ 

ئه‌وه‌ی������ه‌ كه‌ بێ‌ هاوتایه‌. له‌ نێو هیچ راس������تییه‌كی‌ پایه‌ بڵندیش������دا كرداری‌ 
تیرۆریستیی‌ هاوشێوه‌ی‌ نییه‌.

سه‌روه‌ختێك كه‌ كارۆلین هینریش له‌ رێگای‌ نیگاری‌ سه‌ر دیواره‌وه‌ به‌رهه‌ڵستیی‌ 
ده‌كات به‌و پێیه‌ی‌ كه‌ تاكه‌ كرداری‌ سه‌مبولیكیی‌ توند و تۆڵه‌ له‌و رووه‌وه‌ كه‌ 
هیچ ناگه‌یه‌نێ‌‌و س������ه‌مبوله‌ خاڵییه‌كان به‌كاردێنێ‌ تا به‌ره‌و بێهوده‌یی‌ به‌رێت، 
بڕوای‌ نییه‌ كه‌ ش������تێكی‌ تازه‌ بڵێت: دروس������ت نیگاری‌ سه‌ر دیوار كرده‌یه‌كی‌ 
تیرۆریس������تییه‌ )له‌گه‌ڵ‌ نیویۆرك ئه‌میش هه‌ر دیسان، به‌وپێیه‌ی‌ كه‌ په‌سێوی‌ 
سه‌ره‌كییه‌(، نه‌ك به‌ هۆی‌ داخوازییه‌ تایبه‌ته‌كه‌یه‌وه‌ به‌ شوناس ـ »من فڵانم، 
من هه‌م‌و، له‌ نیویۆرك ده‌ژیم« ـ به‌ڵكو له‌ رێگای‌ ئه‌و له‌ناوبردنه‌وه‌ كه‌ نووسین‌و 
بیناسازیی‌ شاره‌كه‌ له‌ناوده‌بات، له‌ رێگای‌ وێرانكردنی‌ توندی‌ خودی‌ نیشانه‌ 
خۆیه‌وه‌ )ش������ه‌مه‌نده‌فه‌ره‌ نیگار له‌ سه‌ر كێشراوه‌كانی‌ میترۆ كتومت خۆیان به‌ 
ناوجه‌رگ������ه‌ی‌ نیویۆركدا ده‌كه‌ن وه‌ك چۆن تیرۆریس������تان فڕۆكه‌ی‌ بۆینگیان 

ئاراسته‌ی‌ دوو تاوه‌ره‌كه‌ كرد(.

پرسه‌كه‌ پرسی‌ واقیعه‌. له‌ روانگه‌ی‌ ژیژه‌ك Zizek دا خه‌یاڵپه‌روه‌ریی‌ سه‌ده‌ی‌ 
بیس������ت‌و خه‌یاڵپه‌روه‌ریی‌ سه‌ده‌ی‌ بیس������ت‌و یه‌ك، خه‌یاڵپه‌روه‌ریی‌ ئه‌و دنیایی‌ 
واقیعه‌، خه‌یاڵپه‌روه‌ریی‌ تامه‌زرۆی‌ ئه‌م ش������ته‌ بزرب������ووه‌ یان رووه‌و بزربوونه‌یه‌. 
تیرۆریس������تانیش له‌ بنه‌ڕه‌تدا هیچی‌ ت������ر ناكه‌ن ته‌نها به‌ ده‌نگه‌وه‌ چوونی‌ ئه‌م 

داخوازییه‌ كاریگه‌ره‌ی‌ واقیع نه‌بێت.

هه‌روه‌ها له‌ روانگه‌ی‌ فیلیپ مورای‌ دا، تیرۆریزمی‌ موجاهیدان چی‌ تر نییه‌ 
جگه‌ له‌ له‌رزی‌ واقیعێكی‌ گیان كه‌نش������ت ـ دواجار شوێنه‌واری‌ مێژوویه‌كی‌ 
دراماتیكییه‌، كتومت روو له‌ خامۆش������ییه‌ چونك������ه‌ له‌ ئاویلكه‌داندایه‌. به‌ڵام 
خودی‌ ئه‌م وه‌بیرهێنانه‌وه‌یه‌ی‌ سیس������تم كه‌ واقیع‌و مێژوو پێیهه‌ڵده‌س������تن، جێی‌ 
به‌زه‌یی������ه‌، چونكه‌ له‌گه‌ڵ‌ قۆناغێكی‌ له‌وه‌وبه‌رت������ردا وێك دێته‌وه‌ نه‌ك له‌گه‌ڵ‌ 
قۆناغێكی‌ هه‌نووكه‌یی‌ ته‌واوی‌ واقیعێكدا كه‌ ئه‌ویش واقیعی‌ جیهانگیرییه‌. 
له‌م قۆناغه‌دا ناشێ‌ به‌ هیچ نه‌رێنییه‌ك، له‌ هه‌ر چه‌شنێك بێت، وه‌ڵامبدرێته‌وه‌. 

هاوكات ناشێ‌ ئه‌م هێرشه‌ »فێنده‌مێنتاڵه‌ی‌« سیستمی‌ جیهانیی‌ به‌ هیچی‌ 
تر وه‌ڵامبدرێته‌وه‌ ته‌نها به‌ س������ه‌رهه‌ڵدانی‌ تایبه‌تمه‌ندییه‌ك نه‌بێت كه‌ له‌ لایه‌نی‌ 

خۆیه‌وه‌ هیچ په‌یوه‌ندییه‌كی‌ له‌گه‌ڵ‌ واقیعدا نییه‌.

نوێترین‌و سه‌یر و نامۆترین گێڕانه‌وه‌ی‌ 11ی‌ سێپته‌مبه‌ر ئه‌و گێڕانه‌وه‌یانه‌ كه‌ 
هه‌موو شتێكی‌ رووداوه‌كه‌ به‌ كاری‌ پیلانگێڕییه‌كی‌ تیرۆریستیی‌ ناوخۆیی‌ له‌ 
قه‌ڵه‌م ده‌دا )ده‌زگای‌ هه‌واڵگریی‌ ناوه‌ندیی‌ ئه‌مه‌ریكی‌، راستڕه‌وی‌ په‌ڕگیری‌ 
فێنده‌مێنتاڵ‌،.. هتد(. تێزه‌یه‌كه‌ له‌گه‌ڵ‌ گومانبردن به‌ هێرش������ی‌ ئاس������مانیی‌ 
بۆ س������ه‌ر پینتاگۆن‌و، به‌ربڵاوتریش به‌ ده‌س������تدرێژیی‌ بۆ س������ه‌ر دوو تاوه‌ره‌كه‌ 

ده‌ستیپێكرد )تیێری‌ میسان: درۆ سامناكه‌كه‌( )9(.

ئه‌ی‌ ئه‌گه‌ر هه‌موو شتێك ساخته‌ بوو؟ ئه‌ی‌ ئه‌گه‌ر هه‌موو شتێك هه‌ڵبه‌ستراو 
بوو؟ تێزه‌یه‌كه‌ هێند ناواقیعییه‌ شایانی‌ ئه‌وه‌یه‌، وه‌ك هه‌ر رووداوێكی‌ هه‌ڵاوێرد 
كه‌ ش������ایانی‌ گومانلێبوونه‌، به‌هه‌ند وه‌ربگیرێت. به‌م جۆره‌ هه‌میشه‌ خواستی‌ 
رووداوێك������ی‌ رادیكاڵ‌‌و هاوكات فریودانێكی‌ ته‌واو له‌ نێوماندا هه‌یه‌. جادوی‌ 
پیلانگێڕیی������ه‌ك كه‌ تا ڕاده‌یه‌ك زۆربه‌ی‌ كات له‌م فۆرمه‌دا جه‌ختی‌ له‌ س������ه‌ر 
ده‌كرێت: چیی‌ تر ئاماری‌ به‌ره‌نگارییه‌ كوش������نده‌كان، تیرۆره‌كان، رووداوه‌كانی‌ 
ئۆتۆمۆبێ������ل ناكه‌ین كه‌ گروپ‌و ده‌زگا هه‌واڵگریی������ه‌ نهێنییه‌ هه‌مه‌جۆره‌كان 

هه‌ڵیانده‌به‌ستن.

 ئه‌و به‌ش������ه‌ی‌ كه‌ له‌م تێزه‌یه‌دا له‌ودیو راستیی‌ واقیع ده‌مێنێته‌وه‌، ئه‌و راستیی‌ 
واقیعه‌ی‌ كه‌ ره‌نگه‌ هه‌رگیز هیچ ش������تێكی‌ له‌باره‌وه‌ نه‌زانین، دیس������ان ئه‌وه‌یه‌ 
كه‌ ئه‌وه‌ هێزی‌ باڵاده‌س������ته‌ كه‌ هانده‌ری‌ هه‌موو شتێكه‌، له‌ نێو ئه‌و شتانه‌شدا 
ش������وێنه‌واری‌ وێرانكاری‌‌و توندوتیژیی‌ كه‌ له‌ ت������ه‌رزی‌ فریودانن. خراپتریش 
ئه‌وه‌ی������ه‌ كه‌ ئێمه‌ بكه‌ریانین. به‌ دڵنیاییه‌وه‌ به‌ها دیموكراس������ییه‌كانمان خاوه‌نی‌ 
هیچ جۆره‌ ش������انازییه‌ك نین، به‌ڵام هێش������تا ئه‌مه‌ په‌س������ه‌ندتره‌ له‌ددانپێدانان 
به‌وه‌دا كه‌ موجاهیدگه‌لێكی‌ ته‌مومژاوی‌ توانای‌ ئه‌وه‌یان هه‌یه‌ به‌م چه‌ش������نه‌ 
شكستمان پێ‌ بهێنن. له‌مه‌وبه‌ر و پێشتر سه‌باره‌ت به‌ كه‌وتنه‌ خواره‌وه‌ی‌ فڕۆكه‌ 

بۆینگه‌كه‌ی‌ لۆكه‌رب������ی‌‌و بۆ ماوه‌یه‌كی‌ دوور و درێژ گریمانی‌ كه‌موكووڕیی‌ 
ته‌كنیكیمان وه‌ك له‌ گریمانه‌ی‌ كرده‌یه‌كی‌ تیرۆریس������تیی‌ لا په‌س������ه‌ندتر بوو. 
ته‌نانه‌ت گه‌ر ددانپێدانان به‌ كه‌مته‌رخه‌میی‌ خودیی‌ مه‌ترسیدارتر بێت، به‌ڵام 
هێش������تا له‌ ددانپێدانان به‌ هێزی‌ ئه‌وی‌ دی‌ په‌سه‌ندتره‌ )هه‌ر ئه‌مه‌شه‌ كه‌ رێ‌ 

له‌ سوكایه‌تی‌ پارانۆیایی‌ به‌ به‌ره‌ی‌ خراپه‌ ناگرێت(.

گه‌ر ده‌ركه‌وت كه‌ ئه‌م چه‌شنه‌ چاوبه‌سته‌ شیاوه‌ و رێیتێده‌چێ‌، گه‌ر رووداوه‌كه‌ 
به‌ ته‌واوی‌ ته‌گبیركراو و نه‌خش������ه‌ بۆ كێش������راو بێت، هه‌ڵبه‌ت هیچ واتایه‌كی‌ 
س������ه‌مبولیكیی‌ له‌ خۆ ناگرێت )گ������ه‌ر دوو تاوه‌ره‌كه‌ له‌ ناوه‌وه‌ بته‌قێنرانایه‌وه ـ‌ 
ب������ه‌ر بنه‌مای‌ ئه‌وه‌ی‌ كه‌ كه‌وتنه‌ خواره‌وه‌ی‌ فڕۆكه‌ك������ه‌ به‌س نییه‌ بۆ ئه‌وه‌ی‌ 
دایانبڕوخێنێ‌ ـ ئ������ه‌و ده‌مه‌ دژواره‌ كه‌ بگوترێ خۆیانیان له‌ناوبرد!( چیی‌ تر 
ته‌نها مه‌به‌س������ت له‌ پیلانگێڕییه‌كی‌ سیاس������ییه‌، به‌ڵام وێڕای‌ ئه‌وه‌.. ته‌نانه‌ت 
گه‌ر ئه‌مه‌ هه‌مووی‌ كاری‌ گروپێك له‌ په‌ڕگیران یان س������ه‌ربازان بێت، له‌گه‌ڵ‌ 
ئه‌وه‌دا نیشانه‌یه‌ك )وه‌ك له‌ ده‌ستدرێژییه‌كه‌ی‌ ئۆكلاهوما سیتی‌ دا( ده‌بێ‌ بۆ 
زه‌بروزه‌نگێكی‌ ناوخۆیی‌ خۆ وێرانكه‌ر، ئاماده‌یی‌ ته‌مومژاویی‌ كۆمه‌ڵگایه‌ك 
ده‌بێت كه‌ كار بۆ له‌ناوچوونی‌ خۆی‌ ده‌كات ـ ناكۆكیگه‌ل له‌ لوتكه‌دا ده‌رده‌خا، 
له‌ نێوان ده‌زگای‌ هه‌واڵگریی‌ ناوه‌ندیی‌ ‌CIAو پۆلیسی‌ لێكۆڵینه‌وه‌ FBI كه‌ 
سه‌روه‌ختێك یه‌كترییان له‌ زانیاریگه‌ل بێبه‌شكرد ده‌رفه‌تێكی‌ له‌ڕاده‌به‌ده‌ریان بۆ 

سه‌ركه‌وتن به‌ تیرۆریستان به‌خشی‌.

رۆژی‌ 11ی‌ سێپته‌مبه‌ر به‌ توندیی‌ پرسی‌ واقیعی‌ خسته‌ ڕوو كه‌ گریمانه‌ی‌ 
خوڵقێنراوی‌ نێو پیلانگێڕییه‌كه‌ ئاكامه‌ لاوه‌كییه‌ خه‌یاڵییه‌كه‌ی‌ پێكدێنێ‌. ره‌نگه‌ 
ئه‌و ده‌مارگیرییه‌ش لێره‌وه‌ سه‌رچاوه‌ی‌ گرتبێت كه‌ له‌گه‌ڵی‌ له‌ هه‌موو شوێنێكه‌وه‌ 
ئه‌م تێزه‌یه‌ ره‌تدرایه‌وه‌. داخۆ له‌به‌ر ئه‌وه‌ی‌ كه‌ ده‌ش������ێ‌ دوژمن به‌ ئه‌مه‌ریكا له‌ 
قه‌ڵه‌م بدرێ‌‌و نكوڵی‌ له‌ تۆمه‌تباربوونی‌ تیرۆریس������تان بكات بۆیه‌ ره‌تدرایه‌وه‌؟ 
)ب������ه‌ڵام نكوڵیكردن له‌ تۆمه‌تباربوونی‌ ئه‌وان واته‌ داماڵینی‌ به‌رپرس������یارێتی‌ 
رووداوه‌كه‌ له‌ ئه‌وان، ئه‌مه‌ش ده‌چێته‌ پاڵ‌ ئه‌و روانگه‌ سووككه‌رانه‌یه‌وه‌ كه‌ ده‌ڵێ 
هه‌رگیز ئیسلامییه‌كان توانای‌ ئه‌م جۆره‌ به‌جێهێنانه‌یان نه‌بوو(. نه‌خێر، راستتر 

بدوێی������ن دیمه‌نی‌ »نكوڵیكاری‌« ئه‌و تێزه‌یه‌یه‌ كه‌ راڤه‌ی‌ توندیی‌ كاردانه‌وه‌كه‌ 
ده‌كات. نكوڵیكردن له‌ واقیع خۆی‌ له‌ خۆیدا تیرۆریس������تانه‌یه‌. هه‌موو شتێك 
باش������تره‌ له‌ به‌رهه‌ڵستیكردنی‌ وه‌ك خۆی‌. ئه‌و شته‌ی‌ كه‌ پێویسته‌ پارێزگاریی‌ 
لێبكرێت پێش هه‌ر شتێك پره‌نس������یپی‌ واقیعه‌. چونكه‌ نكوڵیكاریی‌ دوژمنی‌ 
گش������تیی‌ ژماره‌ یه‌كه‌. به‌ڵام له‌ راس������تیدا ئێمه‌ ل������ه‌ بنه‌ڕه‌تدا و به‌ جۆرێكی‌ 
به‌رین له‌ نێ������و كۆمه‌ڵگایه‌كی‌ نكوڵیكاردا ده‌ژین. چیی‌ تر هیچ رووداوێكی‌ 
»راس������ته‌قینه‌« بوونی‌ نییه‌. ده‌س������تدرێژی، س������كاڵا، جه‌نگ، گه‌نده‌ڵیی‌، 
لێكۆڵینه‌وه‌كان له‌ ڕا و بۆچونه‌كان. چیی‌ تر ش������تێك بوونی‌ نییه‌ كه‌ ساخته‌ 
نه‌كرێت یاخود نه‌بڕێنرێته‌وه‌. ده‌سه‌ڵات‌و، به‌رپرسان‌و دامه‌زراوه‌كانیش یه‌كه‌مین 
قوربانیی‌ ئه‌و نه‌هامه‌تییه‌ن كه‌ پره‌نسیپه‌كانی‌ هه‌قیقه‌ت‌و واقیعی‌ گرتووه‌ته‌وه‌. 
چونكه‌ نكوڵییه‌كه‌ گشتییه‌. تێزه‌ی‌ پیلانیش چیی‌ تر ناكات، راستتر بدوێین، 
ته‌نها هێنده‌ نه‌بێ‌ كه‌ ئه‌ڵقه‌یه‌كی‌ كۆمیدیی‌ بۆ ئه‌م دۆخه‌ی‌ پاش������اگه‌ردانیی‌ 
ئه‌قڵیی‌ زیاد ده‌كات. پێكۆڵیی‌ به‌ره‌نگاربوونی‌ ئه‌م نكوڵیكارییه‌ ته‌شه‌نه‌سه‌ندو 
و كۆنزه‌رڤاتیڤ������ه‌ به‌ هه‌ر نرخێ‌ بووه‌ له‌ س������ه‌ر واقیعێك ل������ه‌ ژێر به‌ندكردنی‌ 
به‌رده‌وام، لێره‌وه‌ هاتووه‌. چونكه‌ گه‌ر له‌ توانادا هه‌بێت ئامێرێكی‌ س������ه‌ركوت‌و 
پێشگریی‌ له‌ دژی‌ تیرۆریزم‌و مه‌ترسیی‌ ماته‌ریالیی‌ دابمه‌زرێنرێت، ئه‌وا هیچ 

شتێك له‌م تێكچوونه‌ی‌ ئاسایشی زه‌ینیی‌ نامانپارێزێ‌.

به‌ڵام تێكڕای‌ س������تراتیجه‌ ئه‌منییه‌كان چی������ی‌ تر نین جگه‌ له‌ درێژبوونه‌وه‌ی‌ 
تیرۆریزم. س������ه‌ركه‌وتنی‌ راس������ته‌قینه‌ی‌ تیرۆریزمیش له‌وه‌دا ده‌رده‌كه‌وێت كه‌ 
توانیویه‌تی‌ سه‌رپاكی‌ خۆرئاوا نوقمی‌ نێو كه‌ڵكه‌ڵه‌یه‌كی‌ ئه‌منیی‌ بكات، واته‌ 

نێو فۆرمێكی‌ په‌نهان‌و پۆشراو له‌ تیرۆریزمی‌ به‌رده‌وام.

تارمایی‌ تیرۆریزم، خۆرئاوا ناچار به‌ تیرۆری‌ خۆی‌ ده‌كات ـ چونكه‌ تۆڕی‌ 
پۆلیس������یی‌ له‌ سه‌ر ئاستی‌ گۆی‌ زه‌وی‌ هاوتای‌ بارگرژیی‌ جه‌نگی‌ ساردی‌ 
گشتییه‌، واته‌ جه‌نگی‌ چواره‌می‌ جیهان كه‌ له‌ جه‌سته‌كان‌و له‌ خووه‌كاندا خۆ 

ده‌نوێنێ‌.

ب������ه‌م ج������ۆره‌، زلهێزه‌كانی‌ ئه‌م جیهانه‌ ب������ه‌م دواییانه‌ له‌ رۆم������ا كۆبوونه‌وه‌ بۆ 
واژوكردن������ی‌ په‌یماننامه‌یه‌ك، به‌ یه‌ك ده‌نگ جاڕی‌ ئه‌وه‌ ده‌ده‌ن كه‌ كۆتایی‌ به‌ 
جه‌نگی‌ س������ارد ده‌هێنێ‌. به‌ڵام ته‌نانه‌ت هێشتا له‌ فڕۆكه‌خانه‌ ده‌رنه‌چووبوون، 
له‌ سه‌ر رێره‌وه‌كه‌ و ده‌وروخول ته‌نراو به‌ زریپۆش‌و ته‌لی‌ دڕكاوی‌‌و فڕۆكه‌گه‌لی‌ 
هیلیكۆپته‌ر، واته‌ به‌ هه‌موو س������ه‌مبوله‌ نوێیه‌كانی‌ جه‌نگی‌ س������اردی‌ نوێوه‌، 
مانه‌وه‌، جه‌نگی‌ ئاسایشی‌ چه‌كدار ‌و، پێشگرییكردنی‌ به‌رده‌وام له‌ نه‌یارێكی‌ 

نا ئاشكرا.

له‌ناوبردن������ی‌ دوو تاوه‌ره‌كه‌ نه‌ له‌لایه‌نی‌ سیاس������یی‌‌و ن������ه‌ له‌لایه‌نی‌ ئابورییه‌وه‌ 
شكس������تی‌ به‌ سیس������ته‌می‌ نوێی‌ جیهان هێنا. به‌ڵكو لێره‌دا شتێكی‌ تر هه‌یه‌ 
بابه‌تی‌ گره‌و له‌ سه‌ر كردنه‌ كه‌ ئه‌مه‌یه‌: به‌ركه‌وتنی‌ كاره‌بایی‌ دوژمنكارییه‌كه‌، 
ڕوداماڵراویی‌ سه‌ركه‌وتنه‌كه‌ی‌‌و هاوكات له‌كیسچوونی‌ ئایین‌و، له‌ ده‌ستدانی‌ 
وێنه‌. چونكی‌ سیستم ته‌نها كاتێك ده‌توانێ‌ كار بكات كه‌ بتوانێ‌ له‌ به‌رانبه‌ر 
وێنه‌ی‌ خۆیدا خ������ۆی‌ ئاڵوگۆڕ بكات، كه‌ وه‌ك دوو تاوه‌ره‌كه‌ له‌ جمكێتییاندا 
پێچه‌وانه‌ ببێته‌وه‌، كه‌ هاوس������ه‌نگ‌و هاوتای‌ خۆی‌ له‌ ژێده‌رێكی‌ ئایدیالییدا 
بدۆزێته‌وه‌. ئه‌مه‌یه‌ كه‌ ئه‌و بێ‌ وه‌ی‌‌و پارێزراو ده‌كات ـ ئه‌وه‌ ئه‌و هاوسه‌نگییه‌شه‌ 
ك������ه‌ له‌ناوبرا. به‌م واتایه‌، گه‌رچی‌ ئ������ه‌و وه‌ك تیرۆریزم مه‌زه‌نده‌كردنی‌ دژواره‌، 

به‌ڵام له‌ دڵیدا پێكرا.

ج ـ زه‌بروزه‌نگی‌ جیهانیی‌

تیرۆریزم������ی‌ هه‌نووكه‌ نه‌وه‌یه‌ك������ی‌ مێژوویی‌ نه‌ریتیی‌ ئانارش������یزم‌و نه‌هلیزم‌و 
ده‌مارگیری������ی‌ نیی������ه‌. هاوس������ه‌رده‌می‌ جیهانگیریی������ه‌ و ب������ۆ ئ������ه‌وه‌ی‌ له‌ 
تایبه‌تمه‌ندییه‌كانیشی‌ بگه‌ین پێویسته‌ سه‌ر له‌نوێ‌ به‌ كورتی‌ له‌ بنج‌و بناوانی‌ 

ئه‌م جیهانگیرییه‌ له‌ په‌یوه‌ندی له‌گه‌ڵ‌ گشتیی‌‌و تایبه‌تدا، بكۆڵینه‌وه‌.

له‌ نێ������وان هه‌ردو واژه‌ی‌ جیهانی������ی‌ mondial و گش������تیی‌ universel دا 
وێكچوونێك������ی‌ فریوده‌ر هه‌یه‌. گش������تێتی‌، گش������تێتی‌ مافه‌كانی‌ مرۆڤ، 
ئازادیی������ه‌كان، كلتور، دیموكراس������ییه‌. ب������ه‌ڵام جیهانگیری������ی‌، جیهانگیریی‌ 
ته‌كنه‌لۆجیاكان، بازاڕ، گه‌ش������ت‌و گوزار، زانیاریی������ه‌. وا دیاره‌ جیهانگیریی‌ 
ئاراسته‌یه‌كی‌ نه‌گۆڕی‌ هه‌یه‌، به‌ڵام گشتیی‌ رووه‌و له‌ناوچوونه‌. لانیكه‌م به‌و 
جۆره‌ی‌ كه‌ له‌ رێگای‌ سیس������ته‌می‌ به‌هاگه‌لێك له‌ سه‌ر ئاستی‌ مۆدێرنیزمی‌ 

خۆرئاوا تیایدا دروست بووه‌، له‌ هه‌ر كلتورێكی‌ دیكه‌دا هاوتای‌ نییه‌.

هه‌ر كلتورێك ببێته‌ گشتیی تایبه‌تمه‌ندییه‌كه‌ی‌ له‌ ده‌ست ده‌دات‌و ده‌مرێت. ئه‌مه‌ 
دۆخی‌ هه‌موو ئه‌و كلتورانه‌ بوو كه‌ له‌ رێگای‌ به‌ زۆر ئاوێته‌كردنیانه‌وه‌، هه‌روه‌ها 
به‌ هۆی‌ كلتوره‌كه‌مانه‌وه‌ له‌ خوازیارییه‌تیدا رووه‌و گش������تیی‌، نابودمانكردن. 
جیاوازییه‌كه‌ ئه‌وه‌یه‌ كه‌ كلتوره‌كانی‌ تر له‌ تایبه‌تمه‌ندیی‌ خۆیانه‌وه‌ له‌ناوچوون، 
ئه‌م������ه‌ش مه‌رگێكی‌ سروش������تییه‌، به‌ڵام ئێمه‌ به‌ هۆی‌ له‌ده‌س������تدانی‌ هه‌موو 
تایبه‌تمه‌ندییه‌ك‌و، به‌ هۆی‌ ریشه‌كێشبوونی‌ هه‌موو به‌هاكانمانه‌وه‌ ده‌مرین، كه‌ 

ئه‌مه‌ش مه‌رگێكی‌ توندوتیژانه‌یه‌.

ئێم������ه‌ بڕوامان وایه‌ چاره‌نووس������ی‌ ئایدیالیی‌ هه‌ر به‌هایه‌ك له‌ پێش������كه‌وتن‌و 
هه‌ڵكش������انیدایه‌ رووه‌و گش������تیی‌، بێ‌ ئ������ه‌وه‌ی‌ مه‌زه‌نده‌ی‌ ئه‌و مه‌ترس������ییه‌ 
كوش������نده‌یه‌ بكه‌ین كه‌ ئه‌م هه‌ڵكشانه‌ دروستی‌ ده‌كا: ئه‌مه‌ هه‌ڵكشان نییه‌ به‌و 
ئه‌ندازه‌یه‌ی‌ كه‌، راستتر بدوێین، داشكانه‌ بۆ پله‌ی‌ سفری‌ به‌ها. له‌ سه‌رده‌می‌ 
رۆش������نگه‌رییدا، گش������تێتی‌ به‌ جۆرێكی‌ زێده‌ڕۆ، به‌ گوێره‌ی‌ پێشكه‌وتنێكی‌ 
به‌ره‌و س������ه‌ر، ده‌كرا ـ به‌ڵام له‌ رۆژگاری‌ ئه‌م������ڕۆدا له‌ رێگای‌ نائاماده‌ییه‌وه‌ 
ده‌كرێت، به‌ هه‌ڵهاتن به‌ره‌و پێش رووه‌و پچوكترین كۆلكه‌ی‌ هاوبه‌ش. سه‌باره‌ت 
به‌ مافه‌كانی‌ مرۆڤ، دیموكراس������ی‌، ئازادی‌، بابه‌ته‌كه‌ به‌م جۆره‌یه‌. چونكه‌ 

فراوانبوونیان له‌گه‌ڵ‌ لاوازترین پێناسه‌كانیاندا وێك دێته‌وه‌.

له‌ راستیدا گشتیی‌ له‌ جیهانگیرییدا له‌ناوده‌چێ‌. جیهانگیریی‌ ئاڵوگۆڕه‌كانیش 
كۆتاییه‌ك بۆ گشتێتی‌ به‌هاكان داده‌نێ‌. ئه‌مه‌ سه‌ركه‌وتنی‌ تاكه‌ هزره‌ به‌ سه‌ر 
هزری‌ گش������تییدا. ئه‌وه‌ی‌ كه‌ به‌ جیهانیی‌ ده‌بێت، س������ه‌ره‌تا ب������ازاڕه‌، فره‌یی‌ 
ئاڵوگۆڕه‌كان‌و هه‌موو به‌رهه‌مه‌كان‌و، ده‌ساوده‌س������كردنی‌ به‌رده‌وامی‌ سه‌رمایه‌ 
و پاره‌یه‌. له‌ لایه‌نی‌ كلتورییش������ه‌وه‌ تێكه‌ڵبوونی‌ هه‌موو نیش������انه‌كان‌و هه‌موو 
به‌هاكانه‌، واته‌ پۆرنۆگرافیا. چونكی‌ په‌خش������بوون‌و بڵاوبوونه‌وه‌ی‌ جیهانیی‌ 
هه‌موو شتێك‌و هه‌ر شتێك به‌ درێژایی‌ تۆڕه‌كان، پۆرنۆگرافیایه‌. هه‌رگیز هیچ 
پێویس������ت به‌ به‌ره‌ڵایی‌ سێكسیی‌ نییه‌، ته‌نها ئه‌م جوتبوونه‌ كارلێككاره‌ به‌سه‌. 
له‌ كۆتایی‌ ئه‌م پرۆسه‌یه‌ش������دا هیچ جیاوازییه‌ك له‌ نێوان جیهانیی‌‌و گشتیدا 
نامێنێ‌. چونكه‌ خودی‌ گش������تیی‌ خۆی‌ به‌ جیهانیی‌ بووه‌ و دیموكراس������ی‌‌و 

مافه‌كان������ی‌ مرۆڤیش وه‌ك هه‌ر به‌رهه‌مێكی‌ جیهانیی‌، وه‌ك نه‌وت یاخود وه‌ك 
سه‌رمایه‌كان، له‌ سنوور ده‌په‌ڕنه‌وه‌.

ئه‌و ش������ته‌ی‌ كه‌ له‌گه‌ڵ‌ په‌ڕینه‌وه‌ له‌ گشتییه‌وه‌ به‌ره‌و جیهانیی‌ رووده‌دات، له‌ 
یه‌ك كاتدا هاوڕه‌نگیی‌و پرژ و بڵاوبوونه‌وه‌یه‌كی‌ بێكۆتایه‌. ئه‌وه‌ ناوخۆیی‌ نییه‌ 
كه‌ ش������وێنی‌ ناوه‌ندیی‌ ده‌گرێته‌وه‌، به‌ڵكو لێكهه‌ڵوه‌ش������اوه‌. ئه‌وه‌ی‌ كه‌ له‌ ناوه‌ند 
لاده‌برێت ئه‌وه‌ نییه‌ كه‌ ش������وێنی‌ ناوه‌ندیی‌ ده‌گرێته‌وه‌، به‌ڵكو لاده‌ره‌ له‌ ناوه‌ند. 
هه‌ڵاواردن‌و وه‌لانانیش ده‌ره‌نجامێكی‌ ناكاو نین، به‌ڵكو له‌ نێو لۆجیكی‌ خودی‌ 

جیهانگیریی‌ خۆیدان.

ئه‌و ده‌مه‌، ده‌توانین بپرس������ین داخۆ گش������تیی‌ په‌یده‌ستی‌ ره‌خنه‌ی‌ تایبه‌ت به‌ 
خۆی‌ نه‌بووه‌ و داخۆ ئه‌و و مۆدێرنیزم له‌ ش������وێنێكی‌ تر جگه‌ له‌ گوتاره‌كان‌و 
مۆراڵ������ی‌ فه‌رمییان دیوه‌ته‌وه‌. به‌ هه‌ر حاڵ‌، س������ه‌باره‌ت ب������ه‌ ئێمه‌، ئاوێنه‌ی‌ 
گش������تیی‌ ورد وخاش بوو. ب������ه‌ڵام ره‌نگه‌ ئه‌وه‌ ده‌رف������ه‌ت بووبێت، چونكه‌ له‌ 
پارچه‌كانی‌ ئه‌م ئاوێنه‌ ش������كاوه‌دا هه‌موو ئه‌م تایبه‌تمه‌ندییانه‌ په‌یدا ده‌بن: ئه‌و 
تایبه‌تمه‌ندییانه‌ی‌ كه‌ ئێمه‌ وامانده‌زانی‌ هه‌ڕه‌شه‌یان له‌ سه‌ره‌، ده‌ژین، ئه‌وانه‌ش 

كه‌ وامانده‌زانی‌ له‌ناوچوون، سه‌ر له‌نوێ‌ زیندوو ده‌بنه‌وه‌.

به‌ ئه‌ندازه‌ی‌ ئه‌وه‌ی‌ كه‌ به‌ها گش������تییه‌كان ده‌س������ه‌ڵات‌و ره‌وایه‌تی‌ خۆیان له‌ 
ده‌س������ت ده‌ده‌ن، دۆخه‌كه‌ رادیكاڵتر ده‌بێت. له‌به‌ر ئه‌وه‌ی‌ كه‌ وه‌ك به‌هاگه‌لێكی‌ 
نێوانكاریش خۆیان ده‌س������ه‌پێنن، تا ڕاده‌یه‌ك  سه‌ركه‌وتوو ده‌بن له‌ تێكه‌ڵكردنی‌ 
تایبه‌تمه‌ندییه‌كان وه‌ك جیاوازیگه‌ل له‌ بازنه‌ی‌ كلتورێكی‌ گشتیی‌ جیاوازییدا، 
به‌ڵام چیی‌ تر بۆ له‌مه‌ودوا ناتوانن ئه‌وه‌ بكه‌ن چونكه‌ جیهانگیریی‌ سه‌ركه‌وتوو 
هه‌موو جیاوازییه‌كان‌و هه‌موو به‌هاكانی‌ له‌ناوبردووه‌ و بناغه‌ی‌ كلتور )یان نا 
كلتور(ێكی‌ ته‌واو بێده‌ربه‌ستی‌ داناوه‌. هه‌ر له‌گه‌ڵ‌ گشتیی‌ له‌ناوده‌چێ‌، چی‌ 
ت������ر نامێنێت ته‌نها بونیادی‌ ته‌كنیكیی‌ جیهانیی‌ خاوه‌ن هێزی‌ ته‌واو نه‌بێت له‌ 
ڕووی‌ ئ������ه‌و تایبه‌تمه‌ندییانه‌دا كه‌ جارێك������ی‌ دی‌ كێوی‌ بوونه‌ته‌وه‌ ‌و به‌ ته‌نها 

جێهێڵراون.

گش������تیی‌ چانس������ی‌ مێژوویی‌ خۆی‌ هه‌بوو، به‌ڵام له‌ رۆژگاری‌ ئه‌مڕۆدا، 
له‌ س������ه‌روبه‌ندی‌ ئه‌وه‌دا كه‌ له‌ لایه‌ك به‌ره‌نگاری‌ سیس������تمێكی‌ جیهانیی‌ بێ‌ 
ئه‌لته‌رناتی������ڤ ده‌بێت������ه‌وه‌ و ل������ه‌ لایه‌كی‌ دی‌ به‌ره‌ن������گاری‌ لادان له‌ ڕێ‌ یان 
یاخیبوونی‌ تایبه‌تمه‌ندییه‌كان ده‌بێته‌وه‌، چه‌مكه‌كانی‌ ئازادی‌‌و دیموكراس������ی‌‌و 
مافه‌كانی‌ م������رۆڤ بایه‌خی‌ خۆیان له‌ ده‌س������ت داوه‌، له‌به‌ر ئه‌وه‌ی‌ چیی‌ تر 

بوونه‌ته‌ ته‌نها تارماییگه‌لێكی‌ گشتیی‌ ته‌فروتوونا.

گشتیی‌ كلتوری‌ باڵاده‌س������تیی‌و، خود و چه‌مك‌و، واقیعی‌‌و وێنا بوو. به‌ڵام 
دۆخ������ی‌ جیهانیی‌ گریمانكراو دۆخی‌ س������كرین، ت������ۆڕ، ئاماده‌یی‌ له‌ هه‌مو‌و 
ش������وێن‌و، دیجیتاڵییه‌، دۆخ ـ كاتێكی‌ بێ ڕه‌هه‌نده‌. له‌ نێو گش������تیدا، هێشتا 
ژێده‌رێكی‌ سروشتیی‌ جیهان‌و، جه‌سته‌ و، یاد، هه‌بوو. جۆرێك له‌ كێشمه‌كێشی‌ 
دیاله‌كتیك������ی‌‌و جوڵه‌ی‌ ره‌خنه‌یی‌ هه‌ب������وو فۆرمی‌ خۆیان ل������ه‌ زه‌بروزه‌نگی‌ 
مێژوویی‌‌و شۆڕشگێڕییدا ده‌بینییه‌وه‌. ئه‌وه‌ وه‌ده‌رنانی‌ ئه‌م نه‌رێنییه‌ ره‌خنه‌ییه‌یه‌ 
ك������ه‌ ده‌روازه‌ به‌ ڕووی‌ جۆرێكی‌ دی‌ له‌ زه‌بروزه‌نگ������دا ده‌كاته‌وه‌، زه‌بروزه‌نگی‌ 
جیهانی������ی: باڵاده‌س������تیی‌ ئه‌رێنیی‌ ت������اك‌و ته‌نها و چالاكی������ی‌ ته‌كنیكیی‌، 
ئۆرگانیكیی‌ هه‌مه‌گیر، ئاڵوگۆڕی‌ ته‌واو و، هاوتایی‌ هه‌موو ئاڵوگۆڕه‌كان. 
كۆتاییهاتنی‌ رۆڵی‌ رۆش������نبیر، ئه‌و رۆڵه‌ی‌ كه‌ به‌ چاخی‌ رۆش������نگه‌ریی‌‌و به‌ 
گش������ته‌وه‌ په‌یوه‌ندیداره‌ ـ هه‌روه‌ها كۆتاییهاتنی‌ رۆڵی‌ خه‌باتگێڕ، ئه‌و رۆڵه‌ی‌ 
كه‌ به‌ ناته‌بایی������ه‌كان‌و به‌ زه‌بروزه‌نگی‌ مێژووییه‌وه‌ به‌نده‌، لێره‌وه‌ س������ه‌رچاوه‌ی‌ 

گرتووه‌.

ئایا چوون به‌ره‌و جیهانگیریی‌ بێ‌ چه‌ند و چوونه‌؟ هه‌موو كلتوره‌كانی‌ دیكه‌ 
جگ������ه‌ له‌ كلتوره‌كه‌مان، به‌ جۆرێك له‌ جۆران له‌ ده‌س������ت قه‌ده‌ری‌ ئاڵوگۆڕی‌ 
بێده‌ربه‌س������ت هه‌ڵده‌هاتن. كوا ئ������ه‌و به‌رده‌ركه‌ قه‌یراناوییه‌ی‌ ك������ه‌ تیایدا به‌ره‌و 
گشتیی‌‌و پاشان رووه‌و جیهانیی‌، په‌ڕینه‌وه‌ ئه‌نجامده‌درێت؟ ئه‌و گێژاوه‌ چییه‌ 
ك������ه‌ جیهان رووه‌ داماڵینی‌ بیرۆكه‌ و، ئ������ه‌وه‌ش كه‌ رووه‌و وه‌دیهاتنی‌ بێمه‌رجی‌ 

بیرۆكه‌، ئاراسته‌ ده‌كات؟

له‌به‌ر ئه‌وه‌ی‌ كه‌ گش������تیی‌ بیرۆكه‌ بوو. س������ه‌روه‌ختێك كه‌ ل������ه‌ نێو جیهانییدا 
به‌رجه‌س������ته‌بوو، وه‌ك بیرۆكه‌یه‌ك، وه‌ك ئامانجێكی‌ ئایدیالیی‌، خۆی‌ له‌ به‌ین 
ب������رد. به‌ڵام كه‌ مرۆیی‌ بووه‌ته‌ دامه‌زراوه‌یه‌كی‌ ژێده‌ریی‌ تاك‌و ته‌نها، به‌ڵام كه‌ 
مرۆڤایه‌تی‌، له‌ هه‌موو ش������وێن ئاماده‌ بۆ خۆی‌، شوێنی‌ خاڵیی‌ خوداوه‌ندی‌ 
مردوی‌ گرتووه‌، بۆ له‌مه‌ودوا ته‌نها مرۆیی‌ باڵاده‌ست ده‌بێت، به‌ڵام چیی‌ تر 
خاوه‌نی‌ هۆیه‌كی‌ پایانیی‌ نییه‌. له‌و سۆنگه‌یه‌ش������ه‌وه‌ كه‌ چیی‌ تر دوژمنێكی‌ 
نییه‌، له‌ ناوه‌وه‌ به‌رهه‌میده‌هێنێ‌‌و، هه‌موو جۆره‌كانی‌ په‌ڕته‌وازه‌بوونی‌ نامرۆیی‌ 

ده‌رده‌هاوێت.

ئه‌م زه‌بروزه‌نگه‌ جیهانییه‌ لێره‌وه‌ سه‌رچاوه‌ی‌ گرتووه ـ‌ زه‌بروزه‌نگی‌ سیستمێك كه‌ 
راوه‌دوی‌ هه‌موو فۆرمێك له‌ فۆرمه‌كانی‌ نه‌رێنیی‌‌و، تایبه‌تمه‌ندێتیی‌ ده‌نێت، 
به‌م فۆرمه‌ له‌ڕاده‌به‌ده‌ره‌ی‌ تایبه‌تمه‌ندێتیش������ه‌وه‌ كه‌ خودی‌ مه‌رگ خۆیه‌تی‌ ـ 
زه‌بروزه‌نگ������ی‌ كۆمه‌ڵگایه‌ك كه‌ تیایدا له‌ لایه‌نی‌ گریمانه‌ییه‌وه‌، له‌ ململانێ‌‌و، 
له‌ مه‌رگ، بێبه‌ش ده‌كرێین ـ زه‌بروزه‌نگێك كه‌ به‌ واتایه‌ك له‌ واتاكان كۆتایی‌ 
بۆ خ������ودی‌ زه‌بروزه‌نگ خۆی‌ داده‌نێ‌‌و كار بۆ دامه‌زراندنی‌ جیهانێكی‌ ئازاد 
له‌ هه‌موو سیس������تمێكی‌ سروش������تی‌ ده‌كات، ئیدی‌ چ سیستمی‌ جه‌سته‌ بێت، 
یان ره‌گه‌ز، یان له‌دایكبوون یاخود مه‌رگ. له‌ زه‌بروزه‌نگ زیاتر، پێویس������ته‌ 
ده‌رباره‌ی‌ كوشتن بدوێین. چونكی‌ ئه‌م زه‌بروزه‌نگه‌ زه‌بروزه‌نگێكی‌ ڤایرۆسییه‌: 
به‌ په‌تا و، به‌ كاردانه‌وه‌یه‌كی‌ زنجیره‌یی‌ یه‌ك له‌ دوای‌ یه‌ك، كار ده‌كات‌و، په‌یتا 

په‌یتا هه‌موو پارێزبه‌ندییه‌كان‌و توانای‌ به‌ره‌نگارییمان تێكده‌شكێنێ‌.

به‌ڵام وێڕای‌ ئه‌وه‌، هێشتا پرسه‌كه‌ كۆتایی‌ نه‌هاتووه‌، جیهانگیرییش شه‌ڕه‌كه‌ی‌ 
ب������ه‌ر له‌ ده‌س������تپێكردنی‌ نه‌بردۆته‌وه‌. چونكه‌ ل������ه‌ به‌ره‌نگاربوونی‌ ئه‌م هێزه‌ به‌ 
هه‌ژمون‌و كاولكاره‌دا، له‌ هه‌موو شوێن‌و جێیه‌ك سه‌رهه‌ڵدانی‌ هێزگه‌لی‌ هه‌مه‌جۆر 
ده‌بینی������ن ـ هێزگه‌لێك������ی‌ نه‌ك ته‌نها لێكدی‌ جودا به‌ڵك������و ناكۆك‌و ناته‌باش. 
له‌ودیو چه‌ش������نه‌كانی‌ به‌ره‌نگاریی‌ روو له‌ په‌ره‌سه‌ندن له‌ توندییشدا به‌رامبه‌ر 
به‌ جیهانگیریی‌، كه‌ چه‌ش������نگه‌لێكن له‌ به‌ره‌نگاریی‌ كۆمه‌ڵایه‌تی‌‌و سیاسی‌، 
پێویسته‌ له‌ ته‌نها ره‌تدانه‌وه‌یه‌كی‌ كۆن زیاتر ببینین: جۆرێك له‌ پێداچوونه‌وه‌ی‌ 

به‌ سوێ‌‌و ئازاراوی‌ به‌ ده‌ستكه‌وته‌كانی‌ مۆدێرنیزم‌و »پێشكه‌وتن«دا، جۆرێك 
له‌ ره‌تدانه‌وه‌ی‌ نه‌ك ته‌نها بونی������ادی‌ ته‌كنه‌لۆجیی‌ جیهانیی‌، به‌ڵكو بونیادی‌ 
هاوتایی‌ زه‌ینیی‌ هه‌موو كلتوره‌كان. ده‌ش������ێ‌ ئه‌م سه‌رهه‌ڵدانه‌ فۆرمگه‌لێكی‌ 
توندوتی������ژ و نائاس������ایی‌‌و نائه‌قڵانیی‌ به‌خۆوه‌ بگرێت به‌ ب������ه‌راورد به‌ هزری‌ 
رۆشنگه‌رمان ـ فۆرمگه‌لێكی‌ ده‌سته‌جه‌معیی‌ ئه‌تنی‌‌و ئاینیی‌‌و زمانه‌وانیی‌ ـ 
به‌ڵكو هه‌روه‌ها فۆرمگه‌لێكی‌ تاكه‌كه‌سیی‌ میزاژیی‌ یاخود ده‌روونپه‌رێشیی‌. 
دواتر كارێكی‌ هه‌ڵه‌یه‌ ئه‌م راپه‌ڕینانه‌ له‌و س������ۆنگه‌یه‌وه‌ پرۆتیستۆ بكرێن كه‌ 
پۆپۆلیس������تیی‌‌و كۆن‌و ته‌نانه‌ت تیرۆریس������تیین. هه‌موو ئه‌و ش������تانه‌ی‌ كه‌ له‌ 
ئه‌مڕۆدا رووداوێك پێكدێنن له‌ دژی‌ ئه‌م گشتایه‌تییه‌ ئه‌بستراكته‌ پێكیده‌هێنن 
ـ به‌و دوژمنایه‌تییه‌ش������ه‌وه‌ كه‌ ئیسلام دوژمنایه‌تیی‌ به‌هاكانی‌ خۆرئاوا ده‌كات 
)چونكه‌ له‌و رووه‌وه‌ كه‌ توندترین جۆری‌ به‌رهه‌ڵس������تییه‌ له‌ دژی‌، له‌ ئه‌مڕۆدا 

بووه‌ته‌ دوژمنی‌ ژماره‌ یه‌ك(.

ك������ێ‌ ده‌توانێ‌ پێش������گریی‌ له‌ سیس������تمی‌ جیهانیی‌ بكات؟ هه‌ڵب������ه‌ت ئه‌وه‌ 
بزوتنه‌وه‌ی‌ دژكاری‌ جیهانگیریی‌ نییه‌، كه‌ هیچ ئامانجێكی‌ تری‌ نییه‌ ته‌نها 
كۆنترۆڵكردنی‌ ناهاوس������ه‌نگیی‌ نه‌بێت. ده‌ش������ێ‌ كاریگه‌ریی‌ سیاسی‌ یه‌كجار 
گه‌وره‌ بێت، له‌ كاتێكدا كه‌ كاریگه‌ریی‌ س������ه‌مبولیكیی‌ سفره‌، ئه‌م زه‌بروزه‌نگه‌ 
هێشتا جۆرێك له‌ رووداوی‌ ناكاوی‌ ناوه‌كییه‌ كه‌ سیستمه‌كه‌ ده‌توانێت، شان به‌ 

شانی‌ مانه‌وه‌ی‌ به‌ سه‌رداری‌ دۆخه‌كه‌، تێیبپه‌ڕێنێت.

ئه‌وه‌ی‌ كه‌ ده‌توانێ‌ پێشگریی‌ له‌ سیستمه‌كه‌ بكات، ئه‌لته‌رناتیڤه‌ پۆزه‌تیڤه‌كان 
نین، به‌ڵك������و تایبه‌تمه‌ندییه‌كانن. به‌ڵام تایبه‌تمه‌ندیی������ه‌كان نه‌ پۆزه‌تیڤن‌و نه‌ 
نێگه‌تیڤ. ئه‌وان ئه‌لته‌رناتیڤ نین، به‌ڵكو له‌ ته‌رزێكی‌ دیكه‌ن. ئه‌وان چیی‌ 
تر نه‌ په‌یڕه‌و له‌ دادوه‌ریی‌ به‌ها ‌و نه‌ له‌ پره‌نس������یپی‌ واقیعگه‌رایی‌ سیاس������یی 
ده‌ك������ه‌ن. كه‌واته‌ ده‌توانن باش������تر یان خراپتر بن. ناتوانی������ن له‌ توێی‌ كارێكی‌ 
مێژوویی‌ گش������تییدا یه‌كیانبخه‌ین. ئه‌وان پێشگریی‌ له‌ هه‌موو هزرێكی‌ ته‌نها 
و باڵاده‌س������ت ده‌كه‌ن. به‌ڵام تاكه‌ هزری‌ دژبه‌ر نین ـ  گه‌مه‌ و رێس������اگه‌لی‌ 

گه‌مه‌ی‌ تایبه‌ت به‌ خۆیان داده‌هێنن.

تایبه‌تمه‌ندیی������ه‌كان توندوتیژ نی������ن بێ‌ ئه‌ولا و لا، له‌وان������ه‌ش تایبه‌تمه‌ندییه‌ 
كاریگه‌ره‌كانی‌ له‌ نموونه‌ی‌ زمان یا هونه‌ر یا جه‌سته‌ یا كلتور. به‌ڵام هه‌شیانه‌ 
توندوتیژن ـ تیرۆریزمیش یه‌كێكه‌ له‌وانه‌. ئه‌وه‌ ئه‌و تایبه‌تمه‌ندییه‌یه‌ كه‌ تۆڵه‌ی‌ 
هه‌موو ئه‌و كلتوره‌ تایبه‌تمه‌ندانه‌ ده‌كاته‌وه‌ كه‌ له‌ناوچوونی‌ خۆیان دا له‌ هه‌قی‌ 

دامه‌زراندنی‌ ئه‌م هێزه‌ جیهانییه‌ تاك‌و ته‌نهایه‌دا.

كه‌واته‌ ئه‌وه‌ی‌ كه‌ مه‌به‌س������ته‌ »رووبه‌رووبوونی‌ شارستانییه‌كان« نییه‌، به‌ڵكو 
رووبه‌رووبوونێكی‌ تا ئه‌ندازه‌یه‌ك ئه‌نترۆپۆلۆجییه‌ له‌ نێوان كلتورێكی‌ گشتیی‌ 
نا جیاواز و هه‌موو ئه‌و ش������تانه‌دا كه‌، له‌ هه‌ر بوارێك له‌ بواره‌كاندا، ده‌ست به‌ 

ڕاده‌یه‌ك له‌ ئه‌ویدیگه‌رایی‌ نه‌شیاو به‌ ساده‌كردنه‌وه‌وه‌، ده‌گرێت.

سه‌باره‌ت به‌ هێزی‌ جیهانیی‌، كه‌ به‌ ڕاده‌ی‌ ئه‌رتۆدۆكسیزمی‌ ئاینیی‌ هێزێكی‌ 
فێنده‌مێنتاڵه‌، هه‌موو فۆرمه‌ جی������اوازه‌كان‌و تایبه‌تمه‌ندییه‌كان هاولێكچوون. 
به‌م پێودانگه‌ش ته‌رخانی‌ ئه‌وه‌ن كه‌ به‌ خوایش������ت یان به‌ ناچاریی‌ بچنه‌ نێو 
سیس������تمی‌ جیهانییه‌وه‌، یان له‌ به‌ین بچن. كاری‌ خۆرئاواش )یان راس������تتر 
بدوێین خۆرئاوای‌ پێش������وو، له‌به‌ر ئه‌وه‌ی‌ كه‌ له‌ مێ������ژه‌ خاوه‌نی‌ به‌هاگه‌لی‌ 
تایبه‌ت به‌ خ������ۆی‌ نییه‌( ڕامكردن������ی‌ كلتوره‌ هه‌مه‌جۆره‌كان������ه‌ به‌ هه‌موو 
ئامرازه‌كان، بۆ یاس������ای‌ هاوتایی‌ زیانبه‌خش. كلتورێك كه‌ به‌هاكانی‌ خۆی‌ 
له‌ ده‌س������ت داوه‌ چیی‌ تری‌ له‌ توان������ادا نییه‌ بیكات ته‌نها تۆڵه‌س������ه‌ندنه‌وه‌ 
ل������ه‌ به‌هاگه‌لی‌ كلتوره‌كان������ی‌ دیكه‌ نه‌بێت. ته‌نانه‌ت جه‌نگ������ه‌كان ـ هه‌روه‌ها 
جه‌نگی‌ ئه‌فگانس������تانیش ـ پێش هه‌ر شتێك‌و له‌ پشت ستراتیجه‌ سیاسیی‌‌و 
ئابورییه‌كان������ه‌وه‌، ئامانجی‌ ڕامكردن������ی‌ كێوێتی������ی‌‌و ناچاركردنی‌ هه‌موو 
وڵاتانه‌ به‌ گوێدێریی‌. ئامانج س������ه‌ركوتكردنی‌ هه‌موو ناوچه‌یه‌كی‌ یاخی‌و، 
كۆڵۆنیالكردن‌و به‌كارهێنانی‌ هه‌موو پانتاییه‌ سروشتییه‌كانه‌، هه‌م له‌ پانتایی‌ 

جوگرافی‌‌و هه‌میش له‌ جیهانی‌ هۆش‌و زه‌یندا.

دۆخی‌ سیس������تمی‌ جیهانی������ی‌، ده‌ره‌نجامی‌ ئیره‌ییه‌كی‌ زیانبه‌خش������ه‌: ئیره‌یی‌ 
كلتورێكی‌ بێده‌ربه‌س������ت‌و پایه‌نزم له‌ به‌رانبه‌ر كلت������وره‌ پایه‌به‌رزه‌كان ـ كلتوری‌ 

سیس������تمه‌ نائومێد و خاڵییه‌كان له‌ توندیی‌ له‌ به‌رامبه‌ر كلتوره‌ خاوه‌ن چڕییه‌ 
ب������اڵاكان ـ كلتوری‌ كۆمه‌ڵگا خاڵییه‌كان ل������ه‌ پیرۆزیی‌ له‌ به‌رانبه‌ر كلتور یان 

فۆرمه‌ قوربانییه‌كاندا.

سه‌باره‌ت به‌ سیستمێكی‌ له‌م شێوه‌یه‌، له‌ ڕاستیدا هه‌موو فۆرمێكی‌ یاخی‌ 
تیرۆریس������ته‌)10(. ئه‌فگانستانیش هه‌ر به‌و جۆره‌یه‌. پرسی‌ ئه‌وه‌ی‌ كه‌، 
له‌ چوارچێوه‌ی‌ وڵاتێك له‌ وڵاتاندا، بش������ێ‌ هه‌موو مۆڵه‌ته‌كان‌و ئازادییه‌ 
»دیموكراس������ییه‌كان« ـ مۆس������یقاو ته‌له‌ڤیزیۆن یان ته‌نانه‌ت رووخساری‌ 
ژنان ـ قه‌ده‌غه‌ بێت، پرس������ی‌ ئه‌وه‌ی‌ كه‌ ده‌وڵه‌تێك ل������ه‌ ده‌وڵه‌تان بتوانێت 
دژایه‌تییه‌كی‌ ته‌واو دژایه‌تی‌ ئه‌و شته‌ بكات كه‌ ئێمه‌ به‌ شارستانییه‌تی‌ 
ن������او ده‌به‌ی������ن ـ هه‌رچییه‌ك بێت ئه‌و پره‌نس������یپه‌ ئاینییه‌ كه‌ پش������تی‌ پێ‌ 
ده‌به‌س������تێ‌، بابه‌تێكه‌ له‌ پاش������ماوه‌ی‌ جیهانی‌ ئازاددا ل������ه‌ تاقه‌ت به‌ده‌ره‌ 
و قابیلی‌ قه‌بوڵك������ردن نییه‌. قابیلی‌ قه‌بوڵ‌ نییه‌ دژایه‌تی‌ ئاراس������ته‌ی‌ 
گه‌ردونیی‌ مۆدێرنیزم بكرێت. قابیلی‌ قه‌بوڵ‌ نییه‌ وا پێش������چاو نه‌كه‌وێ‌ 
كه‌ به‌ڵگه‌نه‌ویستی‌ چاكه‌ و نموونه‌ی‌ باڵای‌ سروشتیی‌ چه‌شنه‌ و، هه‌موو 
گش������تێتی‌ نه‌ریت‌و به‌هاكانمان بخرێته‌ ژێر گومانه‌وه‌، ته‌نانه‌ت گه‌ر له‌ 
لایه‌ن هه‌ندێك له‌و ئه‌قڵانه‌وه‌ بێت كه‌ ده‌س������به‌جێ‌ به‌وه‌ ناوزه‌ند ده‌كرێن كه‌ 
ده‌مارگیرن، ئه‌وه‌ بابه‌تێكه‌، له‌ روانگه‌ی‌ هزری‌ تاك‌و ته‌نها و ئاس������ۆی‌ 

هاوده‌نگیی‌ خۆرئاوادا، تاوانكارانه‌یه‌.

ئه‌م به‌ره‌نگارییه‌ له‌ به‌ر رۆش������نایی‌ ده‌ربه‌ستیی‌ س������ه‌مبولیكییدا نه‌بێت ده‌رك 
ناكرێت. پێویس������ته‌، بۆ تێگه‌یش������تن له‌ قینی‌ پاش������ماوه‌ی‌ جیهان به‌رانبه‌ر به‌ 
خۆرئ������اوا، هه‌موو روانگه‌كان به‌راوه‌ژوو بكه‌ی������ن. ئه‌م قینه‌ قینی‌ ئه‌وانه‌ نییه‌ 
كه‌ هه‌موو شتێكمان لێ‌ سه‌ندون‌و هیچ شتێكمان بۆ نه‌گه‌ڕاندونه‌ته‌وه‌، به‌ڵكو 
قینی‌ ئه‌وانه‌یه‌ كه‌ هه‌موو شتێكمان پێ‌ داون بێ‌ ئه‌وه‌ی‌ بتوانن بیگه‌ڕێننه‌وه‌. 
كه‌واته‌ ئه‌وه‌ قینی‌ به‌ زۆر لێس������تاندنی‌ موڵكایه‌ت������ی‌‌و زه‌وتكردن نییه‌، به‌ڵكو 
قینی‌ ئابڕووبردنه‌. له‌ راستیدا تیرۆریزمی‌ 11ی‌ سێپته‌مبه‌ر وه‌ڵامی‌ ئه‌م قینه‌ 

ده‌داته‌وه‌: ئابڕووبردنه‌ دژ به‌ ئابڕووبردن.

به‌دترینیش، س������ه‌باره‌ت به‌ هێزی‌ جیهانیی‌، له‌ ده‌ستدرێژییكردنه‌ سه‌ری‌ یان 
وێرانكردنیدا نییه‌، به‌ڵكو له‌ ئابڕووبردنیدایه‌. له‌ 11ی‌ سێپته‌مبه‌ردا ئابڕووی‌ 
برا، چونكه‌ تیرۆریس������تان لێره‌دا شتێكیان به‌ سه‌ردا هێنا كه‌ ناتوانێ‌ وه‌ڵامی‌ 
بداته‌وه‌. هه‌موو چه‌شنه‌كانی‌ تۆڵه‌ چی‌ تر نین جگه‌ له‌ ئامرازگه‌لی‌ زیانێكی‌ 
ماته‌ریالیی‌، به‌ڵام ئه‌و له‌ رووی‌ س������ه‌مبولیكییه‌وه‌ به‌زێنرا. جه‌نگ وه‌ڵامی‌ 
ده‌س������تدرێژیی‌ ده‌داته‌وه‌، به‌ڵام وه‌ڵامی‌ به‌ره‌نگاریی‌ ناداته‌وه‌. له‌ به‌رامبه‌ریشدا 
ته‌نه������ا به‌ ئابڕووبردن������ی‌ ئه‌وی‌ دی‌ ده‌توانرێت له‌ ب������اری‌ به‌ره‌نگارییه‌كه‌ كه‌م 
بكرێته‌وه‌ )به‌ دڵنیاییه‌وه‌ نه‌ك به‌ ته‌فروتووناكردنی‌ له‌ ژێر بۆردومانی‌ بۆمب‌و 

به‌ زیندانیكردنی‌ وه‌ك سه‌گ له‌ گوانتانامۆ(.

بناغه‌ی‌ هه‌موو باڵاده‌س������تییه‌ك نا ئاماده‌یی‌ به‌رانبه‌ره‌ ـ دیس������ان به‌ گوێره‌ی‌ 
رێس������ا فێنده‌مێنتاڵییه‌كه‌. به‌خششی‌ یه‌كلایه‌نه‌ كاری‌ ده‌سه‌ڵاته‌. ئیمپراتۆریی‌ 
چاكه‌ و، زه‌بروزه‌نگی‌ چاكه‌، كتومت به‌خش������ینه‌ به‌ بێ‌ به‌رانبه‌رێكی‌ ش������یاو، 
واته‌ بچیته‌ جێی‌ خوداوه‌ند، یاخود ش������وێنی‌ س������ه‌ردار، كه‌ ژی������ان بۆ كۆیله‌ 
به‌ ته‌ندروس������ت جێده‌هێڵ������ێ‌، له‌ به‌رانبه‌ر كاره‌كه‌ی‌ )ب������ه‌ڵام كار به‌رانبه‌رێكی‌ 
س������ه‌مبولیكیی‌ نییه‌، كه‌واته‌ تاكه‌ وه‌ڵام له‌ كۆتاییدا ش������ۆڕش یان مه‌رگه‌(. 
ته‌نانه‌ت خوداوه‌ند بوار بۆ قوربانییكردن ده‌ڕه‌خس������ێنێ‌، له‌ یاس������ای‌ نه‌ریتییدا 
هه‌میشه‌ ده‌ش������ێ‌ له‌ رێگای‌ قوربانییكردنه‌وه‌ شتێك بۆ خوداوه‌ند یان سروشت 
یان هه‌ر دامه‌زراوه‌یه‌ك له‌ دامه‌زراوه‌كان بنێررێته‌وه‌. ئه‌مه‌یه‌ كه‌ هاوس������ه‌نگیی‌ 
س������ه‌مبولیكیی‌ له‌ نێوان بوونه‌وه‌ره‌كان‌و شته‌كاندا دابین ده‌كات. ئه‌مڕۆ ئێمه‌، 
هیچ كه‌س������ێكمان نییه‌ بۆی‌ بنێرینه‌وه‌و، قه‌رزه‌ سه‌مبولیكییه‌كه‌ی‌ بده‌ینه‌وه‌ ـ 
هه‌ر ئه‌مه‌ش������ه‌ نه‌فره‌تی‌ كلتوره‌كه‌مان. نه‌ك له‌به‌ر ئه‌وه‌ی‌ كه‌ به‌خش������ش تێیدا 
ئه‌س������ته‌مه‌، به‌ڵكو له‌به‌ر ئه‌وه‌ی‌ كه‌ به‌خششی‌ دژكار تێیدا ئه‌سته‌مه‌، چونكه‌ 
هه‌موو رێیه‌كانی‌ قوربانییكردنه‌كان بێلایه‌ن كراون‌و په‌كخراون )چی‌ تر بوونی‌ 
نییه‌ ته‌نها ده‌مه‌لاسكێی‌ قوربانییكردن نه‌بێت، كه‌ ده‌توانرێ‌ له‌ هه‌موو فۆرمه‌ 

هه‌نووكه‌ییه‌كانی‌ قوربانیكارییدا به‌دی‌ بكرێت(.

ئیدی‌ به‌م ش������ێوه‌یه‌ ئێمه‌ له‌ دۆخێكی‌ بێ‌ چه‌ندو چونی‌ وه‌رگرتن‌و، وه‌رگرتنی‌ 

به‌رده‌وامداین. وه‌رگرتن نه‌ك له‌ خوداوه‌ند، یان سروش������ت، به‌ڵكو له‌ ته‌رزێكی‌ 
ته‌كنیكیی‌ له‌ ئاڵوگۆڕی‌ سه‌رتاسه‌ریی‌‌و، له‌ به‌خششێكی‌ گشتییه‌وه‌. هه‌موو 
ش������تێكمان به‌ چه‌ش������نێكی‌ ش������یمانه‌یی‌ پێدراوه‌ و، بمانه‌وێ‌ یان نا مافمان 
س������ه‌باره‌ت به‌ هه‌موو شتێك هه‌یه‌. دۆخمان دۆخی‌ ئه‌و كۆیلانه‌یه‌ كه‌ ژیانیان 
بۆ جێهێڵراوه‌و وابه‌س������ته‌ی‌ ئاینێك له‌ ئاینه‌كان بوون كه‌ خۆ لادان لێی‌ كاری‌ 
نه‌كرده‌یه‌. هه‌موو ئه‌و ش������تانه‌، ده‌شێ‌ بۆ ماوه‌یه‌كی‌ دوور و درێژ و به‌ هۆی‌ 
تۆمار له‌ ئاڵوگۆڕ و له‌ رێس������ای‌ ئابورییدا كار بك������ه‌ن، به‌ڵام، له‌ خاڵێكدا، 
یاس������ای‌ فێنده‌مێنتاڵی������ی‌ زاڵ‌ ده‌بێت. ئیدی‌ به‌ ش������ێوه‌یه‌كی‌ بێ‌ ئه‌ولا و لا، 
گواستنه‌وه‌یه‌كی‌ دژكاری‌ نه‌رێنیی‌ وه‌ڵامی‌ ئه‌م گواستنه‌وه‌ ئه‌رێنییه‌ ده‌داته‌وه‌، 
خاڵییكردنه‌وه‌یه‌كی‌ توندوتیژی‌ ئه‌م ژیانه‌ دیله‌، ئه‌م بوونه‌ پارێزراوه‌، ئه‌م تێر و 
پڕییه‌ له‌ بوون. ئه‌م گه‌ڕانه‌وه‌یه‌ش یان فۆرمی‌ زه‌بروزه‌نگێكی‌ كراوه‌ و واڵا به‌ 
خۆوه‌ ده‌گرێت )تیرۆریزمیش به‌شێكی‌ پێكدێنێ‌(، یان فۆرمی‌ ره‌تدانه‌وه‌یه‌كی‌ 
ده‌سته‌وسانیی‌، تایبه‌ت به‌ مۆدێرنیزمه‌كه‌مان‌و، قین له‌ خودیی‌‌و په‌شیمانیی‌، 
هه‌موو ئه‌و هۆگرییه‌ نه‌رێنییانه‌ی‌ كه‌ فۆرمگه‌لێكی‌ پایه‌نزمن له‌ به‌خشش������ی‌ 

دژكاری‌ ئه‌سته‌م.

ئه‌و شته‌ی‌ كه‌ له‌ خۆماندا قینمان لێیده‌بێته‌وه‌ و، بابه‌تی‌ قینی‌ ته‌مومژاویمان، 
ئه‌م له‌ڕاده‌به‌ده‌رییه‌یه‌ له‌ واقیع، ئه‌م له‌ڕاده‌به‌ده‌رییه‌ له‌ هێز و له‌ خۆشگوزه‌رانیی‌، 
ئه‌م ئاماده‌گییه‌ گشتییه‌، ئه‌م دوایین ده‌ستكه‌وته‌یه ـ‌ ئه‌و چاره‌نووسه‌ی‌ كه‌، له‌ 
بنه‌ڕه‌تدا گه‌وره‌ پشكنه‌ری‌ خه‌ڵكی‌ ماڵیی‌ لای‌ دۆستۆیڤسكی‌، پارێزگاریی‌ 
لێده‌كات. كتومت هه‌ر ئه‌م لایه‌نه‌ش������ه‌ كه‌ تیرۆریس������تان ل������ه‌ كلتوره‌كه‌ماندا 
پرۆتیس������تۆی‌ ده‌كه‌ن ـ ئه‌و ده‌نگدانه‌وه‌یه‌ش ك������ه‌ تیرۆریزم ده‌نگده‌داته‌وه‌ و ئه‌و 

سه‌رنجبه‌رییه‌ش كه‌ ده‌ینوێنێ‌ لێره‌وه‌ هاتووه‌.

ه������اوكات تیرۆری������زم ب������ه‌ ڕاده‌ی‌ ئه‌وه‌ی‌ كه‌ پش������ت به‌ بێهیوایی‌ رس������واكراو 
و رس������واكراوان ده‌به‌س������تێت، پش������ت به‌ نائومێدیی‌ نا ئاش������كرا و نه‌دیتراوی‌ 
خۆش������به‌ختانی‌ جیهانگیریی‌، به‌ ڕامبوون������ی‌ تایبه‌تمان بۆ ته‌كنه‌لۆجیایه‌كی‌ 
ت������ه‌واو، به‌ واقیعێك������ی‌ گریمانكراوی‌ به‌ تین‌و تاو، به‌ باڵاده‌س������تیی‌ تۆڕ و 

پڕۆگرامگه‌لێك ده‌به‌س������تێ‌ كه‌ ره‌نگه‌ پرۆفایلێكی‌ لاوه‌كیی‌ تێكڕای‌ چه‌شن 
نیش������ان بدات كه‌ په‌ره‌ناسێنێت، پرۆفایلێكی‌ چه‌ش������نی‌ مرۆیی‌ كه‌ چیی‌ تر 
بووه‌ته‌ »جیهانیی‌« )ئایا باڵاده‌س������تیی‌ چه‌شنی‌ مرۆیی‌ به‌ سه‌ر پاشماوه‌ی‌ 
هه‌ساره‌ی‌ زه‌وی‌ دا له‌ شێوه‌ی‌ باڵاده‌ستیی‌ خۆرئاوادا نییه‌ به‌ سه‌ر پاشماوه‌ی‌ 
جیهاندا؟(. ئه‌م بێهیواییه‌ نه‌دیتراوه‌ش ـ بێهیوایی‌ ئێمه ـ‌ بێهیواییه‌كی‌ پایانییه‌، 

چونكه‌ له‌ هاتنه‌دی‌ هه‌موو ئاره‌زووه‌كانه‌وه‌ سه‌رچاوه‌ ده‌گرێت.

ئه‌گ������ه‌ر تیرۆریزم به‌م ش������ێوه‌یه‌ له‌م له‌ڕاده‌به‌ده‌رییه‌ ل������ه‌ واقیع‌و له‌ ئاڵوگۆڕی‌ 
ئه‌س������ته‌می‌ واقیع‌و، له‌م فره‌ییه‌ بێ‌ به‌رامبه‌ر و له‌م چاره‌س������ه‌ره‌ زۆره‌ملێیه‌ی‌ 
ململانێكانه‌وه‌ س������ه‌رهه‌ڵبدات، ئه‌وا بیرۆكه‌ی‌ ریشه‌كێش������كردنی‌ له‌به‌ر ئه‌وه‌ی‌ 
كه‌ خراپه‌یه‌ك������ی‌ بابه‌تییه‌، وه‌همێكی‌ س������ه‌رتاپاگیره‌، چونكه‌، له‌و باره‌یدا كه‌ 
تێیدایه‌تی‌، له‌ رووی‌ بێهوده‌یی‌‌و بێماناییه‌كه‌یه‌وه‌، ئه‌و دادوه‌ریی‌‌و س������زایه‌یه‌ كه‌ 

ئه‌م كۆمه‌ڵگایه‌ به‌ هۆیه‌وه‌ دادوه‌ریی‌ خۆی‌ ده‌كات.

ده‌مــامكی‌ شـــه‌ڕ

»ن������ه‌ له‌گه‌ڵ‌‌و ن������ه‌ له‌ دژ ـ ته‌واو ب������ه‌ پێچه‌وانه‌وه‌«. ئه‌مه‌ ناونیش������انی‌ 
فیلمه‌كه‌ی‌ سیدیریك لاپیشه‌ Cedric klapisch، نه‌ له‌گه‌ڵ‌‌و نه‌ له‌ دژی‌ 
شه‌ڕ. ده‌سته‌واژه‌ی‌ »ته‌واو به‌ پێچه‌وانه‌وه‌« واته‌ هیچ جیاوازییه‌ك له‌ نێوان 
شه‌ڕو ناـ ش������ه‌ڕدا نییه‌ ‌و به‌ر له‌ هه‌ڵوێست وه‌رگرتن پێویسته‌ سه‌باره‌ت به‌ 
دۆخی‌ رووداوه‌كه‌ هۆشیار بین. به‌ڵام، ئه‌م شه‌ڕه‌ نا رووداوه‌ و، به‌رانبه‌ر به‌ 
نا رووداویش بێهوده‌یه‌ هه‌ڵوێست وه‌ربگیرێت، پێش هه‌ر شتێك پێویسته‌ ئه‌و 
شته‌ بزانرێت كه‌ شاردویه‌تییه‌وه‌ و، ئه‌وه‌ی‌ كه‌ شوێنی‌ ده‌گرێته‌وه‌ و، ئه‌وه‌ی‌ 
كه‌ س������ود له‌ خۆ لادان لێی‌ چییه‌. پێویس������ت به‌ گه‌ڕانی‌ درێژخایانییش 
نییه‌: چونكه‌ ئه‌و رووداوه‌ی‌ كه‌ به‌ره‌نگاری‌ ده‌بێته‌وه‌ ـ نا رووداوی‌ ش������ه‌ڕه‌ 

ـ 11ی‌ سێپته‌مبه‌ره‌.

پێویس������ته‌ له‌ سه‌ر شیكاریی‌، كه‌ ئه‌م ویسته‌ی‌ هه‌ڵوه‌شاندنه‌وه‌ و، مه‌حفكردن‌و، 
ش������تنه‌وه‌ی‌ رووداوه‌ راس������ته‌قینه‌كه‌، بكاته‌ خاڵی‌ هه‌نگاو هه‌ڵگرتن، ئه‌مه‌ش 
وێناكردنی‌ ئه‌م ش������ه‌ڕه‌ تارماییئاس������ایه‌ به‌ واتایه‌ك له‌ واتاكان دژوار ده‌كات، 
چونكه‌ خاوه‌نی‌ ئامانجێكی‌ تایبه‌ت به‌ خۆ یان پێداویس������تیی‌ یان دوژمنێكی‌ 
راس������ته‌قینه‌ نییه‌ )سه‌ددام ته‌نها بووكه‌ س������ه‌ماكه‌ره‌یه‌كه‌ و هیچی‌ تر(. ئه‌م 
شه‌ڕه‌ ته‌نها فۆرمی‌ كه‌ین‌و به‌ینی‌ هه‌یه‌، كه‌ین‌و به‌ینی‌ رووداوێك كه‌ كتومت 

ئه‌سته‌مه‌ مه‌حف بكرێت.

هه‌ر ئه‌م هۆیه‌ش������ه‌ كه‌ هه‌ر له‌ ئێس������تاوه‌ ده‌یكاته‌ بێپایان، ته‌نانه‌ت به‌ر له‌وه‌ی‌ 
كه‌ ده‌س������ت پێ‌ بكات. له‌ راستیدا پێشتر روویداوه‌ و هه‌ڵپه‌سێراوییشی‌ به‌شێك 
له‌ درۆی‌ ئه‌م شه‌ڕه‌ پێكدێنێ‌. سه‌ره‌تای‌ شه‌ڕێكی‌ بێكۆتا سه‌ر ڕێگا ده‌خات 
كه‌ هه‌رگیز روونادات. ئه‌م هه‌ڵپه‌سێراوییه‌ش������ه‌ ك������ه‌ له‌مه‌وپاش له‌ داهاتوودا 
چاوه‌ڕوانمان ده‌كات، ئه‌م رووداوه‌ هه‌نووكه‌ییه‌ به‌ربڵاوانه‌ی‌ هه‌ڕه‌شه‌ و تیرۆریزم 

له‌ فۆرمی‌ پره‌نسیپێكی‌ گشتیی‌ پێشگرییدا.

ده‌توانین له‌ نێو دوایین فیلمی‌ س������تیڤین سپیلبێرگ Spielberg دا به‌ ناوی‌ 
راپۆرتی‌ گروپی‌ كه‌مایه‌تی‌ Minority report په‌ی‌ به‌و میكانیزمه‌ به‌رین. 
كه‌ به‌ر بنه‌مای‌ پێشگریی‌ له‌ تاوانه‌كانی‌ داهاتوو تیمێك له‌ كۆماندۆی‌ پۆلیس 
هه‌ڵده‌ستێ‌ به‌ ده‌ستگیركردنی‌ تاوانكار به‌ر له‌وه‌ی‌ تاوانه‌كه‌ی‌ ئه‌نجامبدات.

كتومت هه‌ر ئه‌مه‌شه‌ سیناریۆی‌ شه‌ڕی‌ عێراق: كۆتاییهێنان به‌ كاری‌ تاوانی‌ 
داهاتوو له‌ شوێنی‌ سه‌رهه‌ڵدانه‌كه‌یه‌وه‌ )به‌كارهێنانی‌ چه‌كی‌ كۆكوژ له‌ لایه‌ن 
س������ه‌ددامه‌وه‌(. لێره‌دا ئه‌و پرسیاره‌ی‌ كه‌ به‌ جۆرێكی‌ له‌ تاقه‌ت به‌ ده‌ر خۆی‌ 
ده‌س������ه‌پێنێ‌، ئه‌مه‌یه‌: ئایا تاوانه‌ گریمانكراوه‌كه‌، ئه‌نجام ده‌درا؟ ئێمه‌ هه‌رگیز 
هیچ شتێك له‌و باره‌یه‌وه‌ نازانین چونكه‌ نه‌هێڵرا رووبدات. )سه‌ددام خۆی‌ هیچ 
بایه‌خێكی‌ نییه‌( به‌ڵام ئه‌و ش������ته‌ی‌ كه‌ له‌ رێگای‌ سه‌ددامه‌وه‌ ئاشكرا ده‌بێت، 
هه‌ڵوه‌شاندنه‌وه‌یه‌كی‌ پرۆگرامس������ازیی‌ ئۆتۆماتیكیی‌ هه‌موو ئه‌و شتانه‌یه‌ كه‌ 
ده‌شێ‌ رووبده‌ن. چه‌شنێكه‌ له‌ پێش������گریی‌ له‌ سه‌ر ئاستی‌ جیهان، نه‌ك ته‌نها 

له‌ هه‌ر تاوانێك به‌ڵكو له‌ هه‌ر رووداوێك كه‌ ده‌شێ‌، سیستمێكی‌ جیهانیی‌ كه‌ 
به‌ باڵاده‌ست له‌ قه‌ڵه‌م ده‌درێ‌، بشێوێنێ‌. ئه‌مه‌ ریشه‌كێشكردنی‌  »خراپه‌«یه‌ 
له‌ هه‌موو فۆرمه‌كانیدا، ریشه‌كێش������كردنی‌ دوژمن������ه‌ كه‌ چیی‌ تر له‌ خۆیدا 
بوونی‌ نییه‌ )به‌وپه‌ڕی‌ سانایی‌ ریشه‌كێش ده‌كرێت(، ریشه‌كێشكردنی‌ مه‌رگه‌. 
»سفری‌ مه‌رگ« ده‌بێته‌ پێویست بۆ ئاسایشی‌ گشتیی‌. ده‌بێته‌ پره‌نسیپێكی‌ 
راس������ته‌قینه‌ی‌ به‌رپێگیریی‌‌و، پێش������گریی‌‌و »به‌رگرتن به‌ گومڕایی‌«، به‌ڵام 

به‌بێ‌ باڵانسی‌ تیرۆریزم.

ئه‌م پێش������گرییه‌ به‌ بێ‌ ش������ه‌ڕی‌ س������ارد، ئه‌م تیرۆریزمه‌ به‌ بێ‌ باڵانس، ئه‌م 
به‌رپێگرییه‌ دڵڕه‌قه‌ به‌ ناوی‌ ئاساییشه‌وه‌، ده‌بێته‌ ستراتیجێكی‌ گه‌ردونیی‌.

»خراپه‌« ئه‌وه‌یه‌ كه‌ به‌ بێ‌ هۆش������داریی‌‌و، پاشان به‌بێ‌ پێشگرییه‌كی‌ شیاو، 
رووده‌دات، به‌دڵنیاییه‌وه‌ ئه‌مه‌ دۆخی‌ 11ی‌ س������ێپته‌مبه‌ره‌ ـ له‌ راس������تیدا له‌م 

لایه‌نه‌شه‌وه‌ رووداوێك پێكدێنێ‌‌و رادیكالانه‌ به‌ نا رووداوی‌ شه‌ڕ ناكۆكه‌.

11ی‌ سێپته‌مبه‌ر رووداوێكی‌ ئه‌س������ته‌مه‌، وێناكردنی‌ دژواره‌. به‌ر له‌وه‌ی‌ كه‌ 
ش������یاو بێت دێته‌ دی‌ )ته‌نانه‌ت فیلمی‌ كاره‌ساته‌كانیش پێشده‌ستی‌ نه‌كردووه‌، 
به‌ڵكو به‌ پێچه‌وانه‌وه‌ خه‌یاڵدانی‌ خۆی‌ تێدا به‌كارهێناوه‌(. له‌ ته‌رزی‌ رووداوی‌ 
ناكاوی‌ رادیكاڵه‌ )تێیدا ئه‌و پارادۆكس������ه‌ ده‌دۆزینه‌وه‌ كه‌ به‌ هۆیه‌وه‌ ش������ته‌كان 

ته‌نها له‌ پاش روودانیان شیاو ده‌بن(.

جیاوازییه‌كه‌ له‌گه‌ڵ‌ ش������ه‌ڕدا جیاوازییه‌كی‌ ته‌واوه‌، كه‌ له‌ ئاس������تێكی‌ به‌رزی‌ 
پێش������بینی‌‌و، پرۆگرامس������ازیی‌‌و، پێشده‌س������تیدایه‌، چونكه‌ چیی‌ تر ته‌نانه‌ت 
پێویستی‌ به‌وه‌ نییه‌ كه‌ رووبدات. ته‌نانه‌ت گه‌ر »به‌ كردار« قه‌وماش، پێشان 
ل������ه‌ رووی‌ گریمانه‌ییه‌وه‌ رووی������داوه‌ ـ كه‌واته‌ ئه‌و كاته‌ نابێت������ه‌ رووداو. لێره‌دا 

واقیعیی‌، ئاسۆی‌ گریمانه‌ییه‌.

ئه‌م ده‌س������ه‌ڵاته‌ی‌ گریمانه‌یی‌ به‌و راستییه‌ش قایم‌و پته‌و ده‌بێت كه‌ ئه‌م شه‌ڕه‌ 
راگه‌یه‌نراوه‌ وه‌ك هاوتا و، دوانه‌ی‌ ش������ه‌ڕی‌ كه‌نداو وایه‌ )بوش ـ یش جمكی‌ 

باوكێت������ی‌(. كه‌واته‌ دوو رووداوی‌ دووانه‌ن له‌ هه‌ردو لایه‌نه‌وه‌ رووداوه‌ گرنگ‌و 
یه‌كلاكه‌ره‌وه‌كه‌ له‌ چێوه‌ ده‌ده‌ن.

لێره‌ش������ه‌وه‌ و به‌ جۆرێكی‌ باشتر، له‌وه‌ ده‌گه‌ین كه‌ چۆن ئه‌م شه‌ڕه‌ رووداوێكی‌ 
تارماییئاس������ایه‌ghost event، بوكه‌ڵ������ه‌ بویه‌رێك������ه‌ له‌ وێنه‌ی‌ س������ه‌ددام دا. 
چاوبه‌ستێكی‌ ئێجگار گه‌وره‌یه‌ بۆ خودی‌ ئه‌مه‌ریكییه‌كان خۆشیان: چونكی‌ 
له‌گه‌ڵ‌ 11ی‌ س������ێپته‌مبه‌ردا له‌ هه‌مان كات كه‌ تیایدا ده‌ست به‌ كاركردن له‌ 
پێناو له‌بیرچوونه‌وه‌دا كرا، بنه‌مای‌ كارێكی‌ گه‌وره‌ بۆ پێشگریی‌ دانرا: 11ی‌ 
سێپته‌مبه‌ر، به‌ گوێره‌ی‌ هه‌مان پره‌نس������یپی‌ به‌رپێگیریی‌ رووینه‌دا، به‌ڵكو به‌ 

جۆرێكی‌ گه‌ڕانه‌وه‌یی‌ روویدا. پرۆژه‌یه‌كی‌ نائومێد و بێپایانه‌.

ئه‌ی‌ دواتر ئه‌و دوایین س������تراتیجه‌، یاخود لانیك������ه‌م ده‌ره‌نجامی‌ بابه‌تیی‌ ئه‌م 
هه‌ڕه‌شه‌ پێشگرییكاره‌، چییه‌؟ هه‌ڵبه‌ت پێشبینیكردنی‌ تاوان‌و، به‌ركه‌ماڵكردنی‌ 
چاكه‌ و، راس������تكردنه‌وه‌ی‌ ئاقاری‌ نائه‌قڵانی������ی‌ جیهان نییه‌. ته‌نانه‌ت نه‌وت‌و 
پێودانگه‌ جیۆستراتیجییه‌ راسته‌وخۆكانیش دوایین هۆكار نین. دوایین هۆكار 
دامه‌زراندنی‌ سیستمی‌ ئه‌منییه‌، بێلایه‌نكردنێكی‌ گشتیی‌ میلله‌تانه‌ له‌ سه‌ر 
بنه‌مای‌ ن������ا رووداوێكی‌ پایانیی‌. كۆتایی‌ مێژووه‌ ب������ه‌ واتایه‌ك له‌ واتاكان، 
به‌ڵام نه‌ك هه‌رگیز له‌ ژێر س������ه‌ر دێڕی‌ لیبراڵیزمی‌ س������ه‌ركه‌وتوو یان له‌ ژێر 
ناو و نیش������انی‌ ده‌ستكه‌وتی‌ دیموكراسیی‌ دا وه‌ك لای‌ فۆكۆیاما ـ به‌ڵكو به‌ر 
بنه‌مای‌ تیرۆریزمێكی‌ پێشگرییكار كه‌ سنوورێك بۆ هه‌موو رووداوێكی‌ شیاو 

داده‌نێت.

تیرۆریزمه‌ دڵۆپێنراوه‌كه ـ‌ سیس������تمه‌كه‌ كه‌ به‌ ناوی‌ ئاساییشه‌وه‌ رووه‌و تیرۆری‌ 
خۆی‌ چه‌رخاوه‌، ئه‌مه‌یه‌ س������ه‌ركه‌وتنی‌ تیرۆریزم. ئه‌گه‌ر شه‌ڕی‌ گریمانه‌ییش 
تیای������دا هێزی‌ جیهانیی‌ له‌ گۆڕه‌پاندا س������ه‌ركه‌وتوو بووبێت، ئه‌وه‌ تیرۆریزمه‌ 
كه‌ له‌ شه‌ڕه‌كه‌دا له‌ ڕووی‌ س������ه‌مبولیكییه‌وه‌ سه‌ركه‌وتوو بوو به‌ سه‌رهه‌ڵدانی‌ 

پاشاگه‌ردانیی‌ جیهانیی‌.

پاش������ان ئه‌وه‌ ده‌ستدرێژیی‌ 11ی‌ سێپته‌مبه‌ر بوو كه‌ پرۆسه‌ی‌ جیهانگیریی‌ به‌ 

جێ‌ گه‌یاند ـ نه‌ك جیهانگیریی‌ بازاڕ و، ده‌ساوده‌سكردنی‌ سه‌رمایه‌كان، به‌ڵكو 
جیهانگیرییه‌كی‌ سه‌مبولیكیی‌‌و قووڵتر كه‌ جیهانگیریی‌ هه‌ژمونی‌ جیهانییه‌ 
ـ ب������ه‌ هۆی‌ ئه‌و بزواندن������ه‌وه‌ كه‌ هاوپه‌یمانێتی‌ خۆبه‌خۆی‌ هه‌موو ده‌س������ه‌ڵاته‌ 
دیموكراسی‌ یان لیبراڵی‌ یاخود فاشیی‌ یان تۆتالیتاره‌ هاوده‌ست‌و هاوكاره‌كان 
له‌ داكۆكی له‌ سیستمی‌ جیهانیی، بزواند. هه‌موو ده‌سه‌ڵاته‌كان له‌ دژی‌ تاكه‌ 
یه‌ك »ئالیین«)11(. هه‌موو ئه‌قڵانییه‌ته‌ توڕه‌ و خرۆشاوه‌كان له‌ دژی‌ لافی‌ 
شه‌ڕ. له‌ كاتێكدا كه‌ له‌ راستیدا هه‌موو جیهان دژ به‌م هێزه‌ جیهانییه‌ به‌ره‌نگار 
ده‌بێت������ه‌وه‌ و، هه‌ر دژ به‌ ئه‌میش هێزی‌ دژكاری‌ تیرۆریزمی‌ س������ه‌مبولیكیی‌ 
كتوپڕ س������ه‌رهه‌ڵده‌دا. ئه‌م هێزی‌ دژكاری‌ تیرۆریزمه‌ س������ه‌مبولیكییه‌ فیز و 
ناهه‌ماهه‌نگیی‌ ئه‌و هێزه‌ی‌ ته‌قانده‌وه‌ كه‌ له‌ سه‌روبه‌ندی‌ شه‌ڕێكی‌ نا ڕوون دا 

هه‌موو جیهانی‌ ناچار به‌ رێزلێنان له‌ خۆی‌ كرد.

ئه‌م تیرۆریزمه‌ پێش������گرییكاره‌ هه‌رگیز بایه‌خ نه‌ده‌ره‌ به‌ پره‌نس������یپه‌ تایبه‌ت به‌ 
خۆ )مرۆیی‌‌و دیموكراس������ی‌(ه‌كانی‌، له‌ بازنه‌ی‌ درامای‌ مۆسكۆدا كاتێك كه‌ 
هه‌موو ش������تێك كتومت به‌و جۆره‌ قه‌وما كه‌ له‌ س������ه‌روه‌ختی‌ رووداوی‌ مانگا 
ش������ێته‌كه‌دا روویدا، به‌وپه‌ڕی‌ س������نوری‌ دراماتیكیی‌ گه‌یشت: به‌ مه‌به‌ستی‌ 
پێش������گرییكردن، هه‌موو مێگه‌له‌كه‌ له‌ناوده‌ب������را ـ دواتر خودا به‌نده‌كانی‌ خۆی‌ 
ده‌ناسێته‌وه‌. له‌ ماوه‌ی‌ كۆمه‌ڵكوژییه‌كه‌دا دیله‌كان تێكه‌ڵ به‌ تیرۆریستان بوون 
ـ واته‌ ئه‌وان له‌ لایه‌نی‌ گریمانه‌ییه‌وه‌ تێوه‌گلاون. پره‌نس������یپه‌ تیرۆریستییه‌كه‌ به‌ 
سه‌ر هه‌موو دانیشتوواندا گشتێنراوه‌. ئه‌مه‌یه‌ گریمانه‌ی‌ شاراوه‌ی‌ ده‌سه‌ڵات: 
خودی‌ دانیشتووان خۆیان هه‌ڕه‌شه‌یه‌كی‌ تیرۆریستیین بۆی‌. تیرۆریزمیش له‌ 
كرده‌یدا به‌ ش������وێن ئه‌م هاوده‌ستییه‌ له‌گه‌ڵ‌ دانیشتوواندا ده‌گه‌ڕێت بێ‌ ئه‌وه‌ی‌ 
بیدۆزێت������ه‌وه‌. به‌ڵام لێره‌دا ئه‌وه‌ خودی‌ ده‌س������ه‌ڵات خۆیه‌تی‌ كه‌ وه‌دیهێنانێكی‌ 

توندوتیژانه‌ ئه‌م تێوه‌گلانه‌ خۆنه‌ویستانه‌یه‌ وه‌دی ده‌هێنێ.

ئێمه‌ له‌ رووی‌ گریمانه‌ییه‌وه‌ دیلگه‌لی‌ ده‌س������ه‌ڵاتین، پێویس������ته‌ له‌ س������ه‌رمان 
رووبه‌رووی‌ هاوپه‌یمانیی‌ هه‌موو ده‌س������ه‌ڵاته‌كان له‌ دژی‌ هه‌موو دانیش������تووان 
ببین������ه‌وه‌ ـ ئه‌مه‌ش ل������ه‌ رۆژگاری‌ ئه‌مڕۆدا كتومت ل������ه‌ نزیكبوونه‌وه‌ی‌ ئه‌و 

شه‌ڕه‌دا ئاش������كرایه‌ كه‌ به‌ هه‌ر حاڵ‌ رووده‌دات‌و هیچ گوێ‌ به‌ رای‌ گشتیی‌ 
جیهانییش نادات.

ئه‌م دۆخ������ه‌ جیهانییه‌یه‌ هه‌ق به‌ ڤیریلی������ۆ  virilioده‌دات كاتێك كه‌ باس له‌ 
شه‌ڕێكی‌ ناوخۆیی‌ گه‌ردونیی‌ ده‌كات.

ده‌ره‌نجام������ی‌ سیاس������یی‌ هه‌ره‌ دراماتیكی������ی‌ ئه‌م رووداوان������ه‌ش، هاڕه‌كردنی‌ 
چه‌مكه‌كانی‌ ده‌س������ته‌ی‌ نێوده‌وڵه‌تیی‌‌و به‌ جۆرێكی‌ گشتییانه‌تر چه‌مكه‌كانی‌ 

تێكڕای‌ سیستمی‌ نوێنه‌رایه‌تی‌‌و ره‌وایه‌تییه‌.

خۆپیش������اندانه‌كانی‌ ئه‌م دواییانه‌ش له‌ دژی‌ ش������ه‌ڕ كه‌ ئێم������ه‌ بڕوامان وابوو 
سه‌رهه‌ڵدانی‌ ده‌سه‌ڵاتێكی‌ دژكار ده‌بینین، خودی‌ ئه‌وه‌ش خۆی‌ چی‌ تر نییه‌ 
جگه‌ له‌ نیشانه‌یه‌كی‌ نیگه‌رانكه‌ری‌ ئه‌م كه‌لێنه‌، ئه‌م ده‌لاقه‌یه‌ له‌ نوێنه‌رایه‌تیی‌ 
دا ـ له‌به‌ر ئه‌وه‌ی‌ كه‌ هیچ كه‌س شه‌ڕی‌ ناوێت، به‌ڵام وێڕای‌ ئه‌وه‌ به‌رپا ده‌بێت، 

به‌ ره‌زامه‌ندیی‌ نیمچه‌ په‌نهانی‌ هه‌موو ده‌سه‌ڵاته‌كان.

ئێم������ه‌ لێره‌ به‌ دوا رووب������ه‌رووی‌ مانۆڕی‌ هێزێك له‌ دۆخ������ه‌ په‌تییه‌كه‌یدا ده‌بینه‌وه‌، 
رووبه‌رووی‌ ده‌س������ه‌ڵاتێكی‌ نا س������ه‌روه‌ر. چونكی‌ مادامه‌كی‌ ده‌سه‌ڵات سه‌روه‌ریی‌ 
خۆی‌ له‌ نوێنه‌رایه‌تییه‌وه‌ وه‌رده‌گرێ‌‌و، مادامه‌كی‌ به‌هانه‌یه‌كی‌ سیاسیی‌ هه‌یه‌، ئه‌وا 
ده‌ش������ێ‌ مانۆڕه‌كه‌ی‌ باڵانس������ی‌ خۆی‌ بدۆزێته‌وه‌، به‌ هه‌ر حاڵ‌ ده‌شێ‌ به‌ره‌نگاریی‌ 
بك������رێ‌‌و به‌ گژی دا هه‌ڵبپ������ڕژرێ‌. به‌ڵام نه‌مانی‌ ئه‌م س������ه‌روه‌رییه‌، بوار، به‌بێ‌ 
به‌رانبه‌ر، بۆ ده‌س������ه‌ڵاتێكی‌ سه‌ركێش واڵا ده‌كات، ده‌سه‌ڵا‌تێك له‌ دۆخێكی‌ كێوییدا 
)كێوێتییه‌ك كه‌ به‌ قه‌ده‌ر ئه‌وه‌ی‌ ته‌كنه‌لۆجییه‌، سروش������تیی‌ نییه‌(. ئه‌م ده‌س������ه‌ڵاته‌ 
كه‌ چیی‌ تر ژێده‌رێكی‌ ره‌وا و، ته‌نانه‌ت دوژمنێكی‌ راس������ته‌قینه‌ی‌ نییه‌ )چونكه‌ 
ب������ۆ جۆرێك له‌ تارماییه‌كی‌ تاوانكار ده‌یگۆڕێ‌( ب������ێ‌ هیچ ناڕه‌حه‌تییه‌ك دژ به‌ 

دانیشتوانه‌ تایبه‌ت به‌ خۆكانی‌ ده‌چه‌رخێ‌.

به‌ڵام واقیعی‌ ته‌واوی‌ ده‌سه‌ڵاتیش هه‌ر دیسان بێكۆتایه‌. ده‌سه‌ڵاتێكی‌ ته‌واو كه‌ چیی‌ 
تر ته‌نها به‌ر بنه‌مای‌ پێش������گریی‌‌و به‌رپێگیریی‌‌و ئاساییش‌و كۆنترۆڵ‌ داده‌مه‌زرێ‌، 

ده‌س������ه‌ڵاتێكه‌ له‌ رووی‌ س������ه‌مبولیكییه‌وه‌ تاقه‌ت نه‌گره‌: چیی‌ تر توانای‌ گره‌و له‌ 
سه‌ر خۆ كردنی‌ نه‌ماوه‌ و، دواجار له‌ دژی‌ خۆی‌ ده‌چه‌رخێ‌. ئه‌وه‌ ئه‌م لاوازییه‌ و، 
ئه‌م بێتواناییه‌ ناوخۆییه‌ی‌ هێزی‌ جیهانییه‌ كه‌ تیرۆریزم به‌ شێوازی‌ خۆی‌ په‌رده‌ی‌ 
له‌ س������ه‌ر هه‌ڵده‌ماڵێ‌ ـ وه‌ك نیگه‌رانییه‌كی‌ نا هۆشیار به‌ هۆی‌ كرده‌یه‌كه‌وه‌ خۆی‌ 

ئاشكرا ده‌كات كه‌ نه‌كراوه‌. )دۆزه‌خی‌ ده‌سه‌ڵات( كتومت لێره‌دایه‌.

پێده‌چێ‌ رۆژی‌ 11ی‌ س������ێپته‌مبه‌ر به‌م جۆره‌ و له‌ دیدی‌ ده‌س������ه‌ڵاته‌وه‌ وه‌ك بڵێی‌ 
به‌ربه‌ره‌كانێیه‌كی‌ مه‌زن بێت كه‌ هێزی‌ جیهانیی‌ ئاره‌قه‌ی‌ ئابڕووی‌ تێدا تكاند. ئه‌م 
ش������ه‌ڕه‌ش، كه‌ زۆر له‌وه‌ دوورتره‌ رووبه‌رووی‌ به‌ربه‌ره‌كانێكه‌ ببێته‌وه‌، ریسوایی‌ 11ی‌ 

سێپته‌مبه‌ر ناسڕێته‌وه‌.

شتێكی‌ سامناك له‌ نێو راستیی‌ ئه‌وه‌دا هه‌یه‌ كه‌ ئه‌م سیستمه‌ جیهانییه‌ گریمانكراوه‌ 
بتوانێ‌ وا به‌م ئاسانییه‌ بچێته‌ نێو »واقیعیی«ه‌وه‌.

رووداوه‌ تیرۆریس������تییه‌كه‌ نامۆ بوو، نامۆییه‌كی‌ له‌ تاقه‌ت به‌ ده‌ر. نا ش������ه‌ڕیش، 
سه‌باره‌ت به‌ ئه‌و، ئاشنایی‌ نیگه‌رانكه‌ری‌ تیرۆریزم سه‌ر ڕێگا ده‌خات.

)4(

پـۆرنـۆگـرافیای‌ شــه‌ڕ

سه‌نته‌ری‌ بازرگانیی‌ جیهانیی‌: شۆكه‌ كاره‌باییه‌كه‌ی‌ هێز، رسوایی‌ سه‌پێنراو 
به‌ س������ه‌ر هێزدا، به‌ڵام له‌ ده‌ره‌وه‌ڕا. له‌گه‌ڵ‌ وێنه‌كانی‌ به‌ندیخانه‌كانی‌ به‌غدا، 
پرسه‌كه‌ به‌دتره‌، رسواكردنه‌، رسواكردنی‌ كوشنده‌ له‌ رووی‌ سه‌مبولیكییه‌وه‌ به‌ 
هه‌مان ڕاده‌، كه‌ هێزی‌ جیهانیی‌ به‌ س������ه‌ر خۆییدا ده‌هێنێت ـ واته‌ ده‌ره‌نجام به‌ 
سه‌ر ئه‌مه‌ریكییه‌كانیدا ده‌هێنێ‌ ـ ، شۆكه‌ كاره‌باییه‌كه‌ی‌ شه‌رم‌و ویژدانی‌ به‌د. 

ئه‌مه‌یه‌ كه‌ دوو رووداوه‌كه‌ به‌ یه‌كدییه‌وه‌ گرێ‌ ده‌دات.

له‌ ئاس������ت دوو رووداوه‌كه‌دا، په‌رچه‌كردارێك������ی‌ توند له‌ تێكڕای‌ جیهاندا: له‌ 
دۆخی‌ یه‌كه‌مدا هه‌س������تكردن به‌ په‌رجو و، له‌ دۆخی‌ دووه‌مدا، هه‌ستكردن به‌ 

رسوایی‌.

س������ه‌باره‌ت به‌ 11ی‌ سێپته‌مبه‌ر، وێنه‌ هه‌ست بزوێنه‌كانی‌ رووداوێكی‌ گه‌وره‌، 
له‌ دۆخی‌ دووه‌مدا، وێنه‌ ش������ه‌رمهێنه‌كانی‌ شتێك كه‌ پێچه‌وانه‌ی‌ رووداوه‌كه‌یه‌، 
ن������ا ـ رووداوێكی‌ پڕوپوچی‌ ناله‌بار، داڕمانی‌، ش������ه‌رمهێن به‌ڵام بێ‌ نرخی‌، 
نه‌ك هه‌ر به‌ ته‌نها قوربانییه‌كان به‌ڵكو نووس������ه‌رگه‌لێكی‌ ناشی‌ كه‌ سیناریۆی‌ 
ئه‌م ده‌مه‌لاس������كێیه‌ی‌ زه‌بروزه‌نگیان نووس������ی‌. چونكه‌ به‌دتر تا ئێستا له‌وه‌دا 
خۆ ده‌نوێنێ‌ كه‌ لێره‌دا مه‌به‌س������ت له‌ ده‌مه‌لاسكێی‌ زه‌بروزه‌نگه‌، ده‌مه‌لاسكێی‌ 
خودی‌ ش������ه‌ڕ خۆی‌، پۆرنۆگرافیا كه‌ بووه‌ته‌ دوایین فۆرمی‌ ش������ه‌رمه‌نده‌یی‌ 
ش������ه‌ڕێكی‌ ده‌سته‌وسان له‌وه‌ی‌ كه‌ به‌وپه‌ڕی‌ ساده‌یی‌ ببێته‌ شه‌ڕ، له‌وه‌ی‌ كه‌ به‌ 
س������اده‌یی‌ بكوژێت، كه‌ له‌ نێو دیمه‌نێكی‌ واقیعیی‌‌و سته‌مگه‌ر ‌و گاڵته‌جاڕ ‌و 

هه‌رزه‌كارانه‌دا، له‌ نێو وه‌همی‌ هێزی‌ بێهیوادا، خۆی‌ شه‌كه‌ت ده‌كات.

ئه‌م دیمه‌نانه‌ روونكردنه‌وه‌ی‌ هێزێكن، پاش ئه‌وه‌ی‌ به‌ ئه‌وپه‌ڕی‌ پله‌كانی‌ خۆی‌ 
گه‌یشتووه‌، چیی‌ تر نازانێ‌ چی‌ له‌ خۆی‌ بكات ـ روونكردنه‌وه‌ی‌ ده‌سه‌ڵاتێكن 
كه‌ لێره‌ به‌ دوا بێ‌ بابه‌ت‌و، بێ‌ ئامانجه‌، چونكه‌ بێ‌ دوژمنێكی‌ به‌ جێیه‌ و، 
مل بۆ هیچ جۆره‌ سزایه‌ك نادات. چیی‌ تر له‌ سه‌پاندنی‌ رسواییه‌كی‌ خۆڕایی‌ 
به‌ولاوه‌ هیچ شتێكی‌ دیكه‌ی‌ پێ‌ ناكرێت، وه‌ك ده‌شزانین ئه‌و زه‌بروزه‌نگه‌ی‌ كه‌ 
به‌ س������ه‌ر ئه‌وانی‌ تریدا ده‌سه‌پێنین هه‌رگیز هیچی‌ دی‌ نییه‌ ته‌نها گوزارشت 
نه‌بێت له‌و زه‌بروزه‌نگه‌ی‌ كه‌ به‌ س������ه‌ر خۆمانیدا ده‌سه‌پێنین، هاوكات هیچی‌ 
دیكه‌ش������ی‌ له‌ توانادا نییه‌ ته‌نها خۆ رس������واكردن‌و، سووكایه‌تی‌ به‌ خۆ كردن‌و 
نكوڵ������ی‌ له‌ خۆ كردن نه‌بێت به‌ جۆرێكی‌ توندی‌ لاده‌ر. ش������ه‌رم‌و ش������وره‌یی‌، 
به‌ڵگه‌ی‌ له‌ ڕاده‌به‌ده‌ری‌ هێزێكن كه‌ چیی‌ تر نازانێ‌ چی‌ له‌ خۆی‌ بكات.

له‌گه‌ڵ‌ 11ی‌ سێپته‌مبه‌ردا، دۆخه‌كه‌ وه‌ك كاردانه‌وه‌یه‌كی‌ هه‌مه‌گیری‌ هه‌موو 
ئ������ه‌و كه‌س������انه‌ ده‌هاته‌ به‌ر چاو كه‌ چیی‌ تر نازانن چی‌ ل������ه‌و هێزه‌ جیهانییه‌ 
بكه‌ن‌و چیی‌ تر تاقه‌تی‌ ناگرن. دۆخه‌كه‌ له‌ باری‌ خراپ مامه‌ڵه‌كردن له‌گه‌ڵ‌ 
عێراقییه‌كاندا به‌دتره‌: هه‌ر هه‌مان هێزه‌، ئه‌و هێزه‌ی‌ كه‌ چیی‌ تر نازانێ‌ چی‌ 
له‌ خۆی‌ بكات‌و چیی‌ تر تاقه‌تی‌ خۆی‌ ناگرێت ته‌نها له‌ لاس������اییكردنه‌وه‌ی‌ 

خۆیدا نه‌بێت به‌ چه‌شنێكی‌ نا مرۆییانه‌.

ئه‌م وێنانه‌ س������ه‌باره‌ت به‌ ئه‌مه‌ریكا كوش������نده‌ن به‌ ڕاده‌ی‌ ئه‌وه‌ی‌ كه‌ به‌ هه‌مان 
ش������ێوه‌ وێنه‌كانی‌ سه‌نته‌ری‌ بازرگانیی‌ جیهانییش كاتێك كه‌ گڕ ده‌گرێت به‌و 
چه‌شنه‌یه‌. به‌ڵام له‌گه‌ڵ‌ ئه‌وه‌شدا، خودی‌ ئه‌مه‌ریكا خۆی‌ تاوانبار نییه‌ ‌و، هیچ 
سودی‌ نییه‌ ئه‌مه‌ریكییه‌كان تۆمه‌تبار بكه‌ین: چونكه‌ ماشێنه‌ دۆزه‌خییه‌كه‌، 
له‌ كرده‌وه‌گه‌لێكی‌ ته‌واو خۆكوژانه‌دا تاو ده‌ستێنێ‌. له‌ راستیدا ئه‌مه‌ریكییه‌كان 
له‌ لایه‌ن هێزی‌ تایبه‌ت به‌ خۆیانه‌وه‌ پێشده‌ستیی‌ كراون. چیی‌ تر ئامرازگه‌لی‌ 
كۆنترۆڵكردنی‌ ئه‌م هێزه‌شیان نییه‌. ئێمه‌ش به‌شێكی‌ جیانه‌بووه‌وه‌ین له‌و هێزه‌. 
ئ������ه‌وه‌ تێكڕای‌ خۆرئاوایه‌ كه‌ ویژدانی‌ به‌دی‌ له‌ نێو ئه‌م وێنانه‌دا كریس������تاڵیزه‌ 
ده‌بێت، ئه‌وه‌ هه‌موو خۆرئاوایه‌ كه‌ له‌ پێكه‌نینێكی‌ سادیس������تیكانه‌ی‌ سه‌ربازه‌ 
ئه‌مه‌ریكییه‌كان������دا پیرۆزبایی‌ كرد، هه‌روه‌ها ئ������ه‌وه‌ تێكڕای‌ خۆرئاوایه‌ كه‌ له‌ 

پشت دروستكردنی‌ دیواره‌ ئیسرائیلییه‌كه‌وه‌یه‌.

لێره‌دایه‌ راس������تیی‌ ئه‌و وێنانه‌ و، ئه‌و شته‌ی‌ كه‌ پێی‌ سه‌رشاره‌: له‌ڕاده‌به‌ده‌ریی‌ 
هێزێك كه‌ وه‌ك بێ‌ نرخ‌و پۆرنۆگرافیی‌ ئاماژه‌ بۆ خۆی‌ ده‌كات. راستیی‌ نه‌ك 
راس������تگۆیی‌. چونكه‌ لێره‌ به‌ دوا، هیچ س������ودی‌ نییه‌ ئه‌وه‌ بزانرێت كه‌ داخۆ 
راسته‌ یان س������اخته‌یه‌. ئێمه‌ لێره‌ به‌ دوا و بۆ تاهه‌تایه‌، سه‌باره‌ت به‌ وێنه‌كان، 
له‌ دۆخێ������ك له‌ نادڵنیاییداین. ته‌نها كاریگه‌رییه‌ك������ه‌ی‌ گرنگه‌ له‌به‌ر ئه‌وه‌ی‌ 
كه‌ نوقمی‌ ش������ه‌ڕه‌. به‌ڵكو ته‌نانه‌ت هیچ پێویست به‌ پاشكۆی‌ رۆژنامه‌وانیی‌ 
س������وپا embedded نییه‌، له‌به‌ر ئه‌وه‌ی‌ خودی‌ سه‌ربازان خۆیان نوقمی‌ وێنه‌ن 
ـ ب������ه‌ هۆی‌ ئامێره‌ دیجیتاڵییه‌كانی‌ وێنه‌گرتنه‌وه‌ وێنه‌كان به‌ ته‌واوی‌ ئاوێته‌ی‌ 
ش������ه‌ڕه‌كه‌ بوون. چیی‌ تر به‌رجه‌سته‌ی‌ ناكه‌ن‌و، چیی‌ تر پێویستیان نه‌ به‌ ماوه‌ 
و، نه‌ به‌ فام‌و زانین‌و، نه‌ به‌ دادوه‌ریییه‌. چیی‌ تر نه‌ له‌ خانه‌ی‌ ته‌رزی‌ نوێنه‌ 
‌و نه‌ زانیاری‌ به‌ واتا وردو دروسته‌كه‌ی‌ پۆلێن ده‌كرێن‌و كتوپڕ، پرسی‌ زانینی‌ 
ئه‌وه‌ی‌ كه‌ داخۆ پێویس������ته‌ به‌رهه‌مبهێنرێ‌‌و، س������ه‌ر له‌نوێ‌ كۆپی‌‌و، په‌خش‌و، 
قه‌ده‌غه‌ بكرێت، یان پرسه‌ »سه‌ره‌كیی‌«ه‌كه‌ كه‌ له‌ زانینی‌ ئه‌وه‌دا خۆ ده‌نوێنێ‌ 

داخۆ راسته‌ یان ساخته‌یه‌، چیی‌ تر كه‌وتووه‌ته‌ »ده‌ره‌وه‌ی‌ بابه‌ته‌كه‌«.

ب������ۆ ئه‌وه‌ی‌ كه‌ وێنه‌كان زانیارییگه‌لی‌ راس������ته‌قینه‌ بن، پێویس������ته‌ له‌ ش������ه‌ڕ 

جی������اواز بن. به‌ڵام ل������ه‌ رۆژگاری‌ ئه‌مڕۆدا كتومت ب������ه‌ ڕاده‌ی‌ گریمانه‌یی‌ 
ش������ه‌ڕه‌كه‌ بوونه‌ته‌ گریمانه‌، هه‌ربۆی������ه‌ زه‌بروزه‌نگه‌ تایبه‌ته‌كه‌یان س������ه‌رباری‌ 
زه‌بروزه‌نگی‌ تایبه‌تی‌ ش������ه‌ڕه‌كه‌ ده‌بێت. له‌ لایه‌كی‌ دیكه‌وه‌، به‌هۆی‌ ئاماده‌ییه‌ 
باڵاده‌سته‌كه‌یه‌وه‌، هه‌روه‌ها به‌ هۆی‌ ئه‌و بنه‌مایه‌وه‌ كه‌ له‌ رۆژگاری‌ ئه‌مڕۆدا 
بووه‌ت������ه‌ جیهانیی‌‌و به‌ر بنه‌مای‌ ئه‌وه‌ی‌ كه‌ هه‌موو ش������تێك ش������یاوی‌ دیتنه‌، 
وێنه‌كان، وێنه‌ هه‌نوكه‌ییه‌كانمان، پێشتر بوونه‌ته‌ وێنه‌گه‌لی‌ پۆرنۆگرافیك، به‌ 

چه‌شنێكی‌ خۆبه‌خۆ سیمای‌ پۆرنۆگرافیكی‌ شه‌ڕ وه‌رده‌گرن.

ل������ه‌ نێو هه‌م������وو ئه‌وانه‌دا، به‌ تایبه‌ت ل������ه‌ نێو دوایین زنجی������ره‌ی‌ عێراقیدا، 
دادپه‌روه‌رییه‌كی‌ یه‌كانگیری‌ وێنه‌ هه‌یه‌: هه‌ر كه‌س گره‌و له‌ سه‌ر دیمه‌ن بكات 
به‌ هۆی‌ دیمه‌نه‌وه‌ له‌ ناو ده‌چێت. ده‌سه‌ڵاتتان به‌ هۆی‌ وێنه‌وه‌ ده‌وێت؟ كه‌واته‌ 

به‌ گه‌ڕانه‌وه‌ی‌ وێنه‌ له‌ ناو ده‌چن.

ئه‌مه‌ریكییه‌كان ت������اڵاوی‌ ئه‌زمونه‌كه‌ ژیان‌و ده‌ژین. وێ������ڕای‌ هه‌موو به‌هانه‌ 
»دیموكراس������ی‌« ه‌كان‌و، شێوه‌ رۆشنییه‌كی‌ نائومێد كه‌ له‌گه‌ڵ‌ شێوه‌ هێزێكی‌ 
میلیتاریی‌ نائومێددا وێك دێته‌وه‌. كێ‌ ئه‌م كارانه‌ی‌ ئه‌نجامداوه‌ و به‌ راس������ت 
كێ‌ به‌رپرسیاره‌؟ سه‌ركردایه‌تییه‌ میلیتارییه‌كان؟ سروشته‌ مرۆییه‌ ئاژه‌ڵییه‌كه‌ 
به‌و چه‌ش������نه‌ی‌ كه‌ ئاش������نای‌ هه‌ین »ته‌نانه‌ت له‌ دۆخی‌ دیموكراسییشدا«؟ 
چیی‌ تر ئابڕوچوونی‌ راسته‌قینه‌ له‌ ئه‌شكه‌نجه‌داندا نییه‌، به‌ڵكو له‌ ناپاكیی‌ 
ئه‌وانه‌دایه‌ كه‌ ده‌یانزانی‌‌و ئه‌وان������ه‌ی‌ كه‌ ده‌رباره‌ی‌ ئه‌وه‌ هیچیان نه‌گوت )یان 
ئه‌وانه‌ی‌ كه‌ په‌رده‌یان له‌ س������ه‌ر هه‌ڵماڵی‌؟(. به‌ هه‌ر حاڵ‌، هه‌موو زه‌بروزه‌نگه‌ 
راس������ته‌قینه‌كه‌ رووه‌و پرس������ی‌ نا لێڵیی ـ‌ دیموكراس������یی‌ گۆڕڕا و له‌ بارێكدا 
خۆی‌ دیته‌وه‌ له‌ رێگای‌ ئاشكراكردنی‌ نه‌نگییه‌كانییه‌وه‌ ئاكارپه‌سه‌ندیی‌ خۆی‌ 

وه‌ده‌ست دێنێته‌وه‌.

ب������ه‌ ده‌ر له‌ هه‌موو ئه‌وانه‌، نهێنی‌ ئ������ه‌و وێنه‌ ئابڕووبه‌رانه‌ چین؟ جارێكی‌ 
دی‌، له‌ودیو هه‌موو رووداوه‌ كتوپڕه‌ س������تراتیجی‌‌و سیاسییه‌كانه‌وه‌ وه‌ڵامی‌ 
س������ووكایه‌تیپێكردنی‌ 11ی‌ س������ێپته‌مبه‌ر ده‌ده‌ن������ه‌وه‌ و ده‌یش������یانه‌وێ‌ به‌ 

س������ووكایه‌تییه‌كی‌ به‌دتر وه‌ڵامیبده‌نه‌وه‌ ـ له‌ مه‌رگ زۆر خراپتر. بێ‌ هیچ 
گوێدانێك به‌و كاگۆلانه‌ی‌ )12( كه‌ شێوه‌یه‌كن له‌ شێوه‌كانی‌ سه‌ر په‌ڕاندن 
)كه‌ په‌ڕاندنی‌ س������ه‌ری‌ ئه‌مه‌ریكی‌ به‌ جۆرێك������ی‌ ته‌مومژاویی‌ له‌گه‌ڵیدا 
وێك دێته‌وه‌(. بێ‌ هیچ گوێدانێك به‌ كه‌ڵه‌كبوونی‌ لاش������ه‌كان‌و سه‌گه‌كان، 
رووتكردن������ه‌وه‌ی‌ زۆره‌ملێ‌ خۆی‌ له‌ خۆیدا ده‌س������تدرێژییه‌. )جه‌ی‌ ئای‌(
م������ان بینی‌ به‌م چه‌ش������نه‌ عێراقییه‌كان به‌ رووتی‌‌و ب������ه‌ كۆتكراوی‌ به‌ نێو 
Allah Akhbar ش������اردا ده‌گه‌ڕاند، له‌ نێو چیرۆكی‌ ئه‌ڵڵاهو ئه‌كب������ه‌ر
ی‌ پاتریك دیكاركPatrick Dekaerkeیش������دا ده‌بینین فرانك، كه‌ نێرده‌ی‌ 
هه‌واڵگریی‌ ئه‌مه‌ریكایه‌، پیاوی‌ عه‌ره‌ب ناچار به‌ خۆ رووتكردنه‌وه‌ و به‌وه‌ 
ده‌كات كه‌ پێچه‌وانه‌ی‌ خواس������تی‌ خۆی‌ قایش‌و گۆره‌وی‌ كون كونی‌ ژنانه‌ 
ببه‌س������تێ‌‌و بپۆش������ێ‌ تا دواجار ناچار به‌وه‌ی‌ بكات له‌ لایه‌ن به‌رازێكه‌وه‌ 
لاق������ه‌ بكرێت، هه‌موو ئه‌مانه‌ به‌ ده‌م وێنه‌گرتنه‌وه‌ ده‌كات كه‌ دواتر وێنه‌كان 
بۆ گونده‌كه‌ی‌‌و ب������ۆ هه‌موو خزمانی‌ ره‌وانه‌ ده‌كات. ئیدی‌ به‌م ش������ێوه‌یه‌ 
ئه‌وی‌ دی‌ له‌ رووی‌ س������ه‌مبولیكییه‌وه‌ ریشه‌كێش ده‌كرێت. لێره‌دا ده‌بینین 
ئامانجی‌ ش������ه‌ڕه‌كه‌ نه‌ له‌ كوشتن‌و نه‌ له‌ سه‌ركه‌وتندا خۆ ده‌نوێنێ‌، به‌ڵكو 
له‌ ته‌فروتووناكردن������ی‌ دوژمن، ته‌فروتووناكردنی‌ )به‌ گوێره‌ی‌ بۆچوونی‌، 

پێموایه‌ كانیتتی‌ Canetti ( رووناكی‌ ئاسمانه‌كه‌یدا، خۆ ده‌نوێنێ‌.

دروس������ت، ده‌ویسترێ‌ ئه‌و مرۆڤانه‌ پێ‌ له‌ چی‌ بنێن، ئه‌و نهێنییه‌ چییه‌ 
كه‌ ده‌خوازرێ‌ به‌ زۆر لێیان بگیرێ‌؟ ئه‌وه‌ به‌وپه‌ڕی‌ س������اده‌یی‌ به‌ ناوی‌ 
چییه‌وه‌ ‌و به‌ پش������تیوانیی‌ چی‌ له‌ مه‌رگ باكیان نییه‌. لێره‌دا، ئیره‌یی‌ 
قووڵ‌‌و تۆڵه‌سه‌ندنه‌وه‌ی‌ »سفر مردو« له‌و كه‌سانه‌ هه‌یه‌ كه‌ باكیان پێی‌ 
نییه‌ ـ به‌ ناوی‌ ئه‌وه‌وه‌ ناچار ده‌كرێن تاقه‌تی‌ له‌ مه‌رگ خراپتر بگرن.. 
بێش������ه‌رمیی‌ قووڵ‌‌و، بێئابڕویی‌ بێبه‌رگیی‌‌و، دڕاندنی‌ هه‌موو په‌چه‌یه‌ك 
ـ هه‌میش������ه‌ هه‌ر هه‌مان كێشه‌ی‌ ئاشكراییه‌: داماڵینی‌ چارشێو له‌ ژنان 
یاخود داپۆشینی‌ س������ه‌ری‌ پیاوان تاكو رووتتر و، چه‌په‌ڵتر ده‌ربكه‌ون.. 
هه‌موو ئه‌م گاڵته‌جاڕییه‌ كه‌ تاج له‌ س������ه‌ری‌ بێشه‌رمیی‌ شه‌ڕ ده‌نێ‌ ـ تا 
به‌م ده‌مه‌لاس������كێ‌ گاڵته‌جاڕانه‌یه‌ ده‌گات، ل������ه‌م وێنه‌ یه‌كجار دڕنده‌یه‌دا 

)یه‌كجار دڕنده‌ سه‌باره‌ت به‌ ئه‌مه‌ریكا( چونكه‌ تارماییترین‌و »شیاوترینه‌ 
بۆ به‌راوه‌ژوو بوون«، وێنه‌ی‌ ئه‌و به‌ندییه‌ی‌ كه‌ هه‌ڕه‌ش������ه‌ی‌ له‌سێداره‌دان 
به‌ لێدانی‌ كاره‌بای‌ له‌ س������ه‌ره‌ و بووه‌ته‌ كاگۆلێكی‌ ته‌واو، بووه‌ته‌ ئه‌ندام 
ل������ه‌ رێكخراوی‌ كو كلوكس كلان ـ ی‌ له‌ لایه‌ن هاوچه‌ش������نه‌كانییه‌وه‌ له‌ 
خاچ دراو. له‌ راس������تیدا لێره‌دا ئه‌مه‌ریكا ده‌بینین كه‌ خۆی‌ كاره‌بای‌ له‌ 

خۆی‌ داوه‌.

په‌راوێــز:
)1( ل������ه‌ ده‌قه‌كه‌دا ب������ه‌ ئینگلیزی‌ به‌م جۆره‌ی������ه‌: Twin Towers، هه‌روه‌ها 

سه‌نته‌ری‌ بازرگانیی‌ جیهانیی‌.

)2( په‌رس������تگای‌ ئیفی������ز )په‌رس������تگای‌ ئارتمیس( به‌ یه‌كێ������ك له‌ حه‌وت 
سه‌رس������وڕمێنه‌كه‌ی‌ جیهان له‌ قه‌ڵه‌م ده‌درا. ئیروس������ترات له‌ ساڵی‌ 356 ز به‌ 
ئامانجی‌ نه‌مركردنی‌ ناوی‌ خۆی‌ ئاگری‌ تێبه‌ردا. دواتر بڕیاری‌ سوتاندن به‌ 

سه‌ردا درا و به‌ سزای‌ مه‌رگ ناوهێنانی‌ قه‌ده‌غه‌ كرا.

)3( هلیۆگاب������اڵ‌ )204 ـ 222ز( ئیمپراتۆرێكی‌ رۆمانییه‌ )218 ـ 222(. 
ن������اوی‌ )جه‌به‌ل(ی‌ خواوه‌ندی‌ له‌ ئایینی‌ خۆریی������دا له‌ خۆی‌ نابوو، له‌ لایه‌ن 
سوپای‌ سوریاوه‌، سه‌روه‌ختێك كه‌ ئه‌و ته‌مه‌نی‌ چوارده‌ ساڵ‌ بوو، به‌ ئیمپراتۆر 
ده‌ستنشان كرا. به‌ڵام ئه‌وه‌ دایكی‌‌و داپیره‌ی‌ بوون كه‌ ده‌سه‌ڵاتی‌ راسته‌قینه‌یان 
ده‌ نێو ده‌ستدا بوو. سیفیر ئه‌لیكسانده‌ر ـ ی‌ ئامۆزای‌ خۆی‌ گرته‌ خۆ ‌و دواتر 
ویس������تی‌ له‌ناوی‌ ببات، ئه‌م كاره‌ش هانی‌ سه‌ركردایه‌تی‌ یاسایی‌‌و ده‌ستوریی‌ 

رۆمانیی‌ دا كه‌ خۆی‌‌و دایكیشی‌ بكوژن.

)4( یۆكیۆ میشیما )1925 ـ 1970( یه‌كێكه‌ له‌ گه‌وره‌ رۆماننووسه‌ یابانییه‌ 
هاوچه‌رخه‌كان، رۆمانی‌ په‌رستگای‌ زێڕین یه‌كێكه‌ له‌ رۆمانه‌كانی‌.

)5( م������ارك رۆتك������ۆ Marc Rothko )1903 ـ 1970( نیگاركێش������ێكی‌ 
ئه‌مه‌ریكی‌ به‌ نه‌ژاد روس������ییه‌، به‌ یه‌كێك له‌ گ������ه‌وره‌ نوێنه‌رانی‌ قوتابخانه‌ی‌ 

ده‌ربڕینخوازیی‌ ئه‌بستراكت له‌ قه‌ڵه‌م ده‌درێ‌. )ه. م(

)6( دۆخگه‌رای������ی‌ Situationnisme ره‌خنه‌یه‌ك������ی‌ رادیكاڵ������ی‌ هونه‌ر و 

رۆش������نبیریی‌ باوی‌ ك������رد. دۆخگه‌رایی‌ پابه‌س������تی‌ میراتێك������ه‌ و خۆی‌ له‌ 
چوارچێوه‌ی‌ هێڵی‌ ئه‌و بزاوته‌ هزرییانه‌دا پۆلێن ده‌كات كه‌ به‌ر له‌ ئه‌و جیاوازی‌ 
نێوان ناڕه‌زایی‌ هونه‌ریی‌‌و خه‌باتی‌ سیاس������ییان نه‌هێشتبوو، وه‌ك بزاوتی‌ دادا و 

بزاوتی‌ سوریالیزم. )بڕوانه‌: ئینسایكلۆپیدیای‌ هاشیت( )ه. م(

)Arundhati Roy )7 ژن������ه‌ رۆماننووس‌و لێكۆڵیارێكی‌ هندییه‌، به‌ زمانی‌ 
ئینگلیزی‌ ده‌نووسێ‌. خاوه‌نی‌ چه‌ند لێكۆڵینه‌وه‌یه‌كه‌، به‌شداری‌ ئه‌و له‌ خه‌باتی‌ 
سیاسییدا نیشانده‌ده‌ن. رۆمانی‌ »خواوه‌ندی‌ شته‌ پچوكه‌كان«ی‌، بۆ سه‌ر چل 

زمان وه‌رگێڕراوه‌. )ه. م(

)8( جان لوی‌ بۆرخیس: نووسه‌رێكی‌ ئه‌رجه‌نتینییه‌، له‌ ساڵی‌ 1899 له‌ بۆینس 
ئایرس له‌دایكبووه‌ و له‌ ساڵی‌ 1986 له‌ جنێف كۆچی‌ دوایی‌ كردووه‌.

.Thierry Meyssan, L Effroyable Imposture )9(

)10( ته‌نانه‌ت ده‌توانین گریمانی‌ ئه‌وه‌ بكه‌ین كه‌ كاره‌س������اته‌ سروش������تییه‌كان 
ش������ێوه‌یه‌كن له‌ ش������ێوه‌كانی‌ تیرۆریزم. رووداوه‌ ته‌كنیكیی������ه‌ گه‌وره‌كانیش، له‌ 
نموون������ه‌ی‌ رووداوی‌ چێرنۆبیل، به‌ هه‌مان ش������ێوه‌ و له‌ یه‌ك كاتدا س������ه‌ر به‌ 
كرده‌ی‌ تیرۆریس������تیی‌‌و كاره‌ساتی‌ سروشتیین. ده‌ش������یا ژاراویبوون به‌ گاز له‌ 
بۆپ������اڵ‌ Bhopal له‌ هندس������تانیش ـ كه‌ رووداوێك������ی‌ ته‌كنیكییه‌ ـ كارێكی‌ 
تیرۆریس������تی‌ بێ������ت. هه‌ر كه‌وتن������ه‌ خواره‌وه‌یه‌كی‌ ناكاوی‌ فڕۆكه‌ش ده‌ش������ێ‌ 
گروپێكی‌ تیرۆریس������تیی‌ به‌رپرس������یارێتیی‌ خۆی‌ له‌ هه‌مبه‌ری‌ رابگه‌یه‌نێ‌. 
رووداوه‌ نائه‌قڵانیی������ه‌كان تایبه‌تمه‌ندییان به‌و جۆره‌یه‌ كه‌ ده‌ش������ێ‌ بدرێنه‌ پاڵ‌ 
هه‌ر كه‌س‌و هه‌ر شتێك. به‌ ش������ێوه‌یه‌ك له‌ شێوه‌كان هه‌موو شتێكیش سه‌باره‌ت 
به‌ خه‌یاڵدان ده‌ش������ێ‌ سروش������تێكی‌ تاوانكارانه‌ی‌ هه‌بێت، ته‌نانه‌ت ش������ه‌پۆلی‌ 
س������ه‌رما یاخ������ود بومه‌له‌رزه‌كانیش ـ ب������ه‌ هه‌ر حاڵ‌ ئه‌م بابه‌ته‌ ت������ازه‌ نییه‌، به‌ 
نموونه‌ كاتێك كه‌ بومه‌له‌رزه‌كه‌ی‌ س������اڵی‌ 1923ی‌ تۆكیۆ روویدا، به‌ هه‌زاران 
هاوڵاتی‌ خه‌ڵكی‌ كۆریا وه‌ك به‌رپرس ل������ه‌و بومه‌له‌رزه‌یه‌ كۆمه‌ڵكوژی‌ كران. 
له‌ سیس������تمێكی‌ ته‌واو كامڵی‌ وه‌ك سیستمه‌كه‌ماندا، هه‌موو شتێك سه‌باره‌ت 

به‌ له‌ناوبردنی‌ سیس������تمه‌كه‌ هه‌مان كاریگه‌ریی‌ هه‌یه‌. هه‌موو شتێك به‌شداری‌ 
له‌ كه‌مایه‌سییه‌كانی‌ سیس������تمێكدا ده‌كات كه‌ ده‌خوازێت پاك‌و به‌ری‌ بێت. له‌ 
سۆنگه‌ی‌ ژێر فه‌رمانیی‌ پێشتریشمانه‌وه‌ له‌ چوارچێوه‌ی‌ كۆنترۆڵه‌ ئه‌قڵانی‌‌و 
پرۆگراماتیكه‌كه‌ی������دا، ده‌توانین بپرس������ین داخۆ خراپترین كاره‌س������ات له‌ پاك‌و 

به‌ریبوونی‌ خودی‌ سیستم خۆیدا خۆ نانوێنێ‌.

  Ridley Scott 11( ئاماژه‌یه‌كی‌ نووس������ه‌ره‌ بۆ فیلمه‌كه‌ی‌ ریدلی‌ سكۆت(
كه‌ هه‌مان ناوی‌ هه‌یه‌، ناوی‌ Alien، باس له‌ بوونه‌وه‌رێكی‌ س������امناك ده‌كات 

له‌ ده‌ره‌وه‌ی‌ زه‌وی‌‌و به‌ سواری‌ كه‌شتییه‌كی‌ ئاسمانیی‌ هاتووه‌.

)12( كاگۆل Cagoule: ئۆرگانێكی‌ نهێنیی‌ شۆڕشگێڕییه‌، بۆ وه‌دیهێنانی‌ 
ئامانجه‌كانی‌ په‌نا وه‌ به‌ر كرده‌ی‌ تیرۆریستیی‌ ده‌بات.

ئه‌م كتێبه‌ له‌ روانگه‌ی‌ ده‌قه‌ عه‌ره‌بییه‌كه‌وه‌ كراوه‌ته‌ كوردی‌ كه‌ 
ئه‌مه‌یه‌:

